
SET 1
BAHAGIAN A
[30 Markah]
[Masa dicadangkan : 30 minit]

Baca kedua-dua e-mel dengan teliti.

Anda dikehendaki menjawab satu daripada e-mel di bawah. Tulis e-mel anda itu
selengkapnya.

Panjang e-mel anda hendaklah antara 150 hingga 200 patah perkataan.

Daripada ! Zubir musli@vahoo.com i Slanenre (hona I
Kenada sofia27@gmail.com
Subiek Masalah Obesiti

] [r— [ EEEEE EHEE @E=2 N -

Assalamualaikum Sofia,

Apa khabar? Sejak kebelakangan ini saya agak tertekan kerana mengalami masalah obesity.
Berat badan saya semakin meningkat . Bolehkah awak cadangkan beberapa cara untuk
mengatasi masalah obesiti dan manfaat-manfaat yang dapat saya raih daripadanya?

Saya menanti pandangan daripada awak.

Sahabatmu,

Zubir =
Darinada ! shafirah @email.com i Slanature-phone s
Kenada darshini suresh@email.com
Suhiek Keistimewaan permainan tradisional

-| | normat - EEAE R E®E

Salam sejahtera Dashini,

Apa khabar? Maaf kerana sudah lama saya tidak menghantar e-mel kepada awak. Saya akan
balik ke kampung halaman pada cuti penggal persekolahan tidak lama lagi. Tidak sabar
rasanya untuk bermain permainan tradisional bersama-sama sepupu serta anak-anak jiran
saya di kampung. Bolehkah awak berkongsi beberapa keistimewaan permainan tradisional
dalam kalangan masyarakat kita?

Saya menantikan respons daripada awak.

Sahabatmu,
Shafirah

BAHAGIAN B
[70 Markah]
[Masa dicadangkan : 1 Jam 30 minit]

Pilih satu daripada soalan di bawah dan tulis sebuah karangan yang panjangnya antara 350
hingga 500 patah perkataan.

1. DOMAIN AWAM

Kompos ialah baja organik yang disarankan dalam perkebunan organik. Kompos bukanlah
tanah. Kompos terhasil daripada penguraian bahan-bahan seperti daun kering, habuk kayu,
sisa-sisa tanaman malahan sisa makanan. Proses penguraian ini dinamakan pengomposan.
Humus adalah bahan utaman di dalam kompos yang membuatkan tanah menjadi subur.
Humus bertindak sebagai pemegang nutrient di dalam tanah daripada larut lesap.

Sumber : Izham Alias Kebun Bandar, Internet 2020

Petikan di atas jelas menggambarkan bahawa kompos adalah antara bahan yang dapat
memberi manfaat yang besar dalam bidang pertanian khususnya sebagai baja kepada tanam-
tanaman. Dengan hanya memerlukan kos yang rendah dan sumber yang mudah didapati
kompos mampu menjadi alternatif baja pilihan dalam sector pertanian.

Tulis sebuah rencana tentang “Manfaat Kompos dalam Kehidupan”.

2. DOMAIN PERIBADI

Sektor pertanian penting bagi memastikan negara mempunyai simpanan makanan yang
mencukupi untuk tahun-tahun akan datang. Dengan perubahan teknologi yang semakin maju,
pertanian bukan lagi terhad kepada pengeluaran ladang sebaliknya sudah memasuki dunia
yang lebih luas seperti penghasilan benih atau baka baru, pemprosesan dan pemasaran hasil
pertanian. Pertanian kini melibatkan penggunaan bioteknologi, kejurutera-an genetik, kultur
tisu, pertanian persis dan pelbagai lagi teknologi baharu. Penggunaan teknologi dalam
pertanian amatlah diperlukan untuk mengurangkan kos dan meningkatkan produktiviti.

Generasi muda sangat digalakkan melibatkan diri dalam menceburi bidang pertanian yang kini
sudah menjadi satu perniagaan yang membawa pulangan. Keadaan ini sekaligus akan
mengurangkan jumlah pengangguran di negara ini dan membuka lebih banyak peluang
pekerjaan untuk masyarakat setempat.

Sumber: Seribu Ombak, Internet 2019

Remaja hari ini kurang berminat melibatkan diri dalam aktiviti berbentuk pertanian. Bagi
menjelaskan isu ini, anda diminta mengemukakan pendapat tentang faktor-faktor dan
saranan-saranan untuk mengubah senario berkenaan.

Huraikan pendapat anda

3. DOMAIN PENDIDIKAN

Dalam dunia yang dilingkari dengan kemajuan sains dan teknologi kini, generasi muda semakin
melupakan sejarah yang tercipta demi kemudahan hidup pada masa ini. Sejarah adalah penemuan,
pengumpukan, pengurusan dan persembahan maklumat terhadap peristiwa silam atau lampau. Bagi
memastikan masa hadapan masyarakat dan negara berada pada tahap yang terbaik, generasi muda
yang bakal mengambil tempat pemimpin hari ini seharusnya mempelajari sejarah kerana
kepentingannya yang sangat luar biasa. Oleh itu, setiap warga negara perlu memahami dan menghayati
sejarah supaya mereka berbangga menjadi warganegara yang bertanggungjawab mempertahankan
negara.

Sumber: Pendidikan, Internet 2020

Perikan di atas mengingatkan golongan muda khususnya murid-murid sekolah perlu
menyedari dan terus belajar untuk menggalas tanggungjawab yang besar kepada negara pada
masa akan datang.

Bincangkan faedah-faedah mempelajari sejarah tanah air dalam kalangan generasi muda.

»

DOMAIN KERJAYA

Perniagaan penghantaran adalah salah satu perniagaan paling mudah untuk dimulakan. Ramai
orang tidak mempunyai masa atau sumber untuk menjalankan tugas mudah dan akan
menghargai bantuan seseorang yang boleh mengendalikan tugas tertentu bagi pihak mereka.
Perkhidmatan penghantaran boleh mengambil barangan runcit atau barangan lain dan
menghantarnya ke mana-mana lokasi yang dikehendaki. Malahan, pengusaha periagaan ini
juga boleh bekerja bersama-sama dengan kedai-kedai dan menyampaikan barangan mereka
untuk harga yang ditetapkan. Salah satu kaedah perniagaan penghantaran yang penting pada
hari ini adalah melalui e-panggilan iaitu perkhidmatan menempah pengangkutan, barangan,
dan makanan yang semakin mendapat sambutan.

Sumber : Internet, 2021

Petikan di atas menunjukkan bahawa salah satu cabang perniagaan yang mendapat tempat dalam hati
masyarakat akhir-akhir ini ialah perniagaan penghantaran melalui perkhidmatan e-panggilan.
Perkhidmatan tempahan pengangkutan, barangan atau makanan melalui aplikasi elektronik kini

menjadi budaya dalam kehidupan masyarakat khususnya masyarakat bandar.

Huraikan kepentingan-kepentingan perkhidmatan e-panggilan dalam kehidupan masyarakat hari ini?

SOALAN TAMAT



www. banksoal anspm cormr

SET 2

BAHAGIAN A
[30 markah]
(Masa dicadangkan : 30 minit)

Sektor pertanian adalah sektor yang kritikal dan penting kepada negara kerana pertanian dapat
menjamin sumber makanan dan kelangsungan kepada negara. Keperluan tenaga kerja dan
sumber manusia adalah isu utama yang perlu ditangani oleh negara.

Huraikan pendapat anda tentang bidang pertanian kepada para belia.

Panjang huraian hendaklah antara 150 hingga 200 patah perkataan.

Bahan 1
Kalau tidak dipecahkan ruyung, 4
manakan dapat sagunya.

Bahan 2

KADAR pengangguran di Malaysia kini pada tahap agak ketara dan membimbangkan.
Berdasarkan statistik Jabatan Perangkaan Malaysia, kadar pengangguran pada April lalu,
meningkat kepada lima peratus berbanding tempoh sama tahun lalu dengan bilangan
penganggur seramai 778,800 orang.

Sebagai mekanisme alternatif kerajaan untuk memberikan peluang pekerjaan dalam situasi
ekonomi masa kini, bidang pertanian dilihat suatu perniagaan dan kerjaya yang baik boleh

iceburi belia.Namun, penggunaan teknologi boleh digunakan sebagai pemangkin untuk
menarik minat belia menyertai bidang pertanian.

Ramai yang masih kurang sedar persekitaran kerja sektor pertanian berubah selaras Revolusi
Industri 4.0 (IR4.0) dengan penggunaan teknologi digital menerusi pertanian pintar bagi
meningkatkan kecekapan serta produktiviti sektor ini.Kepelbagaian kaedah tanaman moden
an berimpak tinggi dapat menggalakkan belia di bandar mengusahakan pertanian bandar
terutama yang tiada akses kepada sumber tanah.Dalam hal ini, Institut Tadbiran Awam Negara
INTAN) sentiasa proaktif dalam melaksanakan latihan yang selaras dengan perubahan IR4.0.

sumber: Internet

BAHAGIAN B
[70 markah]
(1 jam 30 minit)

Pilih satu daripada soalan di bawah dan tulis sebuah karangan yang panjangnya antara 350
hingga 500 patah perkataan.

Soalan 1: DOMAIN PERIBADI

. Kesihatan aset penting dalam kehidupan manusia dan menjadi aspek utama dalam
kesejahteraan dan kemakmuran masyarakat atau negara. Tanpa disedari, corak pengambilan
makanan harian menunjukkan secara jelas tahap kesihatan seseorang pada masa depan.

Kementerian Kesihatan Malaysia yang membuat kajian tentang kesedaran orang ramai
berkaitan kesihatan mendapati hanya 6.6 peratus rakyat Malaysia yang celik kesihatan
berbanding dengan 12 peratus rakyat Amerika Syarikat. Kajian itu mengambil kira
pengetahuan tentang gaya pemakanan sihat termasuk pengambilan kalori, jumlah hidangan
dan pengambilan lemak.

Sumber: Sinat Harian, 13 Jun 2021

Akhbar di atas menunjukkan betapa pentingnya kita mengamalkan gaya hidup sihat dalam
kehidupan seharian.

Huraikan langkah-langkah yang perlu anda lakukan untuk mengamalkan gaya hidup sihat.

Soalan 2: DOMAIN AWAM

Isu pencemaran alam sekitar merupakan masalah yang menjadi liputan utama akhbar masa
kini dan keadaan ini semakin serius sejak akhir-akhir ini. Banyak punca dan penyebab
kepada perkara ini yang antara lain disebabkan pembangunan yang tidak terkawal dan
pertambahan penduduk yang tinggi terutama di bandar besar yang menyebabkan semakin
banyak sumber yang diperlukan untuk meringankan hasil pengeluaran bagi menampung
kehidupan dan penggunaan penduduk.

Sumber : Internet

Berdasarkan pernyataan jelas menggambarkan betapa seriusnya pencemaran alam sekitar
berlaku dalam kehidupan masyarakat kita pada hari ini.

Bincangkan.

Soalan 3 : DOMAIN PENDIDIKAN

Pendidikan merupakan satu wadah utama untuk pembangunan sesebuah negara.
Pendidikan yang baik ialah pendidikan untuk semua merangkumi segala aspek yang diperlukan
oleh setiap murid mengikut perbezaan murid selaras dengan Falsafah Pendidikan Kebangsaan
iaitu “Pendidikan adalah usaha berterusan ke arah memperkembangkan potensi individu secara
menyeluruh dan bersepadu untuk mewujudkan insan yang seimbang dan harmonis dari segi
jasmani, emosi, intelek dan rohani.

Sumber : Internet

Bertepatan dengan pernyataan di atas, Murid Berkeperluan Khas (MBK) merupakan murid
yang tidak mempunyaan ketidakupaayaan tertentu. Oleh itu murid MBK perlu mengikuti
pendidikan khas agar tidak ketinggalan sewaktu pengajaran dan pembelajaran.

Tulis sebuah rencana faktor-faktor mempengaruhi keberkesanan penyampaian pengajaran
terhadap Murid Berkeperluan Khas.

Soalan 4 : DOMAIN KERJAYA

Kebelakangan ini banyak diperkatakan mengenai isu melibatkan kebertanggungjawaban
dan integriti, terutamanya dalam kalangan penjawat awam.

Isu penyalahgunaan kuasa, pembaziran, pecah amanah, rasuah dan penyelewengan serta
ketirisan dana awam walaupun dilakukan oleh segelintir penjawat awam, tempiasnya tetap
terkena keseluruhan sektor kerajaan. Bukan kesemua penjawat awam langsung tidak
mengamalkan budaya integriti. Sebaliknya kebanyakan penjawat awam sentiasa mendukung
prinsip mengutamakan integriti demi memberi perkhidmatan terbaik dengan sedaya upaya.

Huraikan sebab-sebab budaya integriti perlu ada dalam kerjaya seseorang.

SOALAN TAMAT

SET 3
BAHAGIAN A
[30 markah]

[Masa dicadangkan: 30 minit]

Maklumat di bawah ini berkaitan dengan tahun mel. Huraikan pendapat anda tentang
pelancongan di Malaysia. Panjang huraian hendaklah antara 150 hingga 200 patah perkataan.

Kedatangan pelancong Arab Saudi ke Malaysia

Indahnya Negeri Ku dijangka meningkat tahun 2018
Negeriku ternama Bernama
berseri, indah dan ceria Mac 12, 2017

destinasi utama pilihan hati.
Jumlah kehadiran pelancong Arab Saudi ke Malaysia

Negeriku aman damai dijangka meningkat lima peratus tahun ini hasil lawatan Raja
pepohon nyiur melambai Arab Saudi, Raja Salman bin Abdulaziz Al Saud ke Malaysia
menaungi pasir halus di pantai baru-baru ini.

tempat pelancong berlibur dan bersantai. Konsul Tourism Malaysia di Arab Saudi, Mohd Nasir
Kushairi berkata hubungan baik yang diperlihatkan kedua-
dua negara telah menambah keyakinan rakyat negara Timur
Tengah itu untuk melancong ke Malaysia yang
sememangnya mempunyai pelbagai tarikan pelancongan.
Kebanyakan pengunjung Arab Saudi akan berada di
Malaysia selama dua minggu ke atas dan berbelanja sekitar
RM10,000 setiap seorang dan ini memberi manfaat kepada
sektor pelancongan dan ekonomi negara," katanya ketika
ditemui pemberita di Pameran Buku Antarabangsa Riyadh
2017 di sini.

Beliau berkata pada 2016, seramai 123,878 pelancong Arab
Saudi berkunjung ke Malaysia berbanding 99,754 pada
tahun sebelumnya.

& TAHUN MELAWAT MALAYSIA 2020 (VM2020)

i \ ‘

Exopeiancangan, & TOURISMYp

—~ MALA IA -
\ebargesan
Dl el by e
gepen dalam pembangunan | \2020 menjadt Sasaran Paruntukan RM9O juta
pemangkin 30 juta pelancong  kepada Tourism Malaysia
TEMA KEMPEN TAHUN untuk mencapal RM1 00 billon fealt 51 Bk i/ Brogra
MR AR ALY I o I 1190 bilion re Reg) akuvit/proaran
ditetapkan bawah o keml.lu'rnn Dl‘;tua&auvn

Pelan Transformas!

Pelancongan Malaysia antarabangsa

IMPAK INDUSTRI PELANCONGAN KEPADA EKONOMI NEGARA

Koluaran Dalam Negara Kasar Guna tenaga dalam Industri in)

E ey (15.2%)




www. banksoal anspm cormr
BAHAGIAN B
[70 markah)
[Masa yang dicadangkan: 1 Jam 30 minit]

Pilih satu daripada 4 soalan di bawah dan tulis karangan yang panjangnya antara 350 hingga
500 patah perkataan.

Soalan 1: DOMAIN AWAM

Semangat kejiranan perlu disemai dalam kalangan penduduk supaya wujud keperluan untuk
saling membantu dalam penganjuran pelbagai aktiviti dan menangani masalah yang
mungkin timbul. Menteri Muda Pelancongan merangkap Ahli Undangan Negeri (ADUN)
Jepak, Datuk Talip Zulpilip berkata, kurangnya penglibatan penduduk dalam aktiviti-
aktiviti kejiranan bukan sahaja melenyapkan semangat bantu-membantu, malah
merenggangkan silaturahim.

(Sumber : Dipetik dan diubah suai daripada petikan
berita ‘Semangat Kejiranan Perlu Disemai’, oleh
Abang Ismail Abang Su’ud, Utusan Borneo, 21 Mac
2016)

Petikan akhbar di atas menyatakan semangat kejiranan mesti disemai dalam kalangan
masyarakat di negara kita. Jika diimbau pada masa dahulu, masyarakat kita mempunyai
hubungan yang erat antara jiran tetangga sehingga boleh menjalankan aktiviti keramaian atau
bergotong-royong dalam majlis kenduri-kendara, Jiran tetangga dianggap saudara sendiri ibarat
cubit paha kanan, paha kiri terasa juga.

Sehubungan dengan itu, anda dikehendaki menulis sebuah rencana bagi mengupas tentang
kepentingan semangat kejiranan kepada masyarakat setempat pada hari ini.

Tulis rencana tersebut selengkapnya.

Soalan 2 : DOMAIN PENDIDIKAN

Gerakan koperasi sekolah telah diiktiraf sebagai salah satu aktiviti kokurikulum
sekolah kerana faedah dan kepentingan aktiviti yang dilaksanakan secara langsung dapat
merealisasikan matlamat utama Falsafah Pendidikan Negara (FPN) iaitu “adalah suatu
usaha berterusan ke arah memperkembangkan potensi individu secara menyeluruh dan
bersepadu untuk mewujudkan insan yang seimbang dan harmonis dari segi intelek, rohani,
emosi dan jasmani berdasarkan kepercayaan dan kepatuhan kepada Tuhan”. Usaha ini
adalah bagi melahirkan rakyat Malaysia yang berilmu pengetahuan, berketerampilan,
berakhlak mulia, bertanggungjawab dan berkeupayaan mencapai kesejahteraan diri serta
memberi sumbangan terhadap keharmonian dan kemakmuran masyarakat dan negara
justeru penubuhan koperasi sekolah yang berlandaskan matlamat, jati diri dan
perundangan koperasi berupaya menyediakan persekitaran sosial yang sihat iaitu
melahirkan masyarakat yang sempurna, kreatif, progresif, bertanggungjawab dan
berketerampilan.

Sumber: Institut Koperasi Malaysia, Januari 2016

Petikan di atas menyatakan faedah koperasi sebagai salah satu aktiviti kokurikulum. Oleh yang
demikian, penglibatan murid-murid dalam aktiviti koperasi merupakan satu pendedahan awal
ke arah melahirkan usahawan muda.

Huraikan faedah-faedah koperasi sekolah kepada para pelajar.

Soalan 3: DOMAIN PERIBADI

Prof Madya Dr Muhammad Zaffwan Idris - Terdapat segelintir ibu bapa yang kurang senang
dengan subjek Pendidikan Seni Visual (PSV). Hal ini boleh dilihat menerusi mesej yang
tular dalam media sosial sebelum ini malah ketika sistem persekolahan berlangsung dalam
talian atau Pengajaran Dan Pembelajaran Di Rumah (PdPR), ada ibu bapa yang mengabaikan
subjek itu.

Hal ini disebabkan kerana PSV biasanya memerlukan pelbagai alatan dan bahan yang
mungkin mahal dan tidak mampu disediakan selain dilihat remeh kerana perlu kerap dibeli
setiap minggu mengikut silibus.

Bagaimanapun, sekiranya ibu bapa tidak mampu menyediakan alatan dan bahan yang
diperlukan maka pihak sekolah dan guru perlulah mencari kaedah alternatif yang
bersesuaian. Namun, mengabaikan subjek PSV itu atas alasan ia bukan mata pelajaran teras
adalah tindakan kurang bijak.

(Sumber: Dipetik dan diubah suai daripada “pinggirkan subjek seni

langkah kurang bijak”, bhpendidikan@bh.com.my, 13 April 2021)
Petikan di atas, menunjukkan salah satu sebab pendidikan seni diabaikan dan dipandang enteng
oleh sebahagian ibu bapa sedangkan pendidikan seni juga membuka pelbagai ruang kerjaya.

Sehubungan dengan itu, berikan pandangan anda tentang sebab-sebab pendidikan seni
diabaikan.

Soalan 4: DOMAIN KERJAYA

KUALA LUMPUR - Jumlah kes baharu harian COVID-19 di Malaysia merckodkan angka
tertinggi untuk dua hari berturut-turut dengan 5,728 kes hari ini, selain terdapat 13 lagi
kematian akibat wabak itu. Semalam, angka harian tertinggi dicatatkan dengan 5,725 kes.

Ketua Pengarah Kesihatan Tan Sri Dr Noor Hisham Abdullah berkata perkembangan baharu
itu menjadikan jumlah kes aktif dengan kebolehjangkitan kini 47,388 kes, manakala bilangan
kumulatif kes maut sebanyak 746. Beliau berkata daripada jumlah kes baharu, 5,723 adalah
penularan tempatan dan lima kes import iaitu membabitkan dua rakyat tempatan dan tiga warga
asing.

“Pada masa ini terdapat 319 kes yang sedang dirawat di unit rawatan rapi (ICU) dengan
120 memerlukan bantuan pernafasan,” katanya menerusi Twitter rasminya hari ini.

(Dipetik daripada “COVID-19: Tertinggi, 5,728 kes baru di Malaysia”,
www.utusanborneo.com.my, 30 Jan 2021)

Petikan berita di atas, menunjukkan peranan Kementerian Kesihatan Malaysia dalam
menangani penyakit pandemic Covid-19 yang semakin menular. Rentetan itu, kesibukan
bekerja sehingga tidak mempunyai masa bersama keluarga adalah salah satu cabaran yang
dihadapi oleh kakitangan perubatan.

Ulaskan cabaran-cabaran yang dihadapi oleh kakitangan perubatan tersebut.

SOALAN TAMAT

SET 4

BAHAGIAN A
[ 30 markah ]
[ Masa yang dicadangkan : 30 minit ]

Bahan grafik di bawah menunjukkan iklan jawatan kosong dan ciri-ciri pekerja yang
cemerlang.

Sebagai siswazah lulusan jurusan pengurusan, anda berminat untuk memohon jawatan
yang diiklankan dalam institusi perbankan berkenaan.
Permohonan terbuka kepada seluruh warganegara Malaysia yang berkelayakan.

Tulis surat itu dengan selengkapnya.
Panjangnya surat anda hendaklah antara 150 hingga 200 patah perkataan.

BANKRAKYAT

JAWATAN KOSONG TERKINI

IKAN ANDA LIKE & Sk UNTUK MAKLUMAT

1. KERANI AKAUN BELUM BAYAR (20 KEKOSONGAN)
2. KERANI AKAUN DAN PROMOSI (20 KEKOSONGAN)

3. 20
4. TKE DAN PEL (20
5. 20
6. AKAUN (20
7. PENGURUS (20
8. 20
| |

Keterampilan
berkomunikasi

Kerja

Ciri-Ciri Pekerj
Cemerlang
Idaman Majika

Mahir
menggunakan
teknologi

i

I

BAHAGIAN B
[ 70 markah ]
[ Masa yang dicadangkan : 1 jam 30 minit ]

Pilih satu daripada soalan di bawah ini dan tulis sebuah karangan yang panjangnya antara
350 hingga 500 patah perkataan.

Soalam 1 :DOMAIN PERIBADI.

Kerjaya sepatutnya sesuatu yang dekat di jiwa, disukai. Namun sering kali yang berlaku
kepada sesetengah pekerja datang ke tempat kerja seperti terpaksa, sentiasa mengharapkan
setiap hari adalah hari Ahad. Pelbagai perkara menyumbang terhadap senario ini. Salah
satunya adalah prospek kerjaya itu sendiri. Hal ini kerana setiap orang sentiasa inginkan
kemajuan dalam kehidupan mereka. Situasi ini bersesuaian dengan Teori Maslow
mengatakan setiap manusia sentiasa inginkan sesuatu yang lebih baik selepas mencapai
kemajuan dalam satu peringkat kehidupan.

Sumber : Internet
Sebagai respons terhadap petikan di atas, setiap individu perlu memilih kerjaya yang dapat
menjamin masa depannya.

Bincangkan faktor-faktor yang mempengaruhi pemilihan kerjaya seseorang.

Soalan 2: DOMAIN AWAM

Penerima Anugerah Sastera Negara ke-14 Prof Dr Siti Zainon Ismail baru-baru ini
menyuarakan harapannya agar pelajar diberi peluang untuk mendapat lebih banyak akses

kepada bahan sastera.

Beliau berkata, langkah tersebut sejajar dengan uasaha membudayakan bahan sastera dalam

kalangan anak muda yang bakal memimpin negara.

"Kita perlukan penerus (pewaris) generasi supaya generasi kita yang bakal menjadi
pemimpin tahu apa maknanya kesusasteraan, iaitu sastera yang indah, penuh adab dan penuh
akal fikiran," katanya.

Menyahut seruan itu, penyair Pyan Habib Rahman berkata bahawa usaha itu boleh
direalisasikan dengan pihak sekolah lebih giat menggerakkan kegiatan sastera di sekolah.

Sumber : Internet
Bincangkan langkah-langkah yang perlu diambil oleh pelbagai pihak untuk menarik minat
orang ramai membaca karya sastera.

Soalan 3 :DOMAIN PENDIDIKAN

“ Identiti nasional perlu diperkasakan sejak kecil dan usaha ini mempunyai kaitan dengan
perasaan bangga dan cinta terhadap bahasa kebangsaan dan negara ini. Kita berdepan dengan
cabaran pemerkasaan identiti nasional dalam era baharu Malaysia dalam abad ke -12 ini
termasuklah era globalisasi, era sains dan teknologi, meningkatkan perpaduan serta
kepentingan bahasa inggeris”

Profesor Emeritus Datuk Nik Safiah
Karim

Pakar Bahasa Melayu
Sumber: Pelita Bahasa Bil 1/2020

Petikan ucapan di atas menyatakan bahawa Melayu dalam dunia pendidikan sedang mengalami
gelombang baharu pada abad ke-21 dan semua pihak bertanggungjawab untuk memartabatkan
bahasa Melayu. Sehubungan dengan itu, anda dikehendaki menulis sebuah rencana untuk
menggaalakan masyarakat memartabatkan bahasa Melayu dengan tajuk “ Cabaran dalam
Memartabatkan Bahasa Melayu pada Abad ke-21”

Tulis rencana tersebut selengkapnya.

Soalan 4: DOMAIN KERJAYA

Usaha Malaysia mengejar status negara maju menjelang tahun 2020,
memerlukan lonjakan produktiviti. Peningkatan produktiviti sesebuah organisasi dapat
dinilai dengan adanya pekerja yang berkualiti dan berupaya meningkatkan tahap
pengeluaran.

Pertumbuhan modal insan pula mampu dicapai dengan peningkatan
pengetahuan dan kepakaran pekerja melalui proses pendidikan dan latihan, baik secara
formal atau tidak formal.

Menurut Gabenor Bank Negara Malaysia (BNM), Datuk Nor Shamsiah Mohd
Yunus, ekonomi Malaysia dijangka kekal dalam landasan pertumbuhan kukuh tahun
ini meskipun berdepan persekitaran mencabar. Inflasi keseluruhan secara purata
dijangka meningkat dengan sederhana pada 2019.

(Sumber: Sinar Harian, Jun 2019)

Dengan berdasarkan kenyataan di atas ini, bincangkan ciri-ciri yang perlu ada pada pekerja
yang cemerlang agar dapat meningkatkan produktiviti negara.

SOALAN TAMAT

SET 5
BAHAGIAN A

[ 30 markah ]

[ Masa yang dicadangkan : 30 minit |

Maklumat di bawah berkaitan dengan bangunan bersejarah di negara kita.

Huraikan pendapat anda tentang pemeliharaan dan pemuliharaan bangunan bersejarah

di negara kita.

Panjangnya huraian anda hendaklah antara 150 hingga 200 patah perkataan.

Pantun Berkaitan Bangunan Warisan

Buah leban didalam raga,
Letak bersama akar peramu;
Bangunan warisan wajar dijaga,
Gigih dikaji menambah ilmu.

Letak bersama akar peramu,
Dibuat ubat pati diperah;
Gigih dikaji menambah ilmu,

Roslan Daud
Taman Melawati

Menjadi pedoman cerminan sejarah.

Pemeliharaan dan
pemuliharaan
bangunan bersejarah
menimbulkan
pelbagai masalah,
antaranya
perbelanjaan yang
tinggi dan kekurangan
pakar.

(Sumber : Internet)

Untuk memelihara bangunan bersejarah, kita
tidak boleh mengharapkan pihak kerajaan sahaja
kerana kosnya sangat besar. Usaha yang boleh
kita buat adalah dengan mengajak masyarakat
agar bersama-sama bertanggungjawab untuk
menjaga dan membersihkan kawasan bersejarah
yang ada di kawasan mereka. Bagi bangunan
bersejarah yang telah rosak, pihak berkuasa
perlulah menaik taraf dan membaiki kerosakan

(Dipetik dan diubahsuai daripada
Berita Harian Online, 26 Oktober 2017)

BAHAGIAN B
[ 70 markah ]

[ Masa yang dicadangkan : 1 jam 30 minit |

Pilih satu daripada soalan di bawah ini dan tulis sebuah karangan yang panjangnya antara
350 hingga 500 patah perkataan.

DOMAIN PERIBADI

Negara kita kaya dengan permainan tradisional. Tujuan permainan ini dimainkan adalah
untuk mendapatkan keseronokan dan mengeratkan persahabatan. Sekarang, permainan
tradisional sudah kurang didedahkan kepada anak-anak muda. Bagi mengelakkan
permainan ini pupus ditelan arus kemajuan, anak-anak muda perlu diberi motivasi untuk
bermain permainan tradisional supaya permainan ini terus terpelihara sebagai khazanah
negara.

(Sumber : Internet)

Petikan di atas menyatakan maklumat yang berkaitan dengan permainan tradisional.

Anda dan keluarga sama-sama meminat permainan tradisional. Keluarga anda sentiasa
memotivasikan anda supaya bermain permainan tradisional.

Ceritakan pengalaman anda bermain permainan tradisional.

DOMAIN AWAM

Industri ternakan pada masa ini masih berskala kecil dan berpotensi untuk dikembangkan
bagi menjamin bekalan makanan dalam negara serta mengurangkan daging import. Antara
isu dan cabaran yang dihadapi dalam pembangunan industri ini ialah kekurangan baka yang
berkualiti, harga makanan ternakan yang tinggi dan kekurangan kepakaran dan tenaga kerja.

(Dipetik daripada “Dasar Agromakanan Negara (2011-2020)”, www.fama.goc.my)

Petikan di atas menyatakan maklumat yang berkaitan dengan industri ternakan dan
cabaran yang dihadapi. Sungguhpun begitu, produk penternakan keluaran negara
seperti produk tenusu, makanan di dalam tin dan makanan sejuk beku berpotensi untuk
dipasarkan ke peringkat antarabangsa.

Jelaskan usaha-usaha untuk memasarkan produk ini ke peringkat antarabangsa secara
meluas.

DOMAIN PENDIDIKAN

Membaca jambatan ilmu. Untuk menuntut ilmu, kita perlu rajin membaca. Frasa “menuntut
ilmu” bukan mengongkong masyarakat kita dengan hanya membaca bahan-bahan berkaitan
dengan pendidikan dan pembelajaran bahkan juga berkaitan dengan ilmu kehidupan yang
banyak terkandung dalam karya sastera seperti genre puisi tradisional, sajak, cerpen, drama
dan novel. Malangnya, remaja kini acap kali mengatakan bahawa membaca adalah perkara
yang membosankan dan sesuai untuk ulat buku sahaja.

(Sumber : Internet)

Petikan di atas menyatakan maklumat berkaitan dengan membaca genre sastera.

Bincangkan langkah-langkah yang perlu diambil oleh pelbagai pihak untuk menarik
minat orang ramai membaca karya sastera.

DOMAIN KERJAYA

Ibu bapa mempunyai harapan yang cukup tinggi terhadap anak-anak. Adakalanya ibu bapa
lupa tentang minat dan kemampuan anak mereka. Sudah banyak kes yang kita dapat lihat
apabila anak-anak berusaha sebaik mungkin untuk mengikut kehendak ibu bapa. Namun
begitu, mereka gagal kerana perkara tersebut bukan minat mereka. Kesudahannya, anak-
anak itu yang berasa kecewa kerana tidak dapat membanggakan ibu bapa.

(Sumber : Twitter Aktif Basri, 5 September 2020)

Petikan catatan melalui Twitter berkenaan menunjukkan ibu bapa berbelah bahagi sama
ada mereka perlu menentukan kerjaya anak-anak atau tidak. Anda diminta
menghuraikan hujah anda bagi membahaskan isu ini.

Tulis hujah-hujah anda itu selengkapnya.

SOALAN TAMAT

SET 6
BAHAGIAN A
[ 30 markah ]
[ Masa yang dicadangkan : 30 minit |
Maklumat di bawah berkaitan dengan kuih tradisional.
Huraikan pendapat anda tentang usah ha untuk popularkan kuih-kuih tradisional.

Panjangnya huraian anda hendaklah antara 150 hingga 200 patah perkataan.

Penghasilan video mengenai cara membuat kuih dan petua turut akan
diletakkan di akaun You Tube Friedchillies untuk untuk kegunaan generasi
muda yang lazimnya cenderung menggunakan gajet ketika proses memasak.

Perancangan masa depan Friedchillies adalah mengadakan pesta kuih
tradisional bagi memberi pendedahan kepada masyarakat mengenai keunikan
sajian turun-temurun, selain memperluaskan projek KWIH ke Pantai Timur dan
Borneo.

(Dipetik daripada “Usaha pulihara kuih warisan tradisional,
elak pupus,” Berita Harian, 11 Januari 2018)

Usaha Mempopularkan Kuih-kuih Tradisional

« Ibu bapa memupuk semangat ingin tahu dalam diri anak-
anak tentang kuih tradisional.

* Media berperanan mempromosikan kuih tradisional yang
terdapat dalam negara kita secara meluas.

« Mengadakan pesta kuih tradisional untuk masyarakat
terutamanya untuk generasi muda.

BAHAGIAN B
Karangan Respons Terbuka [70 markah]

Pilih satu daripada soalan-soalan di bawah. Panjangnya karangan anda hendaklah antara 350
hingga 500 patah perkataan.

SOALAN 1 - DOMAIN AWAM

- S
/
Banyak bangsa yang maju di dunia masih mengekalkan dan memupuk pakaian
tradisional mereka. Bangsa Jepun, China, Korea masih mengekalkan pakaian

tradisi mereka malah menjadikan pakaian ini sebagai ikon yang dibanggakan.

Begitu juga, British, Irish dan negara barat lain, tidak mencampur adukkan
pakaian tradisi mereka dan terus disanjung terutama apabila menyambut keraian
dan ritual.

(Dipetik daripada Sinar Harian, 2 Jun 2019)

Petikan di atas memperlihatkan kepada kita tentang usaha melestarikan pakaian tradisional. Jika
tidak dipertahankan, sudah tentu kebudayaan sesuatu bangsa akan luntur dan tidak dapat
diwariskan lagi kepada generasi mendatang. Namun begitu, terdapat pelbagai kaedah lain yang
boleh dilakukan untuk mempertahankan pemakaian pakaian tradisional.

Jelaskan usaha-usaha tersebut.

SOALAN2- DOMAIN PERIBADI

Pembinaan sesebuah negara bukan sahaja terletak pada kemajuan Material. Pembangunan
negara perlu seiring dengan kematangan pemikiran rakyat dan pembangunan jati diri
bangsa.Salah satu cara untuk mencapai kematangan fikiran adalah melalui penulisan karya
sastera.Sasterawan Negara telah memainkan peranan penting sebagai pemangkin
pembangunan negara.

Sumber : Teks Bahasa Melayu Tingkatan 5

Petikan di atas menyentuh kepentingan bidang penulisan.Sebagai murid yang berwawasan,anda
mempunyai impian untuk menjadi seorang penulis yang berjaya.

Jelaskan persediaan-persediaan yang anda lakukan untuk mencapai cita-cita tersebut

SOALAN 3- DOMAIN PENDIDIKAN

Peribahasa “ilmu pelita hidup” menekankan kepentingan ilmu pengetahuan kepada setiap
individu agar dapat menjalani kehidupan yang sempurna. Dalam hal ini, ibu bapa
mempunyai peranan untuk mendidik anak-anak agar mencintai ilmu pengetahuan.

Sumber : Internet

Petikan di atas menyatakan rasional peribahasa “ilmu pelita hidup” dan peranan ibu bapa
untuk melahirkan anak-anak yang berilmu.

Jelaskan peranan ibu bapa dalam melahirkan anak-anak yang mencintai ilmu pengetahuan.

SOALAN 4- DOMAIN PERIBADI

Sabah diberkati dengan hutan hujan yang paling indah di dunia, Pusat Penemuan Hutan
Hujan di Sandakan diperkenalkan untuk mendidik orang ramai tentang keunikan dan
kepentingan hutan ini. Anda boleh meneroka laluan hutan yang berbeza di sini dan juga
laluan kanopi keluli. Jika anda gemar memerhati burung, anda akan gembira untuk
mengetahui bahawa bukan sahaja anda dapat melihat spesies burung yang jarang ditemukan.

Dipetik daripada Buku Teks Tingkatan 5, halaman 103.

Petikan di atas menggambarkan tempat yang menarik yang boleh dilawati di Malaysia.
Sehubungan dengan itu anda dan keluarga merancang untuk mengadakan percutian dalam
negara.

Jelaskan persediaan-persediaan yang perlu anda dan keluarga lakukan untuk melancong.

SOALAN TAMAT

SET7

BAHAGIAN A
[30 markah]
(30 minit)
Baca bahan-bahan di bawah dengan telitinya.

Huraikan pendapat anda tentang barangan buatan Malaysia.

Panjangnya huraian hendaklah antara 150 hingga 200 patah perkataan.

KUALA LUMPUR: Kerajaan optimis Kempen Beli Barangan Malaysia (KBBM) berupaya
mengukuhkan semula ekonomi domestik dan pembangunan industri tempatan.

Menteri Perdangangan Dalam Negeri dan Hal Ehwal Pengguna, Datuk Alexander Nanta
Linggi berkata bahawa kempen ini ialah kempen jualan mega produk tempatan sebagai
pilihan masyarakat untuk berbelanja dengan tawaran harga berpatutan. Katanya, kempen
itu juga bertujuan meningkatkan semangat patriotisme dalam kalangan rakyat bagi
membantu pengusaha tempatan dengan membeli pelbagai bentuk barangan, produk dan
perkhidmatan buatan tempatan.

“Di samping itu, kempen ini membantu pengeluar untuk memasar dan mempromosikan
produk tempatan serta perkhidmatan masing-masing,” katanya pada Majlis Pelancaran
Kempen Jualan Mega dan Program KBBM 2020 di Suria KLCC di sini, hari ini.

Sumber: https:/www.bharian.com 20; beli-barang lay

AWorld Brand...From Malaysia

“/
PERODUA BUATAN MALAYSIA
MADE IN MALAYSIA

Belilah Barangan Buatan Malaysia z

P@N < KHiNnbD

BAHAGIAN B
[70 markah]
(1 jam 30 minit)

Arahan soalan bahagian B

Pilih satu daripada soalan di bawah dan tulis sebuah karangan yang panjangnya antara 350
hingga 500 patah perkataan.

Soalan 1 DOMAIN AWAM

Pengambilan kopi pracampuran herba dikenal pasti sebagai salah satu punca pelbagai
penyakit kronik seperti obesiti dan kencing manis selain membawa kesan buruk kepada
organ dalaman. Dr Hamid Jan mengingatkan pengguna yang gemar minuman air herba
tanpa campuran kopi turut berisiko mengalami penyakit hati berdasarkan kajian yang
dilakukan sebelum ini.

Sumber: jknperis.moh.gov.my

Petikan akhbar di atas menerangkan risiko pengambilan kopi pracampuran herba yang
semakin popular dalam kalangan masyarakat. Isu ini berlaku disebabkan masyarakat yang
memandang enteng terhadap kesihatan diri.

Huraikan langkah-langkah penjagaan kesihatan efektif yang perlu diamalkan oleh masyarakat.

Soalan 2 DOMAIN PERIBADI

Menurut mantan Menteri Pendidikan Malaysia, Dr Maszlee Malik, “Saya sering berkongsi
sama ada dalam kursus atau dalam kalangan rakan-rakan bahawa ada empat ‘rukun’ yang
tidak boleh tiada, wajib dipatuhi sekiranya seseorang benar-benar mahu menguasai
sesuatu bahasa, iaitu dengar, baca, tulis dan cakap. Sekali lagi ingin saya ingatkan, tiada
jalan pintas!”

Sumber: sinaran.com.my/02 Jan 2019

Petikan akhbar di atas menyatakan kepentingan menguasai sesuatu bahasa. Anda akan
menyertai pertandingan pidato sempena Kempen Bulan Bahasa peringkat daerah. Tajuk
pidato anda ialah “Kepentingan Mempelajari Pelbagai Bahasa”.

Sediakan teks pidato itu selengkapnya.

Soalan 3 DOMAIN PENDIDIKAN

Subjek kesusasteraan perlu dipersembahkan dengan gaya baharu, memberi penekanan
kepada kaedah pendekatan tidak membosankan murid. Dalam konteks sekolah, subjek
kesusasteraan wajar dipelajari oleh murid pelbagai kaum, manakala teks pilihan tentulah
perlu yang sesuai dengan usia dan tahap pemikiran murid itu sendiri.

Sumber : Berita Harian Online, ‘Kaedah Tarik Minat Sastera Melayu’
oleh Ghazali Din, 18 Januari 2017

Petikan akhbar di atas menerangkan isu kurang minat murid terhadap bidang sastera.
Pelbagai usaha yang perlu dilakukan untuk menarik minat murid agar meminati bidang
sastera.

Tulis sebuah rencana yang bertajuk “Prakarsa-prakarsa Meningkatkan Minat Murid Terhadap
Bidang Sastera .

Soalan 4 DOMAIN KERJAYA

Apabila disebut mengenai tokoh usahawan yang berjaya di Malaysia, pasti semua
membayangkan Tan Sri Tony Fernandes, Tan Sri Syed Mokhtar Al Bukhari, Robert Kuok
dan ramai lagi. Kebanyakan nama ini sudah dikenali umum. Tokoh-tokoh usahawan ini telah
mencipta kerjaya yang cukup cemerlang dan menjadi suri teladan kepada masyarakat
dunia.

Sumber : i blogspot. berjaya-di- ia.html?m=1

Petikan di atas jelas memaparkan tokoh-tokoh usahawan negara yang telah mencipta kerjaya
yang sangat membanggakan di negara kita.

Huraikan pendapat anda tentang ciri-ciri seorang usahawan yang berjaya.

SET 8

BAHAGIAN A
[30 markah]
(Masa dicadangkan : 30 minit)

Gambar dan maklumat di bawah menunjukkan semangat patriotisme dalam kalangan
masyarakat yang berbilang kaum di negara kita.

Huraikan pendapat anda tentang cara
Panjangnya huraian hendaklah antara 150 hingga 200 patah perkataan.

patri

Pantun Semangat Patriotik

Burung camar di sawah padi,
Luka berdarah diikat tali,
Jika patriotisme kurang disemadi,
Mungkin sejarah berulang kembali.

Musim manggis sudah tiba,
Manggis dimakan ketika memandu,
Kerjasama penting antara Kita,
Supaya hidup lebih bersatu.

Pelbagai bangsa berlainan bahasa
Jalur gemilang menyatukan semua
Teguh, bersatu dan bekerjasama
Tanda sepakat aman sentosa

BAHAGIAN B
[70 markah]
(1 jam 30 minit)

Pilih satu daripada soalan di bawah dan tulis sebuah karangan yang panjangnya antara 350
hingga 500 patah perkataan.

Soalan 1 DOMAIN PERIBADI

Kesihatan merupakan anugerah Tuhan yang tidak ternilai. Sudah semestinya setiap
individu menginginkan tahap kesihatan yang baik buat diri masing-masing. Namun begitu,
pelbagai penyakit kini semakin berleluasa malah ada yang menyebabkan kematian. Keadaan
ini tidak seharusnya dipandang remeh dan sebaliknya perlulah dianggap serius dan disusuli
dengan langkah yang efektif

Sumber: Internet

Petikan menyatakan tentang pentingnya kesihatan bagi setiap individu.

Jelaskan langkah-langkah yang perlu anda lakukan untuk menjaga kesihatan diri.

Soalan 2 DOMAIN AWAM

Bagi menempuh kehidupan seharian yang dilingkari kemajuan sains dan teknologi kini,
semakin ramai pengguna yang bergantung kepada pengangkutan awam yang disediakan oleh
pihak kerajaan bagi memudahkan pergerakan dari satu tempat ke tempat yang lain. Dengan
meningkatnya darjah ketersampaian sesuatu kawasan, ini memberi petanda bahawa hak dan
keperluan pengguna terpelihara. Pengangkutan awam merupakan salah satu kemudahan
yang dinikmati oleh masyarakat bandar untuk menghubungkan mereka dari satu destinasi ke
destinasi seterusnya pada era globalisasi ini. Walaupun pelbagai inisiatif telah dilakukan oleh
pihak kerajaan dalam menyediakan kemudahan seperti ini, namun ada segelintir masyarakat
masih memandang sepi penggunaan pengangkutan awam.

Sumber: Internet

Berdasarkan penyataan di atas, jelas menunjukkan bahawa pengangkutan awam banyak
manfaatnya kepada masyarakat.

Tulis rencana tentang ‘Langkah-langkah untuk Menggalakkan Orang Ramai Menggunakan
Pengangkutan Awam”.

Soalan 3 DOMAIN PENDIDIKAN

Bidang sukan merupakan salah satu bidang yang penting di negara kita. Hal ini demikian
kerana, aktiviti sukan mendatangkan faedah yang banyak kepada masyarakat dan negara kita.
Oleh itu, pihak yang bertanggungjawab dalam bidang sukan terutamanya pihak sekolah
perlulah memainkan peranan yang berkesan dengan kerjasama semua pihak seperti ibu bapa.
Sekiranya pihak sekolah dan ibu bapa memberikan galakan dan sokongan moral, sudah pasti
matlamat untuk memajukan bidang sukan di negara kita akan tercapai iaitu seperti peribahasa
Melayu, dimana ada kemahuan, di situ pasti ada jalan. Penglibatan pihak sekolah dan ibu bapa
sudah pasti menarik minat murid untuk menceburi bidang suakan. Sehubungan dengan itu,
nama negara kita akan dikenali dan digeruni di peringkat antarabangsa melalui kejayaan atlet
negara dalam bidang sukan.

Sumber: Internet

Petikan di atas menyatakan maklumat yang berkaitan dengan pendidikan sukan dan
kepentingannya kepada murid-murid.

Bincangkan kepentingan-kepentingan Pendidikan sukan kepada murid-murid.

TAHUN 2020 sememangnya cukup mencabar dalam pelbagai aspek. Sektor pendidikan juga
tidak terkecuali. Pengangguran dalam kalangan graduan juga dilihat meningkat berikutan
keadaan ekonomi bukan saja di Malaysia, tetapi di seluruh dunia berikutan pandemik Covid-
19. Hal ini merisaukan ramai pihak termasuk mahasiswa yang mengikut kursus masing-
masing. Namun, pandemik ini juga dilihat membuka peluang luas dalam pelbagai aspek
termasuk keusahawanan. Mahasiswa juga dilihat tidak melepaskan peluang menceburi
bidang ini walau masih belajar.

“Pelajar boleh belajar untuk menjadi lebih berdikari menanggung hidup sendiri, mempelajari
lebih banyak pengalaman manis dan pahit, sekali gus mendorong mereka berkembang ke
peringkat lebih besar merangkumi skop antarabangsa," Nur Deanna, pelajar tahun akhir
Universiti Malaya yang juga aktif melakukan perniagaan secara separuh masa.

Sumber: My Metro,Keusahawanan Sisi,
Sulaiti Asri, 4 Januari 2021

Petikan akhbar di atas menyatakan bahawa bidang keusahawanan masih lagi mampu bertahan
walaupun negara masih lagi dilanda Pandemik Covid-19 terutama pada mahasiswa dan
golongan muda.

Bincangkan usaha-usaha yang boleh dilakukan untuk menggalakkan golongan muda menceburi
diri dalam bidang keusahawanan.

SOALAN TAMAT

SET 9
BAHAGIAN A

(30 markah)

Maklumat di bawah berkaitan dengan industri pelancongan. Huraikan pendapat anda tentang
dunia pelancongan. Panjangnya huraian hendaklah antara 150 hingga 200 patah perkataan

> Yalllhe
e ‘(C/‘\ » |
Destinasi Pelancongan k-z,\ L

Sapok dari Kedah, &
L - Melancong ke luar negeri;
Maloysia kita indah,
Indah dan berseri. -

Mari bawa galoh,
Kait buah kelubi;
Marilah berkelah,
Berkelah di Langkawi.

Seri pagi biru, =
Putih bunga melur; —
Mari ke Terengganu,
Melihat penyu bertelur.

Pantai indah ceria,

Tidak ada selut;
Singgahlah di Aquaria,

FECER "

KUALA LUMPUR: Industri pelancongan akan mengalami situasi lebih meruncing
bermula Jun ini jika penularan COVID-19 semakin meningkat. Perangkaan semasa
menunjukkan ketibaan pelancong asing, khususnya dari China, Korea Selatan, Jepun dan
Eropah merosot kira-kira 70 peratus sejak virus dikesan akhir tahun lalu. Sementara itu,
agensi pelancongan berpotensi menanggung risiko liabiliti lebih RM1 bilion bagi pakej
pelancongan luar negara sehingga akhir tahun ini, berdasarkan jangkaan awal sebanyak
RMS500 juta pada Februari hingga Jun 2020. Presiden Persatuan Ejen-ejen Pelancongan dan
Pengembaraan Malaysia (MATTA), Datuk Tan Kok Liang, berkata kemerosotan
kedatangan pelancong dijangka terus meningkat selepas Jun ini, jika kes jangkitan COVID-
19 semakin meningkat di luar China.

( Sumber : Berita Harian, Mac 2020)

BAHAGIAN B
[70 markah)

Pilih satu daripada 4 soalan di bawah dan tulis karangan yang panjangnya antara 350
hingga 500 patah perkataan.

Soalan 1 : DOMAIN AWAM

Dalam masyarakat berasaskan sains dan teknologi seperti di Malaysia, kehadiran sastera
sangat bererti. Tanpa sastera, masyarakat maju kehilangan unsur penting kehidupannya.
Hakikat ini ditegaskan oleh John Naisbitt, melalui bukunya yang bertajuk High Tech High
Touch, mengatakan bahawa ada teknologi (high tech) yang memabukkan manusia kerana
mencengkam semangat manusia dan meningkatkan pencarian manusia tentang makna atau
kepastian. Hasilnya, manusia berada dalam keadaan yang kompleks, dan sering pula
terperangkap dengan hubungan yang bersifat paradoksikal antara teknologi dengan usaha
mencari makna.

(Sumber: Borneo Post, 22 Jun 2011)

Petikan akhbar di atas menyatakan karya sastera memainkan peranan yang penting dalam
perkembangan sesebuah masyarakat.

Berdasarkan masyarakat dalam negara Malaysia, tulis sebuah rencana tentang
peranan sastera dalam perkembangan masyarakat Malaysia.

Tulis rencana anda selengkapnya.

Soalan 2: DOMAIN PENDIDIKAN

Hari ini, saiz ekonomi Malaysia sudah mencecah RM1 trilion dan limpahan ekonomi ini dinikmati
oleh rakyat d setiap pelusuk negeri. Dari Perlis hingga Sabah, setiap daerah sudah menerima tempias
pembangunan yang mapan hasil daripada cukai dibayar oleh pembayar cukai.

(Sumber: “Hasil Negara Benteng Keamanan”,
Berita Harian Online, 29 Januari 2018)

Petikan di atas memperlihatkan kepada kita kebaikan pembayaran cukai terhadap negara.
Betapa besar jasa pembayar cukai yang selama ini patuh menjalankan tanggungjawab mereka
kepada negara. Namun terdapat segelintir masyarakat yang layak membayar tidak

melaksanakan tanggungjawab membayar cukai kerana masih kurang memahami manfaat
cukai kepada proses pembangunan negara .

Berikan pendapat anda tentang kepentingan cukai kepada negara.

Soalan 3: DOMAIN PERIBADI

Kanak-kanak yang mendiami sistem persekolahan peringkat rendah pada umumnya
adalah kreatif, ekspresif dan aktif. Pendidikan Seni Visual menjadi satu wadah dalam
meningkatkan lagi sifat di atas melalui persepsi visual, imaginasi dan daya pemikiran.
Kegiatan pemikiran, penerokaan dan merekabentuk dalam pelbagai jenis seni visual akan
membuatkan mereka dapat meluahkan idea dan ekpresi diri. Perkara ini penting bagi
membantu murid membina kenyakinan diri, membuat penilaian dan mengenali cita
rasanya sendiri.

(sumber:https://www.scribd.com/doc/201715505/Kerja-Kursus-Pendidikan-Seni-Visual-PSV-3105)

Petikan di atas berkaitan dengan pembelajaran Pendidikan Seni Visual dalam kalangan kanak-

kanak sekolah rendah.

Huraikan pendapat anda tentang manfaat mempelajari Pendidikan Seni Visual dalam
kalangan murid sekolah.

Soalan 4. DOMAIN KERJAYA

Pernahkah anda mendengar tentang kerjaya pakar pemakanan atau ahli dietetik? Pasti
anda pernah mendengarnya.

Kepada para pelajar STPM dan Matrikulasi, anda yang berminat menceburi kerjaya ini
eloklah membaca lebih lanjut entry ini. Pesakit yang berpenyakit berkaitan dengan
makanan dapat dirujuk kepada ahli dietetik. Ahli dietetik dapat memberikan khidmat
nasihat dari segi penilaian status pemakanan individu atau kelompok dan seterusnya
menyarankan pemakanan yang sesuai.

Ahli-ahli dietetik atau dietition amat diperlukan di hospital-hospital kerajaan dan swasta.
Kementerian Kesihatan Malaysia telah pun merancang supaya semua hospital di negara
ini mempunyai ahli-ahli dietetik sendiri.

(Sumber: Perkongsian Halatuju Kerjaya, Kaunseling, Cinta.
Orang Kelainan Upaya,: Pakar Dietetik Diperlukan di Negara Kita
cgkaunseling.blogspot.com

Petikan di atas menyatakan bahawa kerjaya sebagai pakar pemakanan atau ahli dietetik yang
diperlukan pada masa ini tidak kira di hospital kerajaan ataupun swasta.

Bincangkan faktor-faktor pemilihan kerjaya dalam kalangan remaja.

SOALAN TAMAT

SET 10
BAHAGIAN A
[ 30 markah ]

[ Masa yang dicadangkan : 30 minit ]

Maklumat di bawah berkaitan dengan promosi buah-buahan tempatan. Huraikan pendapat anda
tentang buah-buahan tempatan. Panjangnya huraian hendaklah antara 150 hingga 200 patah

KOTA KINABALU: Kerajaan menggalakkan kempen makan buah-buahan tempatan diteruskan di
peringkat sekolah bagi memberi pendedahan mengenai buah-buahan tempatan kepada pelajar di
negeri ini.Pembantu Menteri Perdagangan dan Perindustrian Negeri, Azhar Matussin, berkata
penganjuran kempen makan buah-buahan tempatan bukan saja mempromosikan buah itu kepada
anak-anak muda tetapi juga mampu membantu meningkatkan ekonomi petani di negeri ini.“Kita
amat menggalakkan program seperti ini kerana ia memberi manfaat kepada semua warga sekolah
khususnya pelajar agar lebih mengetahui kelebihan buah-buahan tempatan seterusnya
mengamalkan pemakanan sihat.“Selain itu, dengan mempromosikan buah-buahan tempatan ini
merupakan satu usaha yang akan membantu meningkatkan ekonomi petani kita yang terbabit dalam
sektor ini.

Berita Harian 9 Ogos 2019

Berkhasiat dan
berkualiti tinggi

2}
“\/\ 6

Buah-Buahan 4

4

a
Membantu 5
pertumbuhan Mengurangkan kadar
ekonomi o periepasan karbon

BAHAGIAN B
[ 70 markah ]
[ Masa yang dicadangkan : 1 jam 30 minit ]

Pilih satu daripada soalan di bawah ini dan tulis sebuah karangan yang panjangnya antara
350 hingga 500 patah perkataan.

Soalan 1: DOMAIN PERIBADI

Dunia ini penuh dengan dugaan dan cabaran, terutamanya dalam alam pekerjaan. Setiap
majikan pastinya mengidamkan pekerja yang mempunyai ciri-ciri cemerlang demi
melipatgandakan produktiviti mereka. Tetapi malangnya, pendidikan negara kita terlalu
berorientasikan peperiksaan sehingga tidak dapat melahirkan guna tenaga yang dapat
memenuhi pasaran buruh.

Sebagai individu yang bakal menceburi alam pekerjaan, bincangkan persiapan-persiapan
yang akan anda lakukan untuk menjadi modal insan yang berkualiti.

Soalan 2: DOMAIN AWAM

Kajian yang dilakukan oleh Kementerian Kesihatan menunjukkan bahawa pengambilan
serat yang mencukupi melalui sayur-sayuran dan buah-buahan dapat menyelamatkan
sehingga 2.7 juta nyawa atau mengurangkan beban penyakit di seluruh dunia sebanyak 1.8
peratus setahun. Agensi penyelidikan Kanser Antarabangsa WHO menganggarkan bahawa
pengambilan sayur-sayuran dan buah-buahan yang mencukupi dapat mengurangkan lima
hingga 12 peratus kanser dan 20 hingga 30 peratus kanser usus

Sumber: Harian Metro Online, 18 September

2019

Petikan berita di atas menyatakan bahawa pengambilan sayur-sayuran dan buah-buahan dapat
merawat pelbagai jenis penyakit dan membantu pesakit kanser untuk sembuh. Sehubungan
dengan itu, bersempena dengan Minggu kesihatan sekolah,anda dikehendaki menyampaikan
ceramah yang bertajuk “ Khasiat Makan Sayur-sayuran”

Tulis teks ceramah tersebut selengkapnya.

Soalan 3: DOMAIN PENDIDIKAN

MENTALITI negatif sastera merujuk kepada suatu bentuk keadaan pemikiran yang
meletakkan kesusasteraan sebagai sesuatu tidak mempunyai nilai yang penting.

Terdapat dua punca utama kelahiran mentaliti negatif sastera ini. Pertama, amalan pendidikan
sastera yang tidak menggambarkan amalan sastera sebenar seperti terpancar dalam Peradaban
Kepulauan Melayu-Indonesia dari abad ke-16 hingga ke-20. Kedua, sistem pendidikan
terpisah yakni memisahkan aliran pendidikan pada peringkat menengah hingga ke universiti
demi memenuhi keperluan semasa negara.

Secara ringkas, amalan pendidikan sastera yang tidak mencerminkan amalan sastera sebenar
bermaksud sastera diajarkan dalam sistem pendidikan dikecilkan kepada karangan imaginatif
dan fiksyen.

Petikan di atas menyatakan bahawa bahan bacaan sastera bukanlah menjadi pilihan hati
masyarakat kini.

Huraikan pendapat anda tentang faktor-faktor yang memungkinkan situasi itu berlaku dan
langkah menanganinya .

Soalan 4:DOMAIN KERJAYA

Bola sepak negara pada kebelakangan ini sering menjadi tumpuan pihak media dan juga
persatuan yang terlibat secara langsung dengan perkembangan bola sepak termasuklah
Kementerian Belia dan Sukan dan juga Majlis Sukan Negara. Pemilihan calon jurulatih skuad
kebangsaan terus menjadi perdebatan dalam kalangan peminat bola sepak Malaysia
mengenai keperluan melantik jurulatih asing atau masih memberi kepercayaan kepada
jurulatih tempatan. Walaupun tiba di negara ini dalam tempoh singkat, pandangan bekas
pengurus kelab Sunderland di Liga Bola Sepak Inggeris (BPL), Gus Poyet juga boleh
dijadikan panduan.

Sumber: Astro Arena

Petikan di atas menyatakan berkenaan pemilihan jurulatih amat penting dalam menentukan
kejayaan sesebuah pasukan.

Sebagai seorang peminat sukan, huraikan sebab-sebab jurulatih tempatan perlu dilantik untuk
membimbing ahli sukan negara.

SOALAN TAMAT

SET 11

BAHAGIAN A
/30 markah]
[Masa yang dicadangkan: 30 minit]

Baca kedua-dua e-mel di bawah ini dengan teliti.

Anda dikehendaki menjawab satu daripada e-mel di bawah ini. Tulis e-mel anda itu
selengkapnya.

Panjang e-mel anda hendaklah antara 150 hingga 200 patah perkataan.

[30 markah]
E-mel 1
Mesej Baharu -
/ x
Daripada | arianalisa@gmail.com
Kepada umulaliyah@yahoo.com
Subjek Ancaman Virus Berbahaya

Salam sejahtera Umulaliyah,

Apa khabar? Maaf kerana saya mengganggu masa hujung minggu saudari. Sebenarnya, saya berasa risau akan
keselamatan kita berikutan dengan penularan virus Korona sehingga mencetuskan pandemik COVID-19.
Ancaman biologi disebabkan virus ini sangat berbahaya kepada semua penduduk dunia.

Saya tahu bahawa abang saudari adalah antara petugas barisan hadapan. Bolehkah saudari berkongsi tentang
maksud kawalan kendiri dan kaedah-kaedah dalam usaha memerangi penularan wabak?

Saya berharap agar saudari dapat membalas e-mel ini dengan segera.

Rakanmu,
Arianalisa

E-mel 2

Mesej Baharu

Daripada | igbalgmail.com

Kepada zainurin@yahoo.com

Subjek Bahan Kimia Berbahaya di Rumah

Kepada sahabatku, Zainurin yang kini berada di Pasir Gudang, Johor. Apa khabar? Saya berdoa agar awak sihat
sejahtera.

Zainurin,

Tragedi pencemaran udara di Pasir Gudang akibat pembuangan sisa toksik secara haram di Sungai Kim Kim pada
suatu waktu dahulu benar-benar menakutkan saya. Oleh itu, saya ingin meminta jasa baik awak untuk memberi
beberapa senarai bahan kimia berbahaya yang biasanya terdapat di setiap rumah. Apakah kaedah terbaik yang harus
saya lakukan untuk melupuskan bahan-bahan kimia itu?

Saya menantikan balasan e-mel daripada awak.

Yang benar,
Igbal

BAHAGIAN B

[70 markah]
[ Masa yang dicadangkan : 1 jam 30 minit |

Pilih satu daripada soalan di bawah ini dan tulis sebuah karangan yang panjangnya antara
350 hingga 500 patah perkataan.

Soalan 1: DOMAIN PERIBADI

Pada era teknologi maklumat dan komunikasi, remaja dilihat sebagai kelompok usia yang
paling berisiko terhadap ancaman sosial yang negatif. Internet dianggap sebagai dunia
baharu tanpa sempadan memungkinkan seseorang remaja berhubungan dengan sesiapa
sahaja di seluruh dunia. Dengan sifat ingin tahu dan mahu mencuba pelbagai perkara, hal
inilah sebenarnya cabaran yang perlu ditangani oleh remaja dengan bijaksana.

(Dipetik dan diubah suai daripada Dewan Siswa,Disember 2006)

Petikan di atas menyatakan penggunaan Internet dalam kalangan remaja dewasa ini. Walaupun
begitu, penggunaan yang tidak cermat membolehkan remaja amat terdedah kepada
penyalahgunaan, masalah kesihatan dan ancaman keselamatan.

Huraikan peranan yang perlu anda lakukan untuk mengatasi cabaran-cabaran tersebut.

Soalan 2 : DOMAIN PENDIDIKAN

Pengetahuan mengenai sejarah negara penting sebagai tunjang kepada pembentukan
bangsa. Cerdik pandai sering berkata bahawa sejarah ialah guru terbaik untuk mendidik
manusia menjadikan sesuatu yang lalu sebagai teladan atau sempadan. Sejarah ialah
kebijaksanaan silam yang boleh dimanfaatkan untuk membina masa hadapan. Oleh itu,
mengenali sejarah negara memberikan impak besar, khususnya kepada generasi muda.

(Dipetik daripada Berita Harian Online, 17 September 2015)

Petikan akhbar di atas menyatakan bahawa pengetahuan sejarah amat penting dalam kehidupan
seseorang. Sempena Bulan Kemerdekaan peringkat sekolah, anda selaku pengerusi Persatuan
Sejarah telah diminta untuk memberikan ceramah dalam perhimpunan sekolah. Tajuk ceramah
anda ialah “Faedah-faedah Mempelajari Sejarah”.

Sediakan teks ceramah anda selengkapnya.

Soalan 3: DOMAIN AWAM

KUALA LUMPUR : Sebanyak 9,686 kes membabitkan nilai lebih RM400 juta
direkodkan oleh Jabatan Siasatan Jenayah Komersial (JSJK) Polis Diraja Malaysia
(PDRM) sepanjang Januari hingga 31 Oktober lalu berkaitan penipuan siber dan
multimedia.

Pengarah Jabatan Pencegahan Jenayah dan Keselamatan Komuniti (JPJKK) Bukit
Aman, Datuk Seri Rosli Ab Rahman, berkata polis menerima antara 25 hingga 30
laporan setiap hari membabitkan penipuan itu.

Katanya, kegiatan jenayah siber ini masih lagi berleluasa dan membimbangkan kerana
membabitkan kerugian berjuta ringgit kepada mangsa.

(Sumber : Berita Harian, 2 November 2019)

Petikan akhbar di atas menyatakan bahawa kegiatan jenayah siber semakin berleluasa dan
mengakibatkan kerugian dalam jumlah yang besar.

Bincangkan langkah-langkah menangani jenayah siber.

Soalan 4 :DOMAIN KERJAYA

Persatuan Perubatan Malaysia (MMA) menggesa para majikan meminta pekerja mula
bekerja dari rumah berikutan peningkatan kes COVID-19 baru-baru ini.

“Perniagaan mempunyai peranan penting dalam memerangi COVID-19.
Meminta kakitangan bekerja dari rumah akan membantu mengurangkan bilangan orang
di bandar. Dengan ini, risiko penyebaran virus dapat dikurangkan,” kata presidennya Dr.
Subramaniam Muniandy.

(Sumber : BERNAMA, 24 Mei 2020)

Sejak berlakunya pandemik COVID-19, bekerja dari rumah telah menjadi norma baharu
masyarakat.

Huraikan pendapat anda tentang kebaikan-kebaikan bekerja dari rumah.

SOALAN TAMAT

37

BAHAGIAN A
[Cadangan masa : 30 minit]

Karangan Respons Terhad [30 markah]

Petikan berita di bawah berkaitan dengan lawatan sambil belajar.
Huraikan pendapat anda tentang impak positif lawatan sambil belajar kepada pelajar sekolah.

Panjangnya huraian anda hendaklah antara 150 hingga 200 patah

perkataan.

LAWATAN SAMBIL BELAJAR
Ahli Lembaga Koperasi SMK Putatan ke Karnival Usahawan Desa KUD 2019
Tempat: Kompleks Sukan Likas, Kota Kinabalu

24 Ogos 2019, sekumpulan pelajar dari
SMK Putatan telah mengadakan lawatan sambil
belajar ke Karnival Usahawanan Desa KUD
yang diadakan di Kompleks Sukan Likas, Kota
Kinabalu. Lawatan tersebut disertai oleh Ahli
Lembaga Koperasi Sekolah, Penghuni Asrama
Seri Kirana dan para pelajar Pra-Universiti
sekolah berkenaan. Rombongan ini turut
diiringi oleh 7 orang guru yang terdiri daripada
Warden Asrama, dan guru-guru penasihat
Koperasi sekolah. Menurut ketua rombongan
lawatan sambil belajar ini Saudara Mohd
Shahmeer, lawatan seumpama ini memberikan
banyak impak positif khususnya kepada para
peserta lawatan.

Buletin September 2019, SMKP.

MANFAAT LAWATAN SAMBIL
BELAJAR

+ mewujudkan hubungan yang lebih rapat
antara pelajar dengan guru

+ mendidik pelajar cara-cara mengurus
sesuatu program

+ mengeratkan hubungan silaturahim
sesama pelajar

+ kb baharu

i ilham dan p

+ membentuk pelajar yang bersikap
terbuka untuk menerima pendapat orang
lain.

BAHAGIAN B
[Cadangan masa : 1 jam 30 minit]
Karangan Respons Terbuka [70 markah]

Soalan 1: DOMAIN AWAM

Perindustrian Kecil dan Sederhana (PKS) berpotensi memberikan
sumbangan yang besar kepada ekonomi negara. PKS juga boleh menyediakan asas-
asas yang kukuh untuk menjanakan pertumbuhan industri baharu di samping
mengukuhkan industri sedia ada.

Industri pembuatan makanan, industri berasaskan logam, industri berasaskan
plastik, industri komponen automotif, industri komponen elektrik dan elektronik,
industri pencetakan dan industri inap desa merupakan antara contoh kegiatan PKS
yang terdapat di negara Malaysia.

Sumber : Buku teks Ting 5 m/s 194

38

Petikan di atas menyentuh Perindustrian Kecil dan Sederhana (PKS). Sejak Rancangan
Malaysia kesembilan pada tahun 2006, kerajaan telah menggalakkan golongan bumiputera
terutama masyarakat Melayu untuk meluaskan bidang perniagaan. Kerajaan telah mengagihkan
sejumlah wang yang besar bagi pembangunan PKS menunjukkan kerajaan memandang serius
tentang industri ini. Sehingga kini, PKS jelas mendatangkan pelbagai kemaslahatan kepada

masyarakat dan negara.

Jelaskan kepentingan PKS kepada masyarakat dan negara.

Soalan 2.DOMAIN AWAM

Kemajuan dalam perkembangan rangkaian Internet dan teknologi pintar di seluruh
dunia membawa kesan yang amat besar terhadap kehidupan. Hal ini dikatakan demikian
kerana perkembangan ini memudahkan kehidupan seharian manusia. Begitu juga
halnya dalam sektor perindustrian. Pengaplikasian Internet Benda dalam bidang
perindustrian menjadi pemangkin kemajuan sektor tersebut. Internet Benda merujuk
pada semua peranti elektronik yang berkomunikasi sesama sendiri melalui Internet.
Peranti elektronik yang mengaplikasi Internet Benda ini dikenali sebagai peranti pintar.
Contohnya telefon, jam, kamera, kereta dan sistem keselamatan rumah pintar.

Sumber : Buku teks Tingkatan 5 m/s 202 dan 203

Petikan di atas menyatakan perkembangan rangkaian Internet dan teknologi pintar telah
menjadi pemangkin kemajuan sektor perindustrian .

Tulis sebuah rencana yang bertajuk Impak Internet Benda dalam industri.

Soalan 3 : DOMAIN AWAM

Menurut tokoh pendidikan dan ekonomi, Profesor Diraja Ungku Aziz: “Patriotisme tidak
harus dipandang sepi oleh rakyat sehingga rasa kesetiaan kepada negara sekadar ungkapan
dan tanggungjawab yang hanya terletak di atas bahu pemimpin lapisan pertama iaitu Perdana
Menteri yang rapat dengan mereka.” Oleh itu, semangat patriotisme yang tinggi perlu ada
dalam diri rakyat yang menjadi tonggak utama kepada pembangunan sesebuah negara.
(Dipetik daripada, " Patriotisme bukan sekadar semangat," Sinar Harian,30 August 2020)

Petikan di atas menggambarkan semangat patriotisme yang perlu ada pada diri setiap
masyarakat .Dalam keadaan aman, semangat patriotisme seharusnya menjadi pendorong
kepada setiap rakyat yang cintakan negaranya untuk bekerja dan berusaha bersungguh-sungguh
bagi membangun dan memajukan negaranya.

Jelaskan usaha-usaha untuk meningkatkan semangat patriotisme dalam kalangan masyarakat di
negara kita.

Soalan 4 : DOMAIN KERJAYA

KUALA LUMPUR: Angkatan Tentera Malaysia (ATM) amat memerlukan generasi muda
yang berminat menyertai pasukan itu, bagi memastikan kesiambungan keselamatan negara
terus terjamin dan bukan disebabkan faktor tiada pilihan kerjaya yang lain. Asisten Ketua
Staf Perkhidmatan Anggota Kementerian Pertahanan, Mejar Jeneral Abdul Aziz Ibrahim
berkata situasi negara yang aman menyebabkan masyarakat memandang ringan usaha
menjaga kedaulatan negara.

( Sumber : www.mstar.com,my/lokal/semasa/2010/11/21/jangan
-sertai -atm--pilihan-atau-terpaksa)

Anggota kesalamatan negara merupakan barisan hadapan yang berperanan untuk menjamin
kesinambungan keselamatan negara dan mempertahankan kedaulatan negara. Namun
demikian, perubahan zaman memperlihatkan generasi muda kita pada hari ini kurang berminat
untuk menyertai pasukan keselamatan negara.

Tulis huraian tentang penyelesaian terbaik bagi menggalakkan penyertaan pasukan keselamatan
negara untuk disiarkan dalam majalah sekolah anda.

SOALAN TAMAT

SET 1

BAHAGIAN A : Sistem dan Aplikasi Bahasa
[35 Markah]
[Masa dicadangkan : 45 minit]

Soalan 1 : Morfologi

Baca petikan di bawah dengan teliti dan senaraikan dua kata ganda dan dua akronim.
Kemudian, anda dikehendaki membina satu ayat anda sendiri daripada setiap perkataan yang
dipilih untuk menunjukkan anda faham akan maksud dan penggunaannya. Anda tidak boleh
menambahkan imbuhan, menukarkan imbuhan atau menggunakan perkataan itu sebagai
peribahasa atau nama khas.

Aktiviti menarik dan sarat dengan ilmu turut disediakan. Antaranya termasuklah acar
senamrobik, program bual bicara bersama panel jemputan dan uji bakat kerjaya dalam bidang
penyiaran bersama RTM, Bernama dan Radio IKIM. Selain itu, kernival ini turut menyediakan
ruang niaga untuk 30 buah gerai makanan, pakaian, barang-barang digital pelbagai jenama, dan
kaunter kesiahatan Hospital Kuala Lumpur (HKL)untuk pemeriksaan kesiahatan. Di samping itu,
pengunjung-pengunjung juga boleh menonjolkan bakat kreatif dalam pertandingan melukis
komik adaptasi daripada cerpen-cerpen terpilih.

Dipetik dan diubah suai daripada Buku Teks KSSM t4,
petikan ‘Karnival Kerjaya’,ms.37 /2020.

[8 markah]
Soalan 2 : Sintaksis

Baca petikan di bawah dengan teliti. Tukarkan ayat bersusunan biasa yang bergaris kepada
ayat bersusunan songsang tanpa mengubah maksud asalnya.

Lemang merupakan makanan tradisional yang sinonim dengan sambutan Hari Raya di negara ini. Ariffin

Zakaria yang merupakan pengusaha lemang menjadikan daun lerek sebagai pengalas lemang vang

dijualnya sejak 17 tahun lalu. Lemang di gerai Ariffin atau lebih dikenali “Cik Ipin” di Greenwood,
Gombak, Selangor menjadi tumpuan orang ramai, khususnya untuk dijadikan juadah pada Hari Raya.

Dia dan isteri yang mengusahakan perniagaan itu berkata antara 16,000 hingga 20,000 batang lemang

daun lerek dijualnya pada setiap tahun. Dia juga mempelbagaikan lemang yang boleh bertahan selama
empat hari jika dibiarkan di dalam buluh.

Dipetik dan diubah suai daripada
Lemang Daun Lerek Pembuka Selera di Aidifitri
Bemama, 06/2017

[6 markah]

Soalan 3 :Penyuntingan

Dalam petikan 1, terdapat empat kesalahan bahasa manakala petikan 2 terdapat lima
kesalahan bahasa. Senaraikan dan betulkan kesalahan-kesalahan itu. Bagi setiap petikan
anda tidak boleh menyenaraikan lebih daripada jumlah kesalahan yang dinyatakan dalam
arahan soalan. Anda tidak perlu menyalin petikan-petiikan tersebut.

Petikan 1

Kajian menunjukkan bahawa sebuah beg plastik yang dibuang oleh kita boleh berada di tapak
pelupusan selama beribu tahun sebelum hancur. Beg plastik merupakan bahan pepejal yang sukar diurai di
dalam tanah. Lantaran itu, sisa plastik boleh menyebabkan tanah berasid dan tidak sesuai untuk pertanian
selain daripada menimbulkan beberapa masalah yang lain. Plastik-plastik yang dibuang akan menjejaskan

pengaliran air sehingga boleh menyebabkan air parit dan sungai membanjirkan kawasan berdekatan apabila

hujan lebat.
Dipetik dan diubahsuai daripada laman web
http://yedmahadzirsyedibrahim.blogspot.com
[4 markah]
Petikan 2

Ibu bapa hendaklah menyemai budaya saling ziarah-menziarahi dalam kalangan masyarakat sebagai
langkah untuk mengukuhkan dan meningkatkan semangat kejiranan dalam diri anak-anak. Dalam
hidup bermasyarakat, ibu bapa digalakkan membawa anak-anak menziarahi jiran tetangga di bila-
bila masa yang sesuai. Dengan menziarahi jiran, kita akan mengetahui masalah dan keadaan yang
jiran kita hadapi. Semua masaalah boleh diselesaikan bersama-sama dan hal ini akan menjadikan
hidup mereka lebih aman dan sentosa walaupun dalam keadaan yang serba kekurangan. Sebagai
contohnya, ibu bapa boleh membawa anak-anak berkunjung ke hospital jika kita mendapat tahu
bahawa jiran kita telah dimasukan ke hospital kerana menghadap sesuatu penyakit. Jadi, melalui
lawatan kita, sekurang-kurangnya kita dapat meringankan beban yang dialami oleh jiran kita dan
secara tidak langsung, mereka dapat hidup dengan lebih selesa, aman dan tenang. Anak-anak turut
mengambil berat tentang jiran yang dihempap masalah sama seperti ibu bapa mereka.

Dipetik dan diubahsuai daripada laman web
http://eseispm.blogspot.com

[5 markah]

Soalan 4 : Bahasa Melayu Standard

Baca petikan bahasa Melayu Klasik di bawah dengan teliti. Kemudian, tulis semula petikan
tersebut dalam bahasa Melayu Standard tanpa mengubah bentuk dan maksud asalnya.

Setelah hari malam maka Kertala Sari pun memakai pakaian yang indah-indah dan
memakai bau-bauan yang harum lalu masuk ke dalam kota, dalam hatinya, “Pada malam ini
aku masuk membakar dan mengamuk, kerana harta orang Melaka itu pun habis aku curi.”

Sebermula maka Laksamana pun memakai pakaian penjurit. Maka Laksamana pun
berjalan-jalanlah. Pada malam itu kelam-kabut dan hujan rintik-rintik.

Dipetik daripada ‘Kepimpinan Melalui Teladan’
antologi Jaket Kulit Kijang dari Istanbul,
Kementerian Pendidikan Malaysia.

[6 markah]
Soalan 5 : Peribahasa

Baca petikan di bawah dengan teliti, kekmudian nyatakan tiga peribahasa yang sesuai dengan
situasi dalam petikan tersebut.

Sekolah merupakan institusi formal yang mampu melahirkan modal insan yang akan
memajukan negara. Bagi mencapai matlamat ini, guru-guru hendaklah menjalin hubungan yang
erat dengan murid-murid di samping bekerjasama bagai (i), . Selain itu,
mereka perlulah berusaha dengan gigih dan rajin untuk menempa kecemerlangan kerana

(i), . Sebagaimana yang diketahui, resipi kejayaan seseorang murid ialah
permuafakatan antara guru dengan ibu bapa dalam melaksanakan pelbagai program untuk
meningkatkan prestasi murid-murid dalam akademik. Apabila bermuafakat, sesuatu kejayaan
mudah diperoleh kerana (iii)

[6 markah]

BAHAGIAN B : Pemahaman
[35 Markah]
[Masa dicadangkan : 60 minit]

Soalan 6 : Petikan Umum

Baca Bahan 1 dan Bahan 2 yang diberikan dengan teliti. Kemudian, jawab soalan-soalan yang
berikutnya dengan menggunakan ayat anda sendiri.

Bahan 1

Antara usaha untuk mengatasi pencemaran alam sekitar ialah peranan pihak sekolah melalui pendidikan
alam sekitar. Pendidikan ini mula diperkenalkan secara formal pada peringkat rendah dalam pelajaran
alam dan manusia. Pada peringkat menengah khususnya dalam pelajaran Sains seperti Biologi dan pada
peringkat pengajian tinggi melalui kursus Sains Alam Sekitar dan Biologi Persekitaran. Pertandingan kelas
terbersih antara kelas juga perlu dijalankan agar perasaan tanggungjawab terhadap alam sekitar dalam
diri pelajar dapat disemai.

Penggunaan teknologi moden untuk mengurangkan pencemaran alam sekitar adalah amat
penting. Penggunaan teknologi moden dapat mengawal dan mengurangkan pencemaran dengan lebih
efisien dan efektif. Sebagai contoh, dengan menggunakan teknologi moden kita dapat menjalankan
aktiviti kitar semula bahan-bahan buangan dan sisa-sisa pepejal seperti surat khabar, majalah lama, kain
dan bahan-bahan plastik. Hal ini sudah tentu akan dapat mengurangkan pencemaran yang disebabkan
oleh pengurusan sisa pepejal yang tidak sempurna.

(Sumber : Internet)

Bahan 2

Penggunaan bahan kimia yang tidak terkawal akan mendatangkan pencemaran. Hal ini jelas akan
mendatangkan impak dalam jangka masa yang panjang kepada alam sekitar. Perkara yang dimaksudkan
ialah penggunaan racun serangga dan pendingin hawa merupakan salah satu kesan yang paling ketara
dan serius. Akibatnya, penipisan lapizan ozon dan air bawah tanah oleh klorofluorokarbon (CFC) amat
bahaya kepada masyarakat di Malaysia. Oleh itu, pihak kerajaan dan pihak swasta perlu memastikan
penggunaan bahan kimia dikurangkan supaya dapat menjaga alam sekitar yang dicipta oleh Tuhan.

Walau bagaimanapun, prakarsa yang diusahakan ini tidak bermakna jika masih wujud sebilangan
kecil masyarakat yang tidak bertanggungjawab. Sebagai contoh, jika dilihat pada hari ini, berapakah
kilang-kilang yang telah dibina oleh kerajaan mematuhi piawaian kebersihan yang telah ditetapkan?
Jangkaannya, pelepasan asap kilang dan pembuangan sisa toksik ke dalam sungai mahupun laut secara
terbuka. Implikasi daripada tindakan ini, penguatkuasaan undang-undang harus diketatkan lagi oleh pihak
berkuasa supaya dapat mengurangkan pencemaran alam sekitar.

(Sumber : Internet)

Berdasarkan Bahan 1, nyatakan maksud efisien dan efektif. [2 markah]

Berdasarkan semua bahan, senaraikan cara yang boleh dilaksanakan untuk
mengurangkan pencemaran alam sekitar. [3 markah]

Walaupun sektor perindustrian menjadi sektor penting untuk menjana ekonomi
negara Malaysia, hakikatnya banyak isu pencemaran alam sekitar yang berlaku hari ini
adalah disebabkan galakan sektor perindustrian.

Pada pendapat anda, apakah implikasi yang akan berlaku sekiranya pencemaran alam
sekitar berterusan? [3 markah]

Usaha memberi pendedahan awal tentang penjagaan alam sekitar perlu dilakukan
sejak akar umbi.

Jelaskan peranan yang boleh dilakukan oleh ibu bapa untuk memastikan pendedahan
awal ini terlaksana. [4 markah]

Soalan 7 : Petikan Sastera

Bahan 1

Aku Membaca Lagi

Membaca langit

Ku mendongak langit

Di dalamnya pohon-pohom kayan rapuh
Dahan dan ranting terkulai

Daun-daun berguguran

Helai demi helai

Di lantai tanah airku yang makmur

Dipetik daripada puisi moden
Sajak Aku Membaca Lagi dalam
Dewan Bahasa dan Pustaka

Bahan 2

Sungai Ceper yang semakin hari semakin tohor sehingga air sampai paras buku lali. Ikan-ikan
terperangkap dan banyak yang mati kerana tidak boleh main air lagi. Sungai menjadi busuk
kerana najis tidak boleh mengalir. Hendak mandi menyelam kepala dalam-dalam pun tidak
boleh kerana air Ceper betul-betul tohor.

Ibu mengamuk juga. Dia maki-maki Ceper yang boleh jadi begitu sehingga menyusahkan
semua. Baruh habis kering. Padipun kecut di dalam sawah. Yang sudah menguning boleh jadi
tahan-tahan sampai benar-benar tunduk. Tetapi banyak yang belum masak isi habis kering dan
mati menjadi jerami begitu sahaja. Yang kuning pun nampak saja besar biji-biji padinya, tetapi
banyak yang hampa kerana kemarau panjang sangat dan air Sungai Ceper tidak boleh menolong
langsung.

Dalam hati ibu memang Ceper itu bedebahlah. Ibu tidak turun ke Ceper lagi kerana
airnya sedikit. Ibu berbaik dengan telaga. Meskipun telaga di penjuru tanah kami itu amat
dalam ibu tarik juga tali timba membawa naik air ke atas.

Dipetik daripada cerpen Ibu dan Ceper oleh Shahnon Ahmad
dalam antologi Harga Remaja, Dewan Bahasa dan Pustaka

i.  Berdasarkan Bahan 1, apakah yang telah berlaku seperti yang digambarkan oleh
penyajak? [2 markah]

ii.  Berdasarkan bahan 2, apakah yang terjadi kepada Ceper? [4 markah]

iii.  Negara kita semakin maju, tetapi masalah alam sekitar semakin menjadi-jadi.
Pada pendapat anda, apakah punca-punca masalah pencemaran semakin menjadi-
jadi di negara ini?
[3 markah]

iv.  Pelbagai kempen kesedaran tentang kepentingan alam sekitar telah dilancarkan tetapi
pelbagai pencemaran masih berleluasa.
Sebagai masyarakat yang prihatin, apakah yang dapat anda lakkukan untuk
mengelakkan fenomena yang diceritakan dalam kedua-dua bahan tersebut?
[4 markah]




www. banksoal anspm cormr

47

Soalan 8 : Novel

Baca petikan novel di bawah dengan teliti, kemudian jawab soalan yang berikutnya dengan
menggunakan ayat anda sendiri

Geetha memberitahuku bahawa ibunya telah lama menjadi pelanggan setia kepada minuman
herba hasil buatan tangan datuk.

“Ibu saya lebih percaya akan herba dan kaedah rawatan tradisional berbanding dengn
rawatan moden. Sebagai anak, saya menghormati keputuasnnya. Lagipun, datuk awak memang
pakar merawat penyakit ibu saya. Dulu, sebelum berjumpa dengan datuk awak, ibu saya
bertukar-tukar ubat dan akibatnya dia semakin sakit. Tapi semenjak berjumpa dengan datuk
awak, dia lebih konsisten dalam pengambilan herba. Awak jangan tengok saiz tubuh dia, dia
seorang yang hampir sihat.”

“Begitu?” aku bertanya, kagum.

“Ya, awak patut belajar daripada datuk awak tentang penyediaan herba dan kaedah
rawatan tradisional. Rugi awak tak punya kemahiran begitu, sedangkan datuk awak pengamal
perubatan tradisional yang terkenal di serata Pekan Sentosa ini.

Dipetik daripada novel Jendela Menghadap Jalan,
Karya Ruhaini Matdarin,
Kementerian Pendidikan Malaysia

i. Nyatakan faktor-faktor Gheeta menyokong keputusan ibunya untuk menggunakan kaedah
rawatan tradisional berbanding dengan rawatan moden? [4 markah]

ii. Jawab soalan di bawah berdasarkan novel-novel berikut:

a) Di Sebalik Dinara, karya Dayang Noor

b) Silir Daksina, karya Nizar Parman
Berdasarkan novel yang telah anda pelajari, huraikan dua peristiwa pada bahagian
peleraian cerita ini yang menimbulkan rasa terharu kepada pembaca.

[6 markah]

BAHAGIAN C : Rumusan
[30 Markah]
[Masa dicadangkan : 45 minit]

Soalan 9 : Rumusan

Baca petikan dan teliti bahan grafik yang disertakan di bawah, kemudian buat satu rumusan
yang panjangnya tidak melebihi 120 patah perkataan. Anda digalakkan supaya
menggunakan ayat anda sendiri tanpa mengubah maksud asal petikan dan bahan.

Bahan 1 : Petikan

Janggal rasanya apabila melihat tanaman hijau 'menyapa’ pandangan apatah lagi lokasi kebun
bandar yang diusahakan itu terletak dalam kawasan perumahan awam yang lazimnya
digambarkan sebagai kediaman sesak, tidak terurus serta pelbagai jolokan negatif lain.
Keharmonian penduduk Perumahan Awam (PA) Seri Perlis 2, Kampung Datuk Keramat, begitu
terserlah dan menjadi simbol muafakat apabila mereka sepakat mengusahakan kebun bandar
sejak 2014 sehingga hasilnya secara tidak langsung menjimatkan belanja dapur dan kini
menjana pendapatan sampingan.

Tanaman seperti cili, kubis, bayam Brazil, kucai, kesum, pegaga, pudina serta banyak
lagi bukan sahaja 'mengindahkan' landskap perumahan itu, malah mewujudkan komuniti
petani moden atau kebun bandar di tengah kesibukan kehidupan warga ibu kota. Tanaman
subur seperti terung, daun pandan, serai, pokok cincau serta pohon mangga, memperlihatkan
'kehijauan' suasana perumahan begitu menenangkan, biarpun lokasinya terletak beberapa
meter dari plaza tol dan jalan raya utama. Kesungguhan penduduk menjayakan projek ini
sekali gus mengubah imej kawasan terbiar kepada kebun bandar yang bukan sahaja
menghasilkan tanaman bebas racun, tetapi memperlihatkan komitmen peserta memajukan
projek secara sukarela. Perkara ini secara langsung mewujudkan kebun kejiranan yang
berperanan penting menjana ekonomi penduduk dan pada masa sama, mengawal impak
karbon iaitu peningkatan suhu akibat pembangunan dan kepadatan penduduk kota raya
tetapi menyediakan persekitaran selesa, selamat dan harmoni. Hal ini sekali gus mewujudkan
kawasan sihat dan mengubah imej negatif yang ada padanya melalui perubahan sikap
masyarakatnya.

Ketika mula menceburi pertanian bandar ini, beberapa cabaran yang perlu dihadapi
oleh sesetengah pekebun dalam mengusahakannya. Terdapat pekebun yang pernah berputus
asa apabila tanamannya mati diserang ulat namun hasil berguru dan mempelajari teknik
penanaman yang betul membantunya menyelesaikan masalahnya. Selain itu, ada juga yang
mengalami kekurangan ruangan untuk bercucuk tanam di samping tanam-tanaman yang
diserang penyakit. Pengetahuan yang terhad tentang pertanian juga pada awalnya
mengganggu pengeluaran hasil tanaman.

Jelaslah bahawa, kemuafakatan penduduk di sini menghidupkan amalan pertanian
bandar yang biasanya hanya dapat dilihat di kampung dapat membantu menggalakkan ikatan
silaturahim antara kejiranan berbanding sebelum ini kerana tidak berpeluang berkenalan
dengan jiran tetangga berikutan masing-masing membuat hal sendiri dalam rumah.

(Dipetik dan diubah suai daripada Rencana Pertanian Bandar Pupuk Muafakat Kejiranan
oleh Mahani Ishak, Berita Harian, 29 Jun 2021)

Bahan 2 : Grafik

PROJEK PERTANIAN BANDAR

§ Membolehkan penduduk bandar / Projek m disssar  §
inggir bandar, sama ada individu / mengeluarkan hasil
Eemasukan (komuniti) ertanian sebanyak

menghasilkan produk
pertanian untuk kegunaan
sendir / dijual

8,800 tan metrik
menjelang 2025

§ Mengaiuarkan sendiri
bahan makanan dengan
bimbingan Jabatan

Pertanian

Anjuran Kementerian !
Pertanian & Industri
Makanan di bawah
PENIANA

‘Tuvu! melibatkan

kefjasama pelbagai

lan & agensi
Eevkanan di peringkat
neger & persekutuan

Mengurangkan kos sara
hidup setiap pengusaha

2025 RM1680
£
RM1296

sekiranya dilaksanakan
n

Mewujudkan interaks|
sosial dalam kalangan
komuniti

PENJANA - Pake Jana Semua Exenom Negara

Sumber: Timbalan Menter Pertanian & Industri Makanan I, Diterbitkan: 7 Mac 2021
Datuk Che Abdullah Mat Nawi Infografik Bemama

SOALAN TAMAT

SET 2

Bahagian A: Sistem dan Aplikasi Bahasa
(35 markah)
[Masa yang dicadangkan: 45 minit)

Soalan 1- Morfologi

Baca petikan di bawah dengan teliti dan senaraikan empat kata majmuk. Kemudian anda
dikehendaki membina satu ayat anda sendiri daripada setiap perkataan yang dipilih untuk
menunjukkan bahawa anda faham akan maksud dan penggunaannya. Anda tidak boleh

bahkan imbuhan, karkan imbuhan atau men, kan perkataan itu sebagai

peribahasa atau nama khas.

Sebagai warganegara Malaysia, tugas menghormati institusi raja Melayu sememangnya
terletak pada bahu mereka. Dalam kalangan generasi muda, lima prinsip Rukun Negara telah
diterapkan sejak bangku sekolah demi membentuk jati diri mereka. Namun demikian terdapat
segelintir rakyat yang telah memuat naik kata-kata yang menghina institusi tersebut melalui
laman sosial. Oleh itu, hukuman yang lebih berat perlu dikenakan terhadap pihak yang terlibat
kerana setiap rakyat Malaysia perlu akur bahawa kesetiaan kepada raja dan negara ialah
tanggungjawab kita bersama.

(Dipetik dan diubah suai daripada “Kesetiaan Kepada Raja dan Negara;
Oleh Nurul Muhaminah Dewan Masyarakat , bil 2/2017)
[8 markah)

Soalan 2: Sintaksis

Sambung ayat-ayat pendek dalam petikan di bawah ini supaya menjadi tiga ayat saja tanpa
mengubah susunan dan makna asal ayat-ayat tersebut.

Televisyen merupakan salah satu media sebaran am. Televisyen direka untuk memberikan
manfaat kepada manusia. Manfaat tersebut adalah dalam pelbagai aspek. Malangnya akhir-
akhir ini kemunculan televisyen dikatakan membawa pelbagai masalah pula. Pelbagai
penyelidikan terhadap kesan televisyen kepada masyarakat telah dilakukan. Hasil penyelidikan
tersebut menunjukkan bahawa adegan-adegan ganas dalam siaran televisyen dapat
mempengaruhi masyarakat. Malangnya, para penerbit filem masih membisu terhadap hasil
penyelidikan tersebut. Mereka menegaskan bahawa para penonton terhibur dengan adegan-
adegan yang dipaparkan.

[6 markah]

Soalan 3:Penyuntingan

Dalam empat petikan 1, terdapat tiga kesalahan bahasa manakala petikan 2 terdapat lima
kesalahan bahasa. Senaraikan dan betulkan kesalahan-kesalahan itu. Bagi setiap petikan
anda tidak boleh menyenaraikan lebih daripada jumlah kesalahan yang dinyatakan dalam
arahan soalan. Anda tidak perlu menyalin petikan-petikan tersebut.

Petikan 1

Di Malaysia, walaupun akhbar penting untuk menyampaikan mesej pada rakyat, tidak semua
orang membaca akhbar. Di setengah tempat terutamanya di Sabah dan Sarawak, akhbar tidak
sampai di tempat mereka kerana masalah perhubungan. Di Semenanjung Malaysia, tidak semua
tempat dibekalkan dengan akhbar kerana lokasi yang jauh di pendalaman dan bukan ekonomik.
[4 markah]

Petikan 2

Satu daripada punca utama berlakunya kemalangan jalan raya ialah pengabaian pengguna jalan
raya itu sendiri. Oleh itu, diyakini bahawa lima tunggak strategik yang terangkum dalam Pelan
Keselamatan Jalan Raya Malaysia 2014-2020 mampu menegur rakyat negara ini tentang
panduan yang selamat dengan mematuhi undang-undang yang ditetapkan. Hal ini sekaligus
dapat mengurangkan jumlah kemalangan jalan raya di negara ini.

(5 markah)

Soalan 4:Bahasa Melayu Standard

Baca petikan bahasa Melayu Klasik di bawah dengan teliti. Kemudian, tulis semula petikan
tersebut dalam bahasa Melayu Standard tanpa mengubah bentuk dan maksud asalnya.

Adapun akan Tun Kudu itu diperisteri Duli Yang Dipertuan, terlalu baik rupanya, tetapi
matanya juling sedikit. Telah baginda mendengar sembah Seri Nara Diraja demikian, maka
dengan sesaat itu juga ditalak baginda, dihantarkan ke rumah Paduka Raja, diberi belanja,
disuruh berhadir akan kahwin dengan Seri Nara Diraja.

(Dipetik daripada "Burung Terbang Dipipiskan Lada" dalam antologi Sejadah Rindu,
Kementerian Pendidikan Malaysia)
[6 markah)

Soalan 5: Peribahasa

Petikan di bawah ini mengandungi beberapa peribahasa. Senaraikan tiga peribahasa yang
sesuai dengan situasi petikan tersebut.

Pada zaman penjajahan, semua penduduk bersatu hati berjuang menentang penjajah sehingga
negara mencapai kemerdekaan. Sekalipun mereka menghadapi pelbagai kesusahan tetapi hal
itu tidak melunturkan semangat mereka kerana situasi itu sudah dilalui mereka sepanjang masa
dan menjadi lumrah hidup. Walaupun ada pejuang yang ditangkap dan dituduh sebagai
penderhaka, namun hal itu tidak melemahkan semangat mereka yang berkobar-kobar itu kerana
mereka tidak mahu tanah air tercinta ini terus dijajah. Malah mereka lebih rela mati daripada
hidup sebagai abdi di tanah air sendiri.
[6 markah]

Bahagian B: Pemahaman
(35 markah)
[Masa yang dicadangkan: 60 minit)
Soalan 6: Petikan Umum
Baca Bahan 1 dan Bahan 2 yang diberikan dengan telitinya. Kemudian jawab soalan-soalan

yang berikutnya dengan menggunakan ayat anda sendiri.

Bahan 1

Ramai orang menganggap perancangan kewangan sebagai sesuatu yang membebankan serta
menghalang mereka daripada melakukan perkara-perkara yang menyeronokkan. Kalau sentiasa
hidup berjimat, sudah tentu anda perlu mengorbankan aktiviti-aktiviti keseronokan sekarang,
bukankah begitu?

Cuba fikirkan, jika anda perlu berjimat, anda masih boleh memperuntukkan wang dengan
sedemikian supaya anda mempunyai wang untuk keluar dengan rakan-rakan dan bersuka ria. Jika
anda dapat mengaturkan tabiat perancangan kewangan yang baik, anda boleh memastikan anda
mempunyai cukup wang untuk lebih berseronok pada masa hadapan!

Dengan merancang kewangan, anda berupaya mengelakkan perbelanjaan berlebihan, hutang
tidak terurus, kebankrapan atau kebergantungan kepada orang lain. anda juga dapat mengeratkan
lagi hubungan peribadi dengan orang sekeliling anda, seperti keluarga, kawan-kawan dan rakan
sekerja kerana anda gembira dengan kehidupan anda dan tidak perlu pinjam-meminjam wang untuk
memenuhi keperluan atau mengharapkan sumbangan kepada orang lain.

Sumber : Internet

Bahan 2

Pengurusan kewangan berhemat dalam kalangan rakyat berada pada tahap
membimbangkan. Individu gagal mengurus kewangan, lebih cenderung mempunyai masalah
kewangan dan diisytiharkan muflis.

Seperti cendawan tumbuh selepas hujan, golongan muda yang baru bekerja memilih
menggunakan kad kredit untuk memenuhi kehendak berbelanja melebihi kemampuan.
Natijahnya, ramai antara mereka diisytiharkan muflis pada usia muda. Pelbagai persoalan
berlegar di benak kita kenapa isu ini terjadi dan seharusnya didepani sebaik mungkin.

Masalah muflis dalam kalangan generasi muda suatu isu polemik yang hangat diperkatakan
dalam media sosial kebelakangan ini. Warga Kementerian Pelajaran (KPM) diwajibkan
mengikuti kursus dianjurkan Agensi Kaunseling dan Pengurusan Kredit (AKPK) secara dalam
talian ketika Perintah kawalan Pergerakan Mac lalu.

Terap ilmu pengurusan kewangan pada usia muda
Berita Harian, 27 Oktober 20201

i) Berdasarkan bahan 1, berikan maksud memenuhi keperluan.
[2 markah]

ii)  Merujuk Bahan 1 dan Bahan 2, nyatakan persamaan dan perbezaan kesan pengurusan
kewangan terhadap diri individu.
[3 markah]
(iii) Remaja harus bijak merancang perbelanjaan sendiri demi memastikan keadaan
kewangan masa depan yang kukuh.

Pada pendapat anda, apakah kebaikan-kebaikan yang akan diperoleh sekiranya remaja
bijak merancang kewangan mereka?

[3 markah
(iv) Anda dan adik anda telah menerima tawaran belajar di bandar. Anda telah
diberikan amanah oleh ibu bapa anda untuk mengurus kewangan perbelanjaan
sepanjang anda dan adik menuntut ilmu.

Cadangkan langkah-langkah praktikal yang boleh diambil bagi membelanjakan wang

secara ekonomi
[4 markah]

Soalan 7: Petikan Sastera

Baca bahan-bahan di bawah dengan teliti, kemudian jawab soalan-soalan yang berikutnya
dengan menggunakan ayat sendiri.

Bahan 1

Sungai Ceper semakin hari semakin tohor sehingga air sampai paras buku lali. Ikan-ikan
terperangkap dan banyak yang mati kerana tidak boleh main air lagi. Sungai menjadi busuk
kerana najis tidak boleh mengalir. Hendak mandi menyelam kepala dalam-dalam pun tidak
boleh lagi kerana air Ceper betul-betul tohor.

Ibu mengamuk juga. Dia maki-maki Ceper yang boleh jadi begitu sehingga menyusahkan
semua. Baruh habis kering, padipun kecut di dalam sawah. Yang sudah menguning boleh jadi
tahan-tahan sampai benar-benar tunduk. Tetapi banyak yang belum masuk isi habis kering dan
mati menjadi jerami begitu saja. Yang kuning pun nampak saja besar biji-biji padinya, tetapi
banyak yang hampa kerana kemarau panjang sangat dan air sungai Ceper tidak boleh menolong
langsung.

Dipetik daripada cerpen Ibu dan Ceper ,
oleh Shahnon Ahmad dalam Antologi Remaja,
Dewan Bahasa dan Pustaka.

Bahan 2

Alamku

Wahai alam

makin hari makan cemar dirimu

kau dulu indah tiada kata

kini berubah sudah

tiada lagi alam sekitar yang indah

yang ada cuma pencemaran alam sekitar menghiasi bumi
langit biru dihiasi asap hitam

udara segar entah ke mana

pencemaran udara semua merasa

sesak nafas dibuatnya.

i) Berdasarkan Bahan 2, berikan maksud menjadi busuk.

[2 markah]
ii) Berdasarkan Bahan 1 dan Bahan 2, apakah kesan pencemaran. Nyatakan

[3 markah]

iii)  Negara kita semakin maju, tetapi masalah alam sekitar semakin menjadi-jadi.
Pada pendapat anda, apakah punca pencemaran semakin menjadi-jadi.
[4 markah]

iv) Kita melihat keadaan persekitaran kita pada hari ini sangat kotar dengan pelbagai
pencemaran sama ada pencemaran udara mahupun pencemaran air.
Dengan situasi ini, apakah perkara yang patut dilakukan untuk mengatasi masalah
sedemikian.
[4 markah]

Soalan 8: Novel

Baca petikan novel di bawah dengan teliti, kemudian jawab soalan yang berikutnya dengan
menggunakan ayat anda sendiri.

Sewaktu disorong ke bilik bedah, dengan tidak semena-mena Waheeda terlihat jam pada
dinding berdekatan meja petugas wad. Terdetik dalam hati bahawa Allah sentiasa mendengar
doa hamba-Nya khususnya dalam darurat begini. Episod bersejarah ini elok benar jika dapat
dirakamkan waktunya dalam sejarah hidup kita, Waheeda mengharap.

“Hari ini hari Rabu, pukul 11.30 pagi, inilah saat bermulanya metamorfosis dalam membina
keterampilanku. Insya-Allah dengan izin-Mu, tingkatkanlah imanku. Sesungguhnya aku sangat
mendambakan keredaan-Mu, jadikanlah aku seperti yang kuhajati.. Ya Allah! Berilah
hambamu peluang membina katarsis ini,” dalam baring Waheeda memanjatkan doa. Waheeda
hilang dalam obsesinya.

Dipetik daripada Novel Tarani
Karya Beb Sabariah.

i) Nyatakan doa dan harapan Waheeda ketika dia disorong ke bilik bedah.
[4 markah]

ii) Jawab soalan di bawah berdasarkan novel-novel yang berikut:
(a) Tirani, karya Beb Sabariah
(b) Songket Berbenang Emas, karya Khairuddin Ayip
(c) Silir Daksina, karya Nizar Parman
(d) Bimasakti Menari, karya Sri Rahayu Mohd Yusop
(e) Di Sebalik Dinara, karya Dayang Noor

Berdasarkan sebuah novel yang anda pelajari, terdapat beberapa peristiwa menggambarkan
kepincangan masyarakat dalam novel yang dikaji. Huraikan kesan kepincangan masyarakat
kepada pembaca.

[6 markah]

Bahagian C: Rumusan
(30 markah)
[Masa yang dicadangkan:45 minit]

Soalan 9:Rumusan

Baca petikan dan teliti bahan grafik yang disertakan di bawah, kemudian buat satu rumusan
yang panjangnya tidak melebihi 120 patah perkataan. Anda digalakkan supaya
menggunakan ayat anda sendiri tanpa mengubah maksud asal petikan.

Bahan 1: Petikan

Bahasa Melayu secara rasminya diangkat sebagai Bahasa negara seperti yang termaktub
dalam Perlembagaan Persekutuan pada Perkara 152. Perlembagaan jelas menunjukkan bahawa
bahasa Melayu dimartabatkan ke tahap yang lebih tinggi. Bahasa Melayu lebih bertenaga dan
dinamik seiring dengan bahasa yang wujud di dunia. Namun demikian, kehebatan ini tidaklah
boleh dibanggakan sekiranya isu pemartabatan bahasa negara ini masih dipandang enteng oleh
warganegaranya sendiri.

Kekangan yang berkaitan rapat dalam usaha untuk memartabatkan bahasa Melayu ini
ialah pencemaran bahasa negara dan kelemahan jati diri warganegara itu sendiri. Umum
mengetahui bahawa bahasa Melayu merupakan bahasa kebangsaan dan harus digunakan
dengan betul dan tepat. Terdapat penutur yang mencampur-adukkan satu bahasa dengan bahasa
yang lain terutamnya semasa proses perbualan bahasa berlangsung. Penggunaan bahasa Melayu
yang salah sudah menjadi budaya yang tanpa disedari merosakkan jati diri bahasa negara.
Penutur lebih cenderung untuk menggunakan bahasa rojak bagi memberikan gambaran jelas
tentang sesuatu perkara. Fenomen ini dirancakkan lagi dengan kewujudan pelbagai aplikasi
komunikasi dan laman sosial seperti fucebook, Twitter dan Instagram.

Sebagai warganegara yang bertanggungjawab, kita hendaklah peka tentang isu
kebahasaan dan memberikan citra yang positif kepada bahasa Melayu. Golongan perancang
bahasa harus bersikap untuk menjadi pemimpin dan golongan pengguna bahasa bersedia pula
untuk dipimpin. Hanya dengan cara demikian, terisilah maksud memartabatkan bahasa
kebangsaan yang bukan sebagai lambang semata-mata. Penggunaan perkataan Melayu yang
asli atau asal harus ditekankan dalam penggunaan harian. Sehubungan itu, generasi akan datang
dapat mengetahui perkataan asal sesuatu perkataan bahasa Melayu dengan jelas. Pengaruh
media massa merupakan faktor terpenting mengekang keracunan bahasa. Bahasa yang
digunakan dalam media massa hendaklah menepati tujuh langkah pembentukan istilah yang
digariskan oleh Dewan Bahasa dan Pustaka.

Usaha dan tanggungjawab membiasakan yang betul dan membetulkan yang biasa
terhadap bahasa Melayu sebenarnya terletak pada pemilik dan warganegara “mutlak” bahasa
tersebut.

(Dipetik dan diubah suai daripada "Biasakan Yang Betul, Betulkan Yang Biasa
Pelita Bahasa Dewan Masyarakat, Bil 8 2017)

Bahan 2: Grafik

e VaCENCY Jawatan kl)sohg-

KELINIK AYER KEROH  SILA BAYAR
e DI CASHIER

SOALAN TAMAT

SET 3
BAHAGIAN A: SISTEM DAN APLIKASI BAHASA
[35 markah]
Soalan 1: Morfologi
Senaraikan empat kata kerja transitif aktif berimbuhan apitan meN- ... -kan yang terdapat
dalam petikan di bawah. Kemudian, tulis satu ayat bagi setiap kata kerja transitif aktif tersebut.
Anda tidak boleh karkan imbuh bahkan imbuhan, menggurgurkan imbuhan,

perkataan itu sebagai peribahasa atau kata nama khas.

Banyak usaha telah dilaksanakan oleh pihak berkuasa untuk memajukan bidang
pendidikan industri di negara ini bagi menggalakkan generasi muda mencipta kejayaan dalam
bidang tersebut. Oleh itu, generasi muda hendaklah bijak merebut peluang yang sudah
disediakan ini. Hal ini disebabkan oleh mereka berupaya memainkan peranan yang berkesan
untuk memajukan sektor tersebut. Tambahan pula, sektor industri dari sehari ke sehari
memerlukan tenaga kerja mahir yang terjamin kecekapannya bagi memenuhi keperluan tenaga
kerja tempatan dalam pelbagai industri.

(Dipetik dan diubah suai daripada Latihan Berterusan Formula Kejayaan oleh
Berita Harian, 19 Mac 2014)

[8 markah)
Soalan 2: Sintaksis

Berdasarkan petikan di bawah, kenal pasti dan tulis subjek dan predikat yang lengkap bagi
tiga ayat yang anda pilih seperti yang berikut:

Subjek :
Predikat :

Malaysia mempunyai sumber ekonomi yang banyak kerana memiliki perairan laut yang
luas yang kaya dengan sumber ikan, petroleum dan gas asli. Hutan semula jadinya kaya dengan
balak bernilai tinggi serta sumber biodiversiti. Penerokaan khazanah ekonomi yang membawa
kemusnahan dan malapetaka teruk kepada alam dan manusia mesti dielakkan demi
kesejahteraan hidup di Malaysia. Oleh itu, kita wajar menyedari bahawa kekayaan khazanah
ekonomi negara yang kita miliki hari ini bukan untuk kita sahaja, sebaliknya tersimpan sebagai
hak anak-anak yang akan mewarisi negara pada masa hadapan.

(Dipetik dan diubah suai daripada Pelihara Khazanah Ekonomi Negara oleh
Zunaidi Yaacob, Dewan Ekonomi, 2015)

[6 markah)]

Soalan 3: Penyuntingan

Petikan di bawah me lungi bilan kesalahan bahasa. Senaraikan dan betulkan
kesalahan-kesalahan itu. Anda tidak boleh menyenaraikan lebih daripada tiga belas kesalahan
yang terdapat dalam petikan. Anda tidak perlu menyalin petikan tersebut.

Apabila alam sekitar kita telah dicemar, maka kita hidup dalam suasana yang bukan selesa
sehingga dapat menganggu ketenteraman kita. Pencemaran yang berlaku berpunca dari
kealpaan manusia yang terlalu ghairah mengejar pembangunan namun sanggup mengenepikan
keseimbangan alam sekitar. Sisa-sisa kotoran pula disalurkan di sungai tanpa difikirkan akibat
buruk kepada kehidupan di air dan manusia yang menggunakan air sebagai sumber rezki,
terutama nelayan. Kepulan asap kilang atau kenderaan saban hari dilepaskan ke udara.

(9 markah)

Soalan 4 : Bahasa Melayu Standard

Baca petikan bahasa Melayu Klasik di bawah dengan telitinya. Kemudian tulis petikan tersebut
Bahasa Melayu S d tanpa mengubah bentuk dan maksud asalnya.

semula dalam

Maka ada seorang anak Seri Bija Diraja, Tun Umar namanya, terlalu berani kelakuannya
gila-gila bahasa. Maka disuruhkan oleh Bendahara Paduka Raja suluh perahu Siam itu. Maka
Tun Umar pun pergilah dengan sebuah perahunya olang-oleng. Telah bertemu dengan perahu
Siam yang banyak itu, maka dilanggarnya sekali, dua tiga buah perahu siam alah, lalu ia terus
pergi ke sebelah : maka ia berbalik, dilanggarnya pula yang lain, itu pun dua tiga buah perahu
Siam alah.

(Dipetik daripada ‘Burung Terbang Dipipiskan Lada” dalam Antologi Sejadah Rindu,
Dewan Bahasa dan Pustaka.)

(6 markah)
Soalan 5: Peribahasa

7i 7 bah

Baca petikan di bawah dengan teliti, k tiga peri yang

sesuai dengan situasi dalam petikan tersebut.

nyatakan perib

Ibu bapa harus mengajar anak-anak menabung dan berjimat-jimat sejak lagi
kerana banyak manfaat yang diperoleh daripada menabung terutama pada waktu
kecemasan. Jumlah simpanan yang sedikit akan bertambah banyak sekiranya kita rajin
menyimpan. Wang yang disimpan itu bukan sahaja boleh digunakan sekiranya
menghadapi kecemasan tetapi juga boleh digunakan untuk melanjutkan pelajaran atau
membeli rumah, kereta dan sebagainya. Amalan menabung boleh dilakukan oleh semua
orang sekiranya kita benar-benar mahu melakukannya untuk mencapai sesuatu

[6 markah]

BAHAGIAN B: PEMAHAMAN
[35 markah]

Soalan 6 : Pemahaman Petikan Umum

Baca bahan 1 dan bahan 2 yang diberikan dengan teliti. K lian jawab soalan-soals
yang berikutnya dengan menggunakan ayat anda sendiri.

Bahan 1

Punca awal kes bunuh diri adalah bermula daripada kemurungan dan seterusnya mangsa
ambil jalan singkat dengan membunuh diri. Perihal cubaan bunuh diri bukan satu perilaku yang
boleh dipandang remeh meskipun ada dalam kalangan mangsa yang berjaya diselamatkan
daripada membiarkan nyawa mereka melayang secara sia-sia. Melihat kepada statistik
tahunan, kes-kes yang melibatkan cubaan membunuh diri atau mangsa yang telah meninggal
dunia mencatatkan peningkatan sebanyak 20 peratus pada tahun ini berbanding tahun lepas.

Pengarah Bahagian Operasi Kebombaan dan Penyelamat JBPM, Datuk Nor Hisham
Mohammad berkata, jika dibandingkan dalam tempoh dua tahun ini, tahun 2019 merekodkan
188 kes yang dihadiri oleh bomba manakala tahun 2020 sehingga 30 November dan telah
meningkat kepada 226 kes. “Salah satu daripada elemen utama yang diterapkan oleh pasukan
penyelamat adalah menggunakan pendekatan do’s and dont’s iaitu ‘boleh buat dan tak boleh
buat’. Maklum balas daripada anggota ialah orang yang bunuh diri ini lebih kepada sama ada
kita boleh memberi empati kepada mereka atau tidak. “Maksudnya menyelami perasaan
mereka. Jadi kalau kita boleh menyelami permasalahan mereka itu, dapat memujuk mereka,
dapat membawa mereka melihat balik keputusan yang mereka nak buat sama ada tindakan
bunuh diri ini betul atau tidak. Selalunya mangsa ini akan mulai tenang, mengubah keputusan
dan dapat diselamatkan dengan kaedah yang tidak memerlukan kekerasan.

(Dipetik dan diubah suai daripada
Astro Awani, 13 Disember 2020.)

Bahan 2

Menurut Befrienders KL, sebuah NGO pencegahan bunuh diri, kecenderungan bunuh
diri dalam kalangan belia sedang meningkat. Terdapat pertambahan pemanggil yang mengaku
terfikir untuk bunuh diri daripada 5,739 kes (2015) ke 7,446 kes (2016). Tinjauan Kesihatan dan
Morbiditi Kebangsaan 2015 juga melaporkan peningkatan prevalens masalah mental dalam
kalangan dewasa di Malaysia daripada 10.7% (1996) kepada 29.2% (2015) serta 12.1%
prevalens masalah mental dalam kalangan kanak-kanak berumur 5-15 tahun. Untuk menangani
masalah ini terdapat beberapa langkah yang boleh kita ambil iaitu (i) tanya untuk
pengesahan: Tanya mereka secara terus, “Anda rasa hendak bunuh diri?” Ini perlu agar kita
lebih jelas dengan niat mereka. (ii) Pastikan mereka selamat: Satu cara mencegah bunuh diri
adalah dengan mengehadkan akses mereka kepada objek atau tempat berbahaya. Jangan biar
mereka menyimpan objek tajam atau bahan beracun. Jangan biarkan mereka ke tempat tinggi
atau berdekatan air berseorangan. (iii) Berada di sisi dan dengar: Sentiasa ada di sisi mereka
dan tunjukkan yang anda sedia membantu.(iv) Dapatkan bantuan: Kebanyakan kes bunuh diri
disebabkan kemurungan klinikal. Rujuk kes begini kepada pakar kesihatan mental profesional.
Kenalkan mereka dengan NGO seperti Befrienders, penasihat spiritual atau individu lain yang
dipercayai yang boleh membantu mereka. Simpan nombor penting dalam telefon anda dan
mereka agar mudah dihubungi apabila perlu. (v) Sentiasa berhubung: Selepas sesuatu krisis
atau rawatan, teruskan berhubung rapat dengan mereka. Perhatikan kelakuan berulang yang
menandakan keinginan bunuh diri. Hubungan rapat dengan mereka yang berisiko bunuh diri
boleh mencegah cubaan bunuh diri di masa depan.

(Sumber: https://mypositiveparenting.org, 9 April 2018)

1) Berdasarkan Bahan 1, berikan maksud melayang dengan sia-sia.
[2 markah]

(i)  Merujuk kepada bahan 1 dan bahan 2, nyatakan langkah-langkah yang boleh
diambil untuk mencegah kes bunuh diri.

[3 markah]

(iii)  Statistik kes bunuh diri dilaporkan semakin meningkat dan semakin serius di
Malaysia.

Pada pendapat anda, apakah faktor-faktor yang menyebabkan kes bunuh diri
ini berlaku?
[3 markah]

(iv)  Anda mendapati bahawa seorang daripada rakan sekelas anda menghadapi
masalah peribadi sehingga menyebabkan dia mengalami tekanan.
Sebagai rakan sekelas kepada rakan anda itu, cadangkan langkah-langkah

yang akan anda ambil untuk membantu rakan anda itu.

[ 4 markah]

Soalan 7: Petikan Sastera

Baca bahan-bahan di bawah dengan teliti, kemudian jawab soalan-soalan yang berikut dengan
menggunakan ayat anda sendiri.

Bahan 1

Aku Membaca Lagi

Aku mendongak langit

Membaca garis dan titik

Menaakuli kebesaran-Mu

di bawahnya gumpalan mega
hembusan bayu dan banjaran gunung.

Kuselusuri alam

Kicauan burung

Desiran ombak dan wajah pelangi
Mewarnai kehidupan umat-Mu.

Aku mendongak lagi

Membaca langit

Di dalamnya pohon-pohon kayan rapuh
Dahan dan ranting terkulai

Daun-daun berguguran

Helai demi helai

Di lantai tanah airku yang makmur.

Aku membaca langit
Kutemui

Bulan dan bintang menangis
Meratapi luka nasib bangsa.

Aku mendongak lagi

Menitis air mata langit
Membasahi Bahasa Melayuku
yang berdarah.

Razali Mohd Yusof
Antologi Jaket Kulit Kijang dari Istanbul ,
Kementerian Pendidikan Malaysia

Bahan 2

Minggu-minggu pertama saya berada di kota mewah ini, dapat saya saksikan kerapuhan jiwa anak-anak
muda sebangsa saya. Mereka dihanyutkan keseronokan hidup dengan memperdagangkan maruah dan
peribadi. Saya berasa jelik dan aib menyaksikan adegan sumbang wajah-wajah anak muda peribumi
tanah air ini yang tidak segan silu menjual Bahasa ibunda dan merosakkan agama yang murni. Anak-
anak muda lelaki perempuan berpelesiran dalam pergaulan bebas sambil bercakap dalam Bahasa entah
apa-apa. Mereka bergelak tawa dalam loghat yang direka-reka konon untuk menunjukkan kemodenan.
Saya jadi keliru dengan setiap patah slanga dan klausa yang tidak saya faham. Ada yang menggunakan
pelbagai istilah rojak yang dicampuradukkan dengan bahasa asing yang mengelirukan. Saya jadi buntu.
Malah berasa malu dengan sikap dan gelagat anak-anak muda sebangsa saya yang telah hilang identiti
dan jati diri di negara mewah ini.

[Dipetik daripada cerpen ‘Munsyi’ oleh
Husna Nazri antologi Jaket Kulit Kijang dari
Istanbul, Kementerian Pendidikan Malaysia.)

Bahan 3

Pantun Lapan Kerat

Lengkang-lengkung apa dipaku,
Paku jatuh patah dua,
Menjadi riuh orang di darat,
Anak cik Itam jatuh jalar;
Bumi kandungan nenek moyangku,
Kerana lalai rosak binasa,
Kebudayaan Timur dinodai Barat,
Bahasa ibunda hina terbiar.

Diselenggarakan oleh

Harun Mat Piah

Antologi Dirgahayu Bahasaku
Dewan Bahasa dan Pustaka

(i) Berdasarkan bahan 2, berikan maksud adegan sumbang. [ 2 markah]

(i) Berdasarkan semua bahan, nyatakan masalah yang dihadapi oleh bahasa Melayu
di negara kita.

[4 markah]

(ii)  Bahasa Melayu dikatakan semakin terpinggir oleh arus pemodenan . Pada
pendapat anda, apakah langkah-langkah yang boleh diambil untuk mengatasi
masalah ini?

[3 markah]

(iii)  Pelbagai program yang dilaksanakan oleh pihak sekolah untuk memartabatkan

Bahasa Melayu sebagai bahasa kebangsaan menurut perlembagaan 152. Namun
begitu, anda mendapati segelintir rakan sekelas anda tidak berminat untuk
melibatkan diri dalam program yang dirancang.

Sebagai rakan, bagaimanakah anda dapat memainkan peranan untuk mengatasi

masalah ini?

[4 markah]

Soalan 8: Novel

i

Baca petikan novel di bawah dengan teliti, kemudian jawab soalan yang berikutnya
dengan menggunakan ayat anda sendiri.

“Seawal usianya menginjak enam tahun, barulah dia diberitahu oleh uminya bahawa
lelaki yang selama ini yang dipanggilnya ‘walid” bukanlah ayah kandungnya. Abdul
Fatah ialah bapa tirinya. Namun hingga ke hari ini, dia tidak pernah sedikit pun
mendendami uminya. Begitu juga dengan walid. Bagaimana pula dia boleh
membenci walid yang selama ini telah meladeninya dengan baik. Langsung tidak
dibezakan antara dia dengan Nurul Asiyah, adik tirinya’

(Dipetik daripada novel Silir Daksina, karya Nizar Parman,

Kementerian Pendidikan Malaysia)

Nyatakan peranan ibu bapa yang dapat dilihat berdasarkan petikan di atas ini.
(4 Markah)

Jawab soalan di bawah berdasarkan novel-novel yang berikut;

a) Leftenan Adnan Wira Bangsa, karya Abdul talib

b) Di Sebalik Dinara, karya Dayang Noor

¢) Pantai Kasih, kara Azmah Nordin

d) Silir Daksina, karya Nizar Parman

e) Jendela Menghadap Jalan, karaya Ruhaini Matdarin
Berdasarkan sebuah novel yang anda pelajari, huraikan dua peristiwa menarik yang
menunjukkan pengajaran tentang kasih sayang dalam novel tersebut.

(6 markah)

BAHAGIAN C : RUMUSAN
[30 markah)
Bahan 1 - PETIKAN

Baca petikan dan teliti bahan grafik yang disertakan di bawah. Kemudian buat satu rumusan
yang panjangnya tidak melebihi 120 patah perkataan. Anda digalakk k
ayat sendiri tanpa mengubah maksud asal petikan.

supaya

Kajian menunjukkan bahawa ketagihan permainan video boleh mempengaruhi
kesihatan fizikal, psikologikal dan fungsi sosial pemain. Ketagihan menyebabkan pemain
mengalami tekanan, perubahan corak pemakanan dan tidur, kurang tumpuan semasa belajar
atau bekerja dan kurang pergaulan sosial. Kesan paling serius ketagihan termasuklah kegagalan
belajar, kehilangan pekerjaan dan kegagalan hubungan.

Pelajar yang menggemari permainan video seharusnya peka dengan jumlah masa yang
diperuntukkan untuk aktiviti permainan, terutamanya apabila aktiviti harian yang lain mula
diabaikan serta terdapat sebarang perubahan terhadap kesihatan fizikal atau psikologikal dan
fungsi sosial yang disebabkan oleh corak tingkahlaku permainan video. Pelajar perlu menyusun
jadual harian dengan sebaiknya bagi memastikan pengurusan masa yang berkualiti. Pelajar
perlu memastikan kekerapan dan tempoh masa permainan video adalah terkawal. Hadkan
aktiviti ini untuk beberapa jam sahaja dalam sehari. Pelajar perlu peka terhadap perubahan
corak tingkahlaku diri. Sekiranya, pelajar mengalami kesan seperti hilang minat terhadap
aktiviti harian, gangguan mood dan penumpuan serta prestasi pelajaran merosot, mereka perlu
segera berhenti bermain. Pelajar boleh mendapatkan khidmat nasihat daripada kaunselor dan
pakar psikiatri sekiranya perlu. Peranan sokongan oleh rakan-rakan, pensyarah dan ahli
keluarga kepada pelajar yang mengalami masalah ketagihan juga adalah amat penting.
Berkomunikasi secara kerap dengan mereka boleh mengalih perhatian dan tumpuan mereka
daripada permainan video dan membantu mereka untuk pulih.

Permainan video boleh menjadi aktiviti yang menyeronokkan dan bermanfaat jika
dilakukan dengan cara yang betul. Pelajar seharusnya tidak terlalu taasub dengan aktiviti
permainan ini dan memastikan segala aktiviti harian dilakukan secara seimbang. Tumpuan
terhadap pelajaran perlu diberi keutamaan bagi memastikan proses pengajaran dan
pembelajaran di IPT tidak terjejas sepanjang tempoh PKP.

(Dipetik dan diubah suai daripada ‘Ketagihan Permainan Video (Video Game) Dan
Kesihatan Mental Pelajar Institut Pengajian Tinggi’ care.upm.edu.my.)

Bahan 2 — Grafik

(Sumber: Dipetik daripada ‘Kesan Bermain Permainan Video terlalu lama’,
www.FitUSIM.NILAIcom.my)

SOALAN TAMAT

SET 4

BAHAGIAN A : SISTEM DAN APLIKASI BAHASA
[ 35 Markah ]

Soalan 1 : MORFOLOGI

Baca petikan di bawah dengan teliti dan senaraikan tiga kata terbitan berapitan. Kemudian
anda dikehendaki membina satu ayat anda sendiri daripada setiap perkataan yang dipilih
untuk menunjukkan bahawa anda faham akan maksud dan penggunaannya. Anda tidak boleh
menambah imbuhan, menukarkan perkataan itu sebagai peribahasa atau nama khas.

Permainan tradisional merupakan permainan yang dicipta oleh masyarakat tradisional,
iaitu merujuk permainan budaya yang sudah diamalkan oleh masyarakat itu untuk satu tempoh
yang tertentu. Permainan tradisional ini juga sebagai pelengkap alam kanak-kanak pada masa
silam untuk berkongsi keriangan dan kegembiraan. Mereka cuma perlu berkawan, namun
bukan lagi resam kepada kanak-kanak masa ini yang begitu terdedah kepada peralatan
telekomunikasi yang amat mengasyikkan dan menenggelamkan beberapa jenis permainan
tradisional yang tersohor pada suatu ketika dahulu. Ekoran daripada itu, permainan tradisional
semakin dilupakan, namun masih terdapat prakarsa untuk terus melestarikan sekali gus
mengembalikan nostalgia warisan budaya ini.

( Dipetik dan diubah suai daripada “Melestarikan
Permainan Tradisional Warisan Negara”oleh Samat
Buang, Dewan Siswa, Jun 2015 )

[ 6 markah ]

Soalan 2 : SINTAKSIS

Sila nyatakan ayat yang bergaris di bawah sama ada ayat tersebut ayat penyata, ayat tanya,
ayat seruan, ayat larangan, ayat permintaan atau ayat suruhan

Amira : (1) Amboi, cantiknya baju awak, Fira !

Fira : Baju awak lagi cantik.

Amira : ( 2 ) Awak hendak ke mana pada pagi- pagi buta ini ?
Fira :(3).Sava hendak ke pusat beli - belah di Sogo .

Amira : (4 ) Tolong belikan saya beg, boleh ?
Fira : Boleh. Duitnya mana ?

Amira : Ini. Ambillah RM300.00. Jika ada lebihnya, awak ambillah.

Fira : Amira, minta Zura datang ke rumah saya petang nanti, ya. ( 5 ) Beritahu dia bahawa
kerja kursus Ekonomi perlu disiapkan hari ini .

Fira :Baiklah. ( 6 ) Jangan awak balik lewat pula. Nanti, lama sangat Zura menunggu

[ 6 markah ]



www. banksoal anspm cormr

68

Soalan 3 : PENYUNTINGAN

Petikan di bawah mengandungi tiga belas kesalahan bahasa. Senaraikan dan betulkan
kesalahan-kesalahan itu. Anda tidak boleh menyenaraikan lebih daripada tiga belas kesalahan
yang terdapat dalam petikan. Anda tidak perlu manyalin petikan tersebut.

Penggunaan kartun sebagai bahan dalam induksi set akan menarik keminatan murid
untuk mengetahui tentang tajuk yang akan disampaikan oleh guru. Kartun mempunyai ciri
seperti gaya bahasa yang ringkas, mudah difahami, dan berunsur humur atau kecindan yang
boleh mencuit hati murid.

Penggunaan kartun akan mencetuskan idea murid dan sesuai menjadikan sebagai
rangsangan dan dorongan awal untuk murid mengikuti pelajaran hingga akhir waktu
pembelajaran dan pemudah caraan. Penggunaan kartun juga menjadikan sessi pengajaran dan
pemelajaran menyeronokan. Walaubagaimana pun, guru mesti bijak memilih jenis kartun yang
paling sesuai sekali untuk pengajaran. Bahan kartun yang guru pilih mestilah berkaitan dengan
tajuk pengajaran yang akan disampaikan. Bahan kartun juga mestilah berunsur positive dan
membantu murid menjanakan idea yang lebih kreatif.

[ 13 markah ]

Soalan 4 : BAHASA MELAYU STANDARD

Baca petikan bahasa Melayu klasik di bawah dengan telitinya, kemudian tulis petikan tersebut
semula dalam bahasa Melayu Standard tanpa mengubah bentuk dan maksud asalnya.

Setelah hari hampir siang maka orang pun lalu. Maka dilihatnya seorang perlente
mati;maka segera dikeratnya telinga dibawa kepada raja, sembahnya, Ya tuanku, inilah
tandanya patik membunuh penjurit yang terlalu buas itu.

Maka datang pula seorang lagi, dikeratnya kepala, lalu dibawa menghadap raja katanya,
“inilah tandanya patik membunuh penjurit pada malam tadi.”

Dengan demikian habislah tangan Kertala Sari dikeratnya dibawanya kepada raja. Maka
baginda pun menjadi hairan.

(Dipetik daripada “Kepimpinan Melalui
Teladan’(Hal.37) dalam antologi Jaket Kulit Kijang dari
Istanbul,

Kementerian Pendidikan Malaysia ).
[ 6 markah ]

Soalan 5 : PERIBAHASA.

Petikan di bawah mengandungi beberapa peribahasa. Senaraikan dua peribahasa sahaja,
kemudian berikan peribahasa lain yang sama maksud atau hampir sama maksud dengan
peribahasa tersebut

“Kali ini saya ingin membuat saranan agar kita seperti bulat air kerana pembetung,
bulat manusia kerana muafakat dalam membuat sesuatu tindakan untuk kebaikan kawasan
kejiranan ini.

“ Mulakannya dengan usaha yang sangat mudah ini, iaitu berbaik-baik sesama jiran
tetangga. Tindakan ini merupakan langkah pertama ke arah perpaduan nasional dan

keharmonian sejagat yang berterusan.” Kalau ada kenduri, suka atau duka, satu kampung juga
akan bergotong-royong, memasak, melakukan persiapan, mengemas dan sebagainya, iaitu berat

[ 4 markah ]
BAHAGIAN B : PEMAHAMAN
[ 35 Markah |
Soalan 6 : PETIKAN UMUM

Baca Bahan 1 dan Bahan 2 yang diberikan dengan telitinya, kemudian jawab soalan-soalan
yang berikutnya dengan menggunakan ayat anda sendiri.

Bahan 1

Bahasa kebangsaan sering dijadikan simbol jati diri nasional yang sama
untuk seluruh rakyat sesebuah negara. Dengan menggunakan satu bahasa kebangsaan sahaja,
negara kita telah berjaya membentuk satu identiti nasional yang sama dalam kalangan rakyat.
Di samping itu, bahasa Melayu menjadi bahasa pentadbiran kerajaan Melayu sebelum negara
ini dijajah oleh kuasa Barat. Setelah memcapai kemerdekaan, para pemimpin kita telah
mengambil langkah segera untuk mengukuhkan perpaduan rakyat yang menjadi teras
pembangunan negara. Atas kesedaran itulah, bahasa Melayu dikembalikan peranannya
sebagai alat perpaduan dan seterusnya membangkitkan semangat kebangsaan rakyat negara
ini. Di samping itu, bahasa kebangsaan juga dapat memupuk semangat kekitaan dalam jiwa
rakyat Malaysia, yang bersifat padu dan abadi . Hal tersebut hanya dapat dilakukan melalui
perkongsian satu bahasa kebangsaan, yang antaranya digunakan sebagai bahasa pengantar
tunggal dalam sistem pendidikan nasional. Melalui sistem pendidikan tersebut, bahasa
kebangsaan juga berperanan sebagai bahasa ilmu. Sehubungan dengan itu, banyak negara
yang memanfaatkan fungsi bahasa kebangsaan untuk menyatupadukan rakyat.

( Dipetik dan diubah suai daripada
“Kepentingan Satu Bahasa
Kebangsaan” oleh Suria,

Pelita Bahasa, Oktober 2009 )

Bahan 2

Seperti yang termaktub dalam Perlembagaan Malaysia menerusi Perkara 152 bahasa Melayu
bukan sahaja berperanan sebagai bahasa kebangsaan negara, malah berfungsi sebagai bahasa
rasmi, bahasa komunikasi, bahasa perpaduan dan bahasa ilmu.

Dalam konteks penggunaannya yang meluas, bahasa ini berperanan sebagai alat
penjalin kerjasama dan persefahaman antara kaum, atas dasar toleransi dan saling
menghormati untuk mewujudkan semangat kekitaan. Secara konseptualnya, bahasa Melayu
sebagai teras perpaduan bangsa Malaysia bolehlah didefinisikan sebagai bahasa utama yang
menjadi bahasa kebangsaan dan bahasa perantaraan yang berupaya menjadi tunjang atau nadi
kepada penyatuan pelbagai kaum di negara ini. Bagi sebuah negara yang dihuni oleh
masyarakat berbilang kaum, dilatari pelbagai agama dan diwarnai aneka budaya, perpaduan
adalah sangat penting untuk menjamin keharmonian negara.

( Dipetik dan diubah suai daripada “Meyakini
Bahasa Melayu Penyatu Bangsa” oleh Fadzil
Mohd Amin

Dewan Bahasa, Bil.08/2019)

(i) Berdasarkan Bahan 1, berikan maksud padu dan abadi .
[ 2 markah ]

(ii ) Merujuk Bahan 1 dan Bahan 2, nyatakan persamaan dan perbezaan tentang peranan
bahasa kebangsaan selepas kemerdekaan.
[ 3 markah ]

(iii) Bahasa Melayu telah dipilih sebagai bahasa kebangsaan di negara kita.
Pada pendapat anda, apakah sebab-sebab pemilihan bahasa Melayu sebagai bahasa utama
di Malaysia ?
[ 3 markah ]
( iv) Bahasa kebangsaan semakin dirosakkan oleh media massa yang sering mengabaikan
penggunaan bahasa yang tepat dan betul. Sebagai rakyat yang mencintai bahasa

kebangsaan, apakah peranan yang harus anda lakukan untuk mengatasi masalah ini ?

[ 4 markah ]

Soalan 7 : PETIKAN SASTERA

Baca bahan-bahan di bawah dengan telitinya, kemudian jawab soalan-soalan yang berikutnya
dengan menggunakan ayat anda sendiri.

Bahan 1

Dek benih penjajah yang menanamkan racun perkauman melalui sistem pecah dan
perintah, bernanahlah segala prasangka buruk sebelum meletusnya tragedi sengketa dan
rusuhan antara warga kota yang mewakili bangsa-bangsa yang berbeza fahaman, bahasa dan
budaya.

Akibatnya, darah dan korban menjadi saksi kepada sebuah api pergolakan sehingga
mencetuskan huru-hara kepada negara yang baru setahun jagung menghirup udara
kemerdekaan. Seperti kata bonda kepada saya setiap kali menjengah kalendar Mei pada
wajah hari.

“Tanah air ini pernah bernyala api tragedi. Penjajah menabur bara sengketa melalui
pengagihan sumber kekayaan bumi ini yang tidak seimbang. Bangsa pertama ditempatkan di
bandar-bandar besar sebagai peniaga dan pengusaha lombong bijih timah. Bangsa kedua
terbiar daripada arus pembangunan dengan mendiami kampung-kampung tradisional di luar
bandar sebagai nelayan dan pesawah. Bangsa ketiga pula terus-menerus melarat dalam
kemiskinan di ladang-ladang dan estet yang serba mundur.

( Dipetik daripada cerpen “Munsyi” oleh Husna

Nazri
Dalam antologi Jaket Kulit Kijang dari Istanbul,
Dewan Bahasa dan Pustaka)
Bahan 2
Negeri Bertuah Ini
Negeri betuah ini Negeri bertuah ini
Pernah terjajah dan dijajah Rakyat belajar berdikari
Demi maruah bangsa dan tanah air tercinta Hutan diteroka menjadi ladang
Rakyat bangun menentang Desa dibangunkan
Darah tumpah merata Bandar dimodenkan
Rakyat bersama mengecap
Pembangunan

Negeri bertuah ini
Sudah merdeka
Yang gagah tidak lagi menghunus senjata
Yang berani tidak lagi bermaharajalela
Rakyat bangun berjuang
Melawan kemiskinan
Membasmi kejahilan
Latip Talib , Negeri Sembilan

(1) Berdasarkan Bahan 1, berikan maksud mencetuskan huru-hara.
[ 2 markah ]

(ii ) Berdasarkan Bahan 1 dan Bahan 2, nyatakan kesan-kesan buruk penjajahan di negara
kita.
[ 3 markah ]

(iii) Semangat cinta akan negara amat penting dipupuk dalam diri generasi muda di negara
kita. Sebagai pewaris kepimpinan negara pada masa hadapan, nyatakan tindakan-
tindakan yang akan anda lakukan untuk menkaga nama baik negara.

[ 4 markah ]
(iv ) Sekolah anda menganjurkan pertandingan keceriaan kelas bersempena dengan Bulan
Kemerdekaan. Sebagai ketua kelas yang bertanggungjawab, anda telah membuat
perancangan untuk menceriakan kelas anda.
Bagaiamanakah cara yang akan anda lakukan untuk menceriakan kelas anda agar
menjadi johan dalam pertandingan tersebut ?
[ 4 markah ]

Soalan 8 : NOVEL

(i) Baca petikan novel di bawah dengan teliti, kemudian jawab soalan yang berikutnya
dengan menggunakan ayat anda sendiri.

“Cina tu datang tadi nak ambil upah menoreh di kebun getah kita tu. Daripada
terbiar semak, elok juga diupahkan,” kata ayah kepada emak.

“Bahagi dua?” tanya emak
Ayah mengangguk. Kemudian ayah menyedut rokok daunnya dalam-dalam. “Dia baru
datang dari Ipoh bersama bininya. Mengadu nasib di sini,” jelas ayah.

“Duduknya di mana ?”

“Di pekan. Menyewa. Dia amat susuh sekarang, emaknya. Dia anak bongsu. Semua
tanah mendiang bapanya telah habis digadaikan oleh abangnya kerana hutang kepada tai
long. Abangnya kuat main judi,” jelas ayah.

Kulihat emak hanya menggeleng-geleng sahaja. Mungkin juga emak berasa simpati
dengan nasib lelaki Cina itu, “Emaknya” ?

( Dipetik daripada novel Silir Daksina,
karya Nizar Parman,
Kenenterian Pendidikan Malaysia )

Nyatakan bukti-bukti yang menunjukkan bahawa lelaki Cina itu hidupnya susah.
[ 4 markah ]

(ii ) Jawab soalan-soalan di bawah berdasarkan novel-novel yang berikut :

Leftenan Adnan Wira Bangsa, karya Abdul Latib Talib
Di Sebalik Dinara, karya dayang Noor

Jendela Menghadap Jalan, karya Ruhaini Matdarin
Pantai Kasih, karya Azman Nordin

Tirani, karya Beb Sabariah

Silir Daksina, karya Nizar Parman

Songket Berbenang Emas, karya Khairuddin Ayip
Bimasakti Menari, karya Sri Rahayu Mohd Yusop

o~ o~
S0 e oo o
—— = e — o —

Berdasarkan sebuah novel yang anda pelajari, huraikan dua nilai yang boleh
dijadikan contoh kepada para pembaca.
[ 6 markah ]

BAHAGIAN C : RUMUSAN
[ 30 markah ]

Soalan 9 : RUMUSAN

Baca petikan dan teliti bahan grafik yang disertakan di bawah. Kemudian buat satu rumusan
yang panjangnya tidak melebihi 120 Patah perkataan. Anda digalakkan supaya
menggunakan ayat anda sendiri tanpa mengubah maksud asal bahan.

Bahan 1 - Petikan

Menurut laporan Jabatan Insolvensi Negara, sebanyak 6,480 kes muflis dicatatkan pada suku
tahun pertama 2014 berbanding dengan 4,910 kes muflis pada suku tahun pertama 2013, iaitu
peningkatan sebanyak 32 peratus. Masalah keberhutangan yang berat atau muflis ini boleh
mencetuskan krisis sekiranya tidak dibendung. Dalam hal ini, kita perlu mengakui bahawa
masyarakat sukar mengelakkan diri daripada budaya berhutang. Kemuflisan boleh
menyebabkan seseorang itu mengalami tekanan mental selain boleh menjejaskan perkhidmatan
seseorang jika bekerja dengan kerajaan.

Masalah kewangan yang berat menjadi punca seseorang itu muflis. Seseorang itu
disytiharkan muflis jika mereka gagal membayar hutang. Apabila mereka disenaraihitamkan
oleh pihak bank, mereka akan meminjam wang daripada pihak along. Selain itu, banyak orang
terjebak dengan hutang kerana kemudahan pembiayaan kenderaan yang ditawarkan dengan
kadar faedah yang rendah. Menurut Jabatan Insolvensi Negara, punca utama muflis di Malaysia
ialah hutang pembiayaan kenderaan yang sudah mencapai 48 peratus. Bukan itu sahaja , pihak
bank juga menyediakan kemudahan pinjaman membeli kenderaan kepada graduan yang belum
mendapat pekerjaan. Tempoh pembayaran yang panjang menyebabkan permintaan pembelian
kereta terus meningkat dalam kalangan generasi muda. Apabila mereka gagal memperoleh
pekerjaan dengan gaji yang lumayan, mereka terpaksa menanggung beban hutang.

penggunaan kad kredit juga menyumbang kepada kemuflisan. Kad kredit menawarkan
pendahuluan tunai kepada pengguna. Kaedah pemasaran yang agresif oleh pihak bank

menyebabkan banyak yang terperangkap dengan beban hutang kad kredit. Di samping itu,
banyak orang yang muflis kerana membuat pelaburan dalam syarikat skim cepat kaya melalui
internet. Ada juga orang yang muflis kerana ditipu oleh rakan kongsi dalam perniagaan. Hal
ini berlaku apabila perkongsian yang dibuat tanpa dokumen atau perjanjian yang jelas. Mereka
melakukan perkongsian perniagaan atas dasar saling mempercayai. Apabila perniagaan
menghadapi masalah, bukan sahaja semua wang yang dilaburkan hilang, malah mereka
terpaksa menanggung kerugian yang akhirnya menyebabkan mereka gagal melunaskan hutang
bank dan isytiharkan muflis.

Menyedari masalah ini, kerajaan diseru melaksanakan program pengurusan kewangan agar
golongan muda bijak merancang perbelanjaan bagi mengelak perbelanjaan berlebihan. Program
ini dijadikan sebahagian daripada sukatan pelajaran melalui kewujudan jam kredit sebelum
mereka tamat pengajian dengan harapan mereka lebih berhemah dalam pengurusan kewangan
pada masa depan. Agensi Kaunseling dan Pengurusan Kredit (AKPK) memberikan bantuan
melalui Program Pengurusan Kredit dengan berbincangan bersama pihak bank dalam mengenal
pasti cara terbaik untuk melunaskan hutang. Malahan Jabatan Insolvensi Malaysia juga
menyediakan khidmat dalam rundingan cara dan menjalankan pendakwaan jenayah yang
berkaitan dengan muflis. Badan NGO iaitu Persatuan Pengguna Islam Malaysia (PPIM) telah
memperkenalkan Klinik Basmi Muflis untuk mencari solusi dan langkah mengatasi selepas
diisytiharkan bankrap.

Bahan 2

ELAK DAN JAUHI DIISYTIHARKAN MUFLIS DALAM HIDUP ANDA
v = = et = bell kereca

PROGRAM PENDIDIKAN
KEWANGAN

PROGRAM CELIK KEWANGAN UNTUK
GOLONGAN MUDA MALAYSIA




www. banksoal anspm cormr

75

SET 5
BAHAGIAN A: SISTEM DAN APLIKASI BAHASA
[35 markah)

1. Baca petikan di bawah dengan teliti dan senaraikan dua kata adjektif tunggal dan dua
kata adjektif terbitan. K lian anda dikehendaki bina satu ayat anda sendiri
daripada setiap perkataan yang dipilih untuk menunjukkan bahawa anda faham akan maksud
dan penggunaannya. Anda tidak boleh menambahkan imbuhan atau menggunakan perkataan
itu sebagai peribahasa atau kata nama khas.

Pihak Syarikat Mass Rapid Transit Corporation Sdn. Bhd. (MRT) sentiasa memberikan
perkhidmatan yang terbaik kepada penumpang. Tambangnya pula tidak semahal tambang teksi
atau kereta Grab jika dibandingkan dengan perkhidmatan yang ditawarkan kepada penumpang.
Dengan kemudahan dan perkhidmatan yang disediakan, pengangkutan MRT ini dapat
dianggap sebagai tren paling moden di negara kita. Tren ini sangat canggih.ketika berada di
dalamnya, kita merasakan diri kita seolah-olah berada di negara barat. Hal ini dikatakan
demikian kerana hiasan dalamnya kebaratan. Namun demikian, ciri-ciri ketimuran
penumpangnya tetap terpelihara.

(Dipetik dan diubah suai daripada
Fail pengarang, Abdul Ghalib bin Yunus)
[6 markah)

2. Baca petikan di bawah dengan teliti. Tukarkan ayat pasif yang bergaris kepada ayat aktif
tanpa mengubah maksud asalnya.

(1) Dalam tempoh lebih lima dasarwarsa. pelbagai usaha telah dilakukan oleh kerajaan untuk
menyebarkan ideologi Rukun Negara kepada generasi muda, melalui pendidikan formal dan
secara tidak langsung. (2) Secara menyeluruh, penerangan kita buat melalui penyebaran risalah,
pameran, filem dokumentari, tayangan video dan buku oleh pakar. (3) Ideologi Rukun Negara
dalam sistem pendidikan diterapkan oleh kementerian Pendidikan Malaysia secara formal
dalam pendidikan Moral dan subjek Sejarah.

(Dipetik dan diubah suai daripada
Sehati Sejiwa Nadi Rukun Negara,
Oleh Ismail Dahaman

Dewan Siswa, Bil 09/2020, hlm. 41)

[6 markah)

3. Petikan di bawah me lungi sebelas kesalahan bahasa. Senaraikan dan betulkan
kesalahan-kesalahan itu. Anda tidak boleh menyenaraikan lebih daripada sebelas kesalahan
yang terdapat dalam petikan. Anda tidak perlu menyalin petikan tersebut.

Koronavirus (COVID-19) merupakan pandemik baru yang belum pernah dikenalpasti.
Malaysia salah satu dari negara di dunia yang turut kehadapan dengan COVID-19. Kes pertama
dikesan di Malaysia pada Januari 2020 apabila tiga orang pelancong warga China masuk ke
Malaysia menyeberangi Johor dari Singapura. Bermula dengan kes itulah menularnya COVID-19
ke seluruh pelusuk negara yang mencetuskan berbagai-bagai kluster. Pada awalnya, Malaysia
masih membenarkan kemasukan pelancong asing ke dalam negara dengan pemeriksaan kesihatan
yang baik.

Pada 27 Januari 2020, kerajaan mewartakan sekatan sementara untuk kemasukan rakyat negara
China yang tinggal di bandar Wuhan, Wilayah Hubei dan sekitarnya. Walau bagaimana pun,
tindakan ini gagal disekat penularan COVID-19 ke seluruh negara. Sehingga makalah ini ditulis,
Malaysia mencatitkan lebih daripada 6000 kes jangkitan COVID-19 dan lebih 100 kematian.

(Dipetik dan diubah usai daripada

Mengadaptasi Kebiasaan Baharu
Oleh Rodzi Man, Dewan Masyarakat, Jun 2020)

[11 markah)

4. Baca petikan bahasa Melayu Klasik di bawah dengan teliti. Kemudian, tulis semula petikan
dalam bahasa Melayu Standard tanpa mengubah bentuk dan maksud asalnya.

Maka sembah Kertala Sari, “Daulat tuanku andika Betara, endah apatah pekerjaan membunuh
Ratu Melaka dan Laksamana itu, sedang negeri Daha patik alahkan?”

Setelah Seri Betara mendengar cakap Kertala Sari itu, maka titah Seri Betara, “Segeralah
engkau pergi ke Melaka itu, Kerajaan seperti cakapmu itu supaya engkau kujadikan penggawa
agung.”

(Dipetik daripada

Kepimpinan Melalui Teladan,

dalam Antologi Jaket Kulit Kijang dari Istanbul
Kementerian Pendidikan Malaysia)

[6 markah)]

5. Baca petikan di bawah dengan telitinya. Senaraikan tiga peribahasa yang sesuai dengan
situasi dalam petikan tersebut, kemudian kemukakan maksudnya.

Keluarga Suraya kaya-raya dan hidup mewah. Suraya amat mementingkan duit daripada
segala-galanya. Oleh itu, dia hanya berkawan dengan orang yang sama taraf atau sama status
dengannya. Bukan itu sahaja, dia sering menghina kawan-kawan yang kurang berada dengan
kata-kata yang kesat. Walau bagaimanapun, mereka terpaksa menahan karenah Suraya dan
menjauhkan diri daripadanya.

[6 markah)
BAHAGIAN B: PEMAHAMAN
[35 markah)
Soalan 6- Pemahaman Umum
Baca bahan 1 dan bahan 2 yang diberikan dengan teliti. K lian jawab soalan-soalan yang

berikutnya dengan menggunakan ayat anda sendiri.

Bahan 1

Jerebu ialah satu fenomena alam yang disebabkan oleh kewujudan banyak partikel kecil
yang tidak boleh dilihat oleh mata kasar dan terapung-apung di udara. Oleh hal yang demikian,
keadaan ini mengurangkan jarak pandangan mata kasar. Kesan-kesan yang akan dialami setelah
terdedah secara berterusan kepada jerebu termasuklah terasa gatal-gatal di bahagian
kerongkong dan batuk-batuk. Selain itu, terasa sukar untuk bernafas atau sesak nafas akibat
oksigen yang tercemar. Mata pula terasa pedih dan berair. Kesan lain seperti hidung berair dan
kerap bersin. Kulit badan terasa gatal-gatal dan kesakitan pada dada yang sangat serius. Sistem
pernafasan amat sensitif terhadap pencemaran udara kerana terdiri daripada membran mukus
yang meliputi permukaan dalaman paru-paru. Oleh itu, orang ramai dinasihati mengambil
langkah-langkah keselamatan sewaktu fenomena jerabu berlaku.

(Dipetik dan diubah suai daripada
“Jerabu Di Semenanjung Semakin Serius”
oleh Nor Azizah Mokhtar,

Berita Harian, 10 September 2020)

Bahan 2

Kajian mendapati bahawa sembilan daripada sepuluh orang dikatakan menghirup udara
tercemar setiap hari sehingga membawa kepada kira-kira 6.5 juta kematian secara global berpunca
daripada kualiti udara yang tercemar. Hal ini dikatakan demikian kerana pencemaran udara
menjadi ancaman keempat terbesar kepada kesihatan manusia selepas tekanan darah tinggi, risiko
pemakanan dan merokok. Pencemaran udara boleh menyebabkan pelbagai kesan kepada
kesihatan, daripada perubahan biokimia dan fisiologi kepada kesukaran bernafas, batuk dan
gangguan pernafasan. Jika tidak dirawat, keadaan tersebut boleh menyebabkan seseorang ditahan
di hospital untuk mendapatkan rawatan lanjut supaya tidak berlaku kes kematian. Dari aspek yang
lain pula, pencemaran udara memberikan impak kepada negara kerana ekonomi akan terjejas.

(Dipetik dan diubah suai daripada

“Pencemaran Udara Semakin Membimbangkans™
oleh Juliana Harun,

Dewan Siswa Bil 2/2008)

(i)  Berdasarkan bahan 1, berikan maksud fenomena alam. [2 markah]

(ii) Berdasarkan bahan 1 dan bahan 2, nyatakan persamaan dan perbezaan kesan
pencemaran kepada kehidupan manusia [3 markah)]

(ili)  Laporan daripada Jabatan Alam Sekitar (JAS) pada tahun 2019 menunjukkan Malaysia
kini berada di kedudukan teratas dalam senarai negara dengan pencemaran udara
tertinggi dunia

Pada pendapat anda, apakah kepentingan kualiti udara yang bersih kepada rakyat dan
negara? [3 markah)]

(iv)  Baru-baru ini anda telah pulang ke kampung halaman yang terletak berhampiran
kawasan sawah padi. Ketika bersiar-siar di sekitar kawasan sawah padi, anda melihat
sekumpulan petani sedang membakar jerami padi dan mengeluarkan asap tebal.

Sebagai seorang rakyat yang prihatin, bagaimanakah anda membantu untuk
menyelesaikan masalah pencemaran tersebut? [4 markah]

Soalan 7- Petikan Sastera

Baca Bahan 1 dan Bahan 2 yang diberikan dengan teliti. K

berikutnya dengan menggunakan ayat anda sendiri.

jawab soalan-soalan yang

Bahan 1

Apabila terpelihara mata,
Sedikitlah cita-cita.

Apabila terpelihara kuping,
Khabar yang jahat tiadalah damping.

Apabila terpelihara lidah,
Nescaya dapat daripadanya faedah.

Bersugguh-sungguh engkau memelihara tangan,
Daripada segala berat dan ringan.

Apabila perut terlalu penuh,
Keluarlah fil yang tidak senonoh.

(Dipetik daripada “Gurindam Dua Belas (Fasal
yang ketiga) “ dalam antologi

Jaket Kulit Kijang dari Istanbul,

Halaman 8)

Bahan 2

Anak muda mengasah senjata,
Hasrat hendak memburu rusa

Fikir dahulu sebelum berkata
Kerana mulut badan binasa

Sungguh cantik puteri Bongsu

Pandai bernyanyi juga bermadah
Jangan mengikut hawa nafsu

Kelak diri menyesal tak sudah

Songket dari tanah seberang
Buah pakaian raja sehari

Kalau merantau ke tempat orang
Pandai-pandailah membawa diri

Sedang menyulam daun rumbia
Ternampak belang di atas dahan
Berbuat baik sesama manusia
Pasti hidup diberkati Tuhan

(i)  Berdasarkan bahan 1, mengapakah kita perlu menjaga penglihatan?

(ii)

(iii)

(iv)

untuk panduan kita bersama.

[2 markah)

Berdasarkan bahan 2, apakah yang perlu kita lakukan kalau merantau ke tempat orang?

[4 markah)

Berdasarkan bahan 1 dan bahan 2, mengapakah kita perlu menjaga tutur kata?

[3 markah)

Berdasarkan bahan 1 dan bahan 2, banyak sekali nasihat diutarakan oleh pengarang

Pada pendapat anda, apakah kepentingan memberikan nasihat kepada seseorang itu?

[4 markah)




www. banksoal anspm cormr

80

Soalan 8 — Novel

(i) Baca petikan novel di bawah dengan teliti, kemudian jawab soalan yang berikutnya dengan
menggunakan ayat anda sendiri.

“kau rapat dengan See Hwa, Zim?”

Lazim memandang ke arahnya. “Adalah setakat kawan sekolah saja. Dia tu pendiam sikit
tetapi boleh juga diajak berbual-bual. Yang kau tanya pasal See Hwa ni kenapa? Ada apa-apa
ke, Qal?” ujar Lazim dengan nada mengusik.

“Apa kau mengarut ke situ pula, Zim Bukan apa, dia yang menghantar novel tulisan ayah
aku tu kepada aku. Jadi, aku dapat rasakan, tentu dia sangat rapat dengan ayah aku. Kalau
tidak, masakan dia yang menyimpan manuskrip tu,” ujar Haiqal.

Lazim kembali melabuhkan mata kailnya. Sekali-kali dia menampar betisnya yang dijamah
oleh agas dan nyamuk. Kemudian digaru-garunya pula, meninggalkan bekas-bekas merah.

(Dipetik daripada
Novel Silir Daksina, Nizar Parman
Kementerian Pendidikan Malaysia)

(i)  Nyatakan sebab-sebab Ong See Hwa menjadi orang yang penting dalam perbualan
antara Lazim dengan Haiqal [4 markah)]

(ii)  Jawab soalan di bawah berdasarkan novel-novel yang berikut:

a) Leftenan Adnan Wira Bangsa, Karya Abdul Latip Talib
b) Di Sebalik Dinara, karya Dayang Nor

c) Jendela Menghadap Jalan, Karya Ruhaini Matdarin

d) Pantai Kasih karya Azman Nordin

e) Songket Berbenang Emas, Karya Khairuddin Ayip

f)  Tirani, Karya Beb Sabariah

g) Bimasakti Menari, Karya Sri Rahayu Mohd Yusop

h)  Silir Daksina Karya Nizar Parman

Berdasarkan sebuah novel yang anda pelajari, jelaskan dua cabaran yang dihadapi
oleh watak utama dan cara watak utama mengatasi cabaran tersebut. [6 markah)]

BAHAGIAN C: RUMUSAN
[30 markah)

Baca petikan dan teliti bahan grafik yang disertakan di bawah, kemudian buat satu rumusan
yang panj ya tidak lebihi 120 patah perkataan. Anda digalakkan supaya
menggunakan ayat anda sendiri tanpa mengubah maksud asal petikan dan bahan.

Kejadian tumpahan bahan kimia yang berlaku di Sungai Kim Kim, Pasir Gudang, Johor
,membuka mata pelbagai pihak. Hal ini memberikan kesedaran betapa pentingnya mengambil
langkah-langkah keselamatan. Orang ramai perlu sentiasa peka kepada arahan atau maklumat
terbaharu tentang persekitaran di tempat mereka. Dalam situasi persekitaran yang tercemar,
penutup mulut dan hidung berkualiti perlu digunakan bagi memastikan individu di kawasan
berkenaan tidak mudah menghidu gas beracun. Hal ini dikatakan demikian kerana gas beracun
sangat berbahaya kepada penduduk setempat. Bahan kimia yang dihidu boleh menyebabkan
mangsa mengalami masalah kesukaran bernafas. Seterusnya, gas yang dihidu akan memasuki
saluran darah yang menyebabkan fungsi otak dan buah pinggang terjejas. Hal ini menyebabkan
mangsa mengalami masalah kesihatan yang serius.

Jika keadaan seumpama ini berlaku, orang ramai dikehendaki minum air dengan kuantiti
yang banyak. Mangsa akan mengalami dehidrasi yang mampu memberikan kesan buruk kepada
kesihatan. Pada masa yang sama, mangsa juga akan mengalami muntah, loya dan sakit kepala.
Sekiranya berlaku masalah kesihatan walaupun kecil, segera berjumpa dengan doktor untuk
mendapatkan rawatan bagi memastikan masalah yang dialami itu dapat dikawal lebih awal.
Sekiranya kawasan tempat tinggal tidak selamat, orang ramai perlu keluar dari kawasan
tercemar. Mereka sewajarnya jangan ambil risiko terus tinggal di kawasan yang terjejas teruk.
Situasi menjadi lebih parah sekiranya mempunyai anak-anak kecil yang amat sensitif atau
mudah menerima kesan dengan sebarang perubahan persekitaran dan mengancam nyawa
mereka.

Sementara itu, mangsa yang mengalami pernafasan yang teruk akan mengalami koma
yang mengambil masa yang lama untuk dipulihkan. Cara rawatan yang biasa dilakukan jika
berkaitan dengan pernafasan, mangsa akan dibantu dengan alat bantuan pernafasan. Bagi
mangsa yang kritikal sehingga buah pinggang terjejas, mungkin kaedah dialysis adalah salah
satu cara untuk pemulihan yang relevan. Namun begitu, aspek yang perlu dititikberatkan ialah
semua pihak tidak mengambil mudah isi pencemaran bahan kimia dan mengambil langkah-
langkah berjaga-jaga demi memastikan keselamatan diri dan mengurangkan risiko kehilangan
nyawa.

Dipetik dan diubah suai daripada
‘Risiko Tumpahan Bahan Kimia’
Oleh Serena Lim,

Dewan Kosmik, Bil. 02/2019

Bahan 2

@ KEMENTERIAN KESIHATAN MALAYSIA

TUMPAHAN
'KIMIA

Langkah
Pencegahan

Orang Awam Diminta Untuk
mengelakkan diri dari
memasuki dan berada di

kawasan kejadian

Orang awam dan petugas yang terlibat Orang awam yang berkemungkinan
ﬁ di kawasan kejadian diminta mengambil terdedah kepada sisa kimia berkaitan,
langkah-langkah keselamatan dan pencegahan  dinasihatkan mandi dan cuci
yang perlu termasuk alat pelindung diri pakaian secara berasingan
yang sesuai mengikut arahan pihak bagi mengelakkan
Jabatan Bomba & Penyelamat pendedahan melalul kulit
Malaysia
L

Orang awam dinasihatkan tidak melakukan

x, sebarang aktiviti termasuk aktiviti riadah
o~~~ berdekatan kawasan Sg. Kim Kim, Pasir Cegah Sebelum Parah

u Gudang sehingga arahan seterusnya

Surmber. Jabatan Kesinatan Negeri Johor

SOALAN TAMAT

SET 6
BAHAGIAN A: SISTEM DAN APLIKASI BAHASA

[35 Markah ]

Soalan 1: MORFOLOGI

Baca petikan di bawah dengan teliti dan senaraikan dua kata ganti nama tunjuk dan dua kata
ganti nama diri. Kemudian anda dikehendaki membina satu ayat anda sendiri daripada
setiap perkataan yang dipilih untuk menunjukkan bahawa anda faham akan maksud dan
penggunaannya.Anda tidak boleh menambahkan imbuhan,menukarkan imbuhan atau
menggunakan perkataan itu sebagai peribahasa atau nama khas.

Pendidikan Bahasa Melayu sebagai bahasa asing pada peringkat universiti agak berbeza
daripada situasi pembelajaran bahasa itu di sekolah menengah atau sekolah rendah. Kelainan
yang jelas ialah pelajar menara gading lebih matang dan memiliki penguasaan bahasa
pertama dan bahasa kedua yang lain. Sebagai pelajar yang membayar yuran pendidikan,
mereka ini berpengaruh besar dalam perancangan kursus pendidikan. Sememangnya
komunikasi bertimbal balik antara pensyarah dengan pelajar yang berterusan tentang
keberkesanan kurikulum sesuatu modul dapat menggiatkan proses pemantapan kualiti bagi
modul tersebut secara dinamik. Kita harus memberikan maklum balas untuk mewujudkan
perkembangan yang positif

(Dipetik dan diubah suai daripada
“Bahasa Melayu untuk Penutur Asing”
oleh Jyh Wee Sew, Pelita Bahasa, Bil. 6/2015)

( 8 markah)

Soalan 2: SINTAKSIS

Berdasarkan petikan di bawah ini. Tukar ayat bersusunan biasa yang bergaris kepada ayat
bersusunan songsang tanpa mengubah maksud asal petikan.

Manusia memerlukan udara bersih untuk hidup. Jika udara yang dihidu tercenar, sistem
pernafasannya akan menyerap pelbagai bahan pencemar ke dalam paru-paru. Pencemaran
udara memberi kesan kepada tanaman dalam proses fotosentasis dan tumbesaran. Udara yang
mengandungi bahan pencemar akan mengakibatkan kekurangan karbon dioksida untuk prose
penghasilan klorofil. Tisu-tisu tumbuhan juga mengalami masalah dan akan reput akibat tindak
balas bahan pencemar yang terlekat pada pokok-pokok dan tumbuh-tumbuhan.

( Dipetik dan diubah suai daripada Attp:/mazlan66.wordpress.com )

( 6 markah )

Soalan 3 : PENYUNTINGAN

hil 1 Tah BRah

Petikan di bawah mengandungi S Senaraikan dan betulkan
kesalahan-kesalahan itu.Anda tidak boleh menyenaraikan lebih daripada Sembilan kesalahan
yang terdapat dalam petikan.Anda tidak perlu menyalin petikan tersebut.

Belia sebagai asset dan modal yang amat berharga bagi Malaysia perlu terus digilap dan
diteroka potensi mereka, tanpa mengira bidang. Jika diberikan bimbingan dari awal, mereka
bukan sekadar dapat mengukir nama di peringkat negara , tetapi pasti pergi lebih jauh lagi.
Beliau perlu meneroka sempadan yang belum diteroka dengan menembuskan bidang yang
lebih mencabar. Sebelum ini, kerajaan memputuskan hasrat untuk menubuhkan Makmal
Transformasi Pembangungan Belia

Yang bertujuan mengkaji kehendak dan keperluan belia dengan fokus utamanya jenerasi Y
yang berumur di antara 10 tahun hingga 28 tahun. Selari dengan iktiraf global kepada warga
belia, kerajaaan perlu memberikan prihatin serius terhadap program pembangunan belia agar
para belia Malaysia kekal berdaya lawan dengan warga belia global yang lain.

( Dipetik dan diubah suai daripada
“ Belia Malaysia Menggapai Dunia”
oleh Jeniri Amir, Dewan Siswa, Bil.8/2019)

(9 markah )

SOALAN 4 : BAHASA MELAYU STANDARD

Baca petikan Bahasa Melayu Klasik di bawah ini dengan teliti. Kemudian,tulis petikan tersebut
semula dalam Bahasa Melayu Standard tanpa mengubah bentuk dan maksud asalnya.

Maka hari pun malamlah. Maka Laksamana pun memakai serba hitam lalu berjalan. Maka
Kertala Sari pun masuklah. Maka dilihat oleh laksamana seorang penjurit, maka laksamana
berselindung pada suatu tempat. Maka Kertala Sari pun menyimpang pada tempat yang lain
masuk mencuri.

(Dipetik daripada “Kepimpinan Melalui Teladan”
dalam antologi Jaket Kulit Kijang dari Istanbul,
Kementerian Pendidikan Malaysia)

( 6 markah )

SOALAN 5 : PERIBAHASA

Baca ayat di bawah dengan teliti. Kemudian,nyatakan tiga peribahasa yang sesuai dengan
situasi dalam ayat tersebut.

1) Datuk Azam berasa kecewa apabila para pekerjanya hanya melakukan sesuatu
pekerjaan sekiranya disuruh.
(i)  Sebagai pelajar luar negara, Amin sentiasa mematuhi peraturan dan adat resam di
tempat orang.
(iii)  Orang ramai dinasihati agar jangan mudah terpedaya dengan skim cepat kaya setelah
pihak menerima banyak laporan tentang mangsa yang terperangkap dalam skim ini.
( 6 Markah )

BAHAGIAN B: PEMAHAMAN
[35 MARKAH]
( MASA DICADANGKAN 60 MINIT )

SOALAN 6 : PETIKAN UMUM

Baca Bahan 1 dan Bahan 2 yang diberikan dengan teliti. Kemudian jawab soalan-soalan yang
berikutnya dengan menggunakan ayat anda sendiri.

Bahan 1

Program e-Tunai Rakyat yang merupakan satu inisiatif menggalakkan budaya digital dan
peralihan kepada masyarakat tanpa tunai telah menerina sambutan yang baik daripada rakyat
sejak dilancarkan pada 15 Januari 2020. Menteri komunikasi dan Multimedia, Gobind Singh
Deo berkata agihan yang dibuat melalui platform ketiga-tiga pengendali e-dompet, iaitu
Boost, GrabPlay dan Touch n Go eWallet itu merupakan langkah positif dan penting
bertujuan meningkatkan kuasa beli rakyat demi merangsangkan perbelanjaan dan
meracakkan pertumbuhan ekonomi. Ekonomi digital yang mampan dan rancak akan
menarik pelaburan yang boleh berkualiti dan menjana pekerjaan bernilai tinggi supaya jurang
pendapatan dapat dirapatkan dan penting untuk mencapai potensi pertumbuhan ekonomi
negara.

( Dipetik dan diubah suai daripada
“Inisiatif E- Tunai Satu Langkah Positif Dan Penting Untuk Ekonomi Digital Negara-
Gobind” BERNAMA. Com, 2 Februari 2020 }

Bahan 2

E-dompet telah diperkenalkan oleh pemain teknologi. Kini sebarang bentuk pembayaran
semakin mudah. Pengguna perlu memiliki kod tersendiri dan pemindahan kepada pihak lain
hanya dengan menggunakan kod. Pengguna dan pedagang hanya perlu satu ‘scan’ untuk
memindahkan wang antara satu sama lain. Ta berperanan seperti dompet tradisional. Apabila
pengguna pergi ke kedai untuk membeli barang, pengguna memindahkan wang dari dompet
mereka ke dompet pekedai. Yang membezakan dompet biasa dan e-dompet hanyalah
bentuknya, dompet berbentuk fizikal manakala e-dompet dalam bentuk maya. Contohnya, e-
dompet yang terkenal di Malaysia ialah Boost, GrabPlay dan Touch n Go, Vcash dan
Razorpay. Di dunia, Samsung Pay,Alipay, Google Pay ialah jenama yang popular.
(Dipetik dan diubah suai daripada buku kecil
“Aplikasi E-wallet: Adakah Ia Mematuhi Syariah?”,
BH Online, 22 Julai 2019 )

) Berdasarkan bahan 1, berikan maksud mampan dan rancak.
{ 2 markah )

(I)  Berdasarkan semua bahan, nyatakan kebaikan yang diperoleh daripada e-dompet.
(3 markah )

(Ill)  Program ePenjana merupakan satu inisiatif di bawah Pelan Jana Semula Ekonomi
Negara ( PENJANA) yang bertujuan untuk menggalakkan perbelanjaan pengguna .
Dianggarkan 15 juta rakyat Malaysia akan mendapat manfaat daripada program ini.

Pada pendapat anda, apakah syarat-syarat kelayakan program ini?
( 3 markah )

(IV)  Ayah anda mengalami masalah semasa hendak memohon kredit Epenjana.
Bagaimanakah anda membantu ayah anda untuk mengatasi masalah ini?
(4 markah )

SOALAN 7- PETIKAN SASTERA

Baca bahan-bahan di bawah dengan teliti, kemudian jawab soalan-soalan yang berikutnya
dengan menggunakan ayat anda sendiri.

Bahan 1

Sajak : Aku Membaca lagi

Aku mendongak lagi

membaca langit

di dalamnya pohon-pohon kayan rapuh
dahan dan ranting terkulai

daun-daun berguguran

helai demi helai

di lantai tanah airku yang makmur.

(Dipetik daripada antologi Jaket Kulit Kijang dari Istanbul,
Kementerian Pendidikan Malaysia),

Bahan 2

Sungai Ceper semakin hari semakin tohor sehingga air sampai paras buku lali. Ikan-ikan
terperangkap dan banyak yang mati kerana tidak boleh main air lagi. Sungai menjadi busuk
kerana najis tidak boleh mengalir. Hendak mandi menyelam kepala dalam-dalam pun tidak
boleh lagi kerana air Ceper betul-betul tohor.

Ibu mengamuk juga. Dia maki-maki Ceper yang boleh jadi bagitu sehingga menyusahkan
semua. Baruh habis kering. Padipun kecut di dalam sawah. Yang sudah menguning boleh
jadi tahan-tahan sampai benar-benar tunduk. Tetapi banyak yang belum masuk isi habis
kering dan mati menjadi jerami begitu saja. Yang kuning pun nampak saja besar biji-biji
padinya, tetapi banyak yang hampa kerana kemarau panjang sangat dan air Sungai Ceper
tidak boleh menolong langsung.

Dalam hati ibu memang Ceper itu bedebahlah. Ibu tidak turun ke Ceper lagi kerana airnya
sedikit. Ibu berbaik dengan telaga. Meskipun telaga di penjuru tanah kami itu amat dalam,
ibu tarik juga tali timba membawa naik air ke atas.

(Dipetik daripada cerpen Ibu dan Ceper
oleh Shahnon Ahmad dalam antologi Harga Remaja,
Dewan Bahasa dan Pustaka)

(i) Berdasarkan bahan 1, apakah yang telah berlaku seperti yang digambarkan oleh
penyajak?
[2 markah]
(ii) Berdasarkan bahan 2, Apakah yang telah terjadi kepada Ceper?
[3 markah]

(iv)  Negara kita semakin maju, tetapi masalah alam sekitar semakin menjadi-jadi.
Pada pendapat anda, apakah punca masalah pencemaran semakin menjadi-jadi?
[4 markah]

) Pelbagai kempen kesedaran tentang kepentingan alam sekitar telah dilancarkan tetapi
pelbagai pencemaran masih berleluasa. Pada pendapat anda, apakah yang patut
dilakukan untuk mengelakkan fenomena yang diceritakan dalam kedua-dua bahan
tersebut?

[4 markah

SOALAN 8 - NOVEL

Baca petikan novel di bawah dengan teliti, kemudian jawab soalan yang berikutnya dengan
menggunakan ayat anda sendiri.

“ Along ada perkara nak beritahu umi.”Dia memulakan bicara. Sudah tentunya
perkara itu turut menarik perhatian walidnya. Walid melipat surat khabar yang
dibacanya dan diletakkan di atas meja di depannya.

“ cakaplah,” balas uminya pendek.

Err... along nak ke Johor malam esok,” jelas Haigal kepada uminya.
Kemudian dia menundukkan wajahnya.

Tentu sahaja perkara itu mengejutkan uminya, “ ke Johor? Along naka buat
apa? Bukan ada di sana !” kata umi dengan suara yang agak tinggi. la seperti yang
sudah dijangka.

“ Along nak ke kampung arwah ayah.”

“ Ke tempat ayah? Apa yang merasuk kepala along ni? Cakap dengan umi,
tidak cukupkah apa yang umi berikan kepada along selama ini? Tidak cukupkah?
Jerkah uminya. Biji matanya terjegil. Wajahnya merah padam. Dadanya turun naik.

( Dipetik daripada novel Silir Daksina, karya Nizar Parman,
Kementerian Pendidikan Malaysia)

i. Apakah perkara yang diberitahu oleh Haiqal kepada uminya?

( 4 markah)

ii) Jawab soalan di bawah berdasarkan novel-novel yang berikut:

(a) Tirani, karya Beb Sabariah

(b) Songket Bebenang Emas, karya Khairuddin Ayip

(c) Silir Daksina, karya Nizar Parman

(d) Bimasakti Menari, karya Sri Rahayu Mohd Yusop
Berdasarkan sebuah novel yang telah anda pelajari, huraikan masalah-masalah yang membawa
kepada penceritaan yang menarik.

( 6 markah)

BAHAGIAN C
[ 30 markah |
( masa dicadangkan 45 minit )

SOALAN 9

Baca petikan dan teliti bahan grafik yang disertakan di bawah, kemudian buat satu rumusan
yang panjangnya tidak melebihi 120 patah perkataan. Anda digalakkan supaya
menggunakan ayat sendiri tanpa mengubah maksud asal.

Bahan 1

Pada era pascamerdeka ini, negara kita semakin disanjung tinggi oleh negara-negara lain. Hal
ini demikian kerana negara kita berjaya mencapai kemajuan dalam pelbagai aspek. Malahan
Malaysia berjaya mengukir nama di persada dunia kerana ekonominya yang mantap. Dalam hal
ini, Malaysia telah memanfaatkan industri pelancongan bagi merealisasikan impian negara
menjadi destinasi pelancongan dunia. Antara keunikan yang terdapat di Malaysia ialah
rakyatnya yang terdiri daripada pelbagai kaum dan hidup bersatu padu. Hal ini mampu menarik
pelancong luar untuk bertandang ke negara kita. Oleh itu, kita perlu berusaha untuk
mengekalkan perpaduan kaum di Malaysia.

Dalam konteks ini, terdapat beberapa faktor mendorong kemasukan pelancong luar ke
negara kita termasuklah kemudahan pengangkutan yang semakin maju. Antara kemudahan
pengangkutan yang terdapat di negara kita termasuklah Transit Aliran Ringan (LRT), monorel,
kereta api elektrik, teksi, bas dan lain-lain lagi. Pada masa yang sama, kemudahan membeli-
belah yang disediakan juga menggalakkan pelancong berkunjung ke Malaysia. Mereka dapat
berbelanja atau mendapatkan cenderamata untuk dibawa pulang ke negara mereka. Barang-
barang yang terdapat di situ juga dijual pada harga yang berpatutan.

Keadaan iklim semula jadi yang panas sepanjang tahun mempengaruhi perkembangan
industri pelancongan di negara kita. Iklim seperti ini amat digemari oleh pelancong asing
khususnya pelancong dari negara-negara Barat seperti negara Eropah dan Amerika Syarikat.
Kepelbagaian bentuk muka bumi yang menarik seperti kawasan rekreasi di tanah tinggi dan

hutan semula jadi iaitu hutan hujan Khatulistiwa yang berusia lebih dua juta tahun menjadi
tumpuan para pengkaji tempatan dan luar negara. Di samping itu, pantai-pantai dan pulau-pulau
yang masih belum tercemar merupakan aset penting dalam industri pelancongan. Kemajuan
industri pelancongan tanah air turut dibantu oleh wujudnya keunikan budaya di negara kita
kerana Malaysia merupakan sebuah negara yang memiliki masyarakat majmuk. Dalam hal ini,
gabungan budaya masyarakat Melayu, Cina dan India telah berjaya meningkatkan kunjungan
pelancong asing ke Malaysia

Peranan pihak kerajaan dan agensi kerajaan yang berkaitan dengan pelancongan juga
turut memajukan sektor pelancongan di Malaysia. Sebagai contohnya, Kementerian
Pelancongan dan Kebudayaan Malaysia telah mengadakan pelbagai pertunjukan kebudayaan
dan destinasi pelancongan ke seluruh dunia sebagai usaha mempromosikan Malaysia kepada
pelancong asing. Sesungguhnya, sektor pelancongan merupakan sektor yang berpotensi untuk
menyumbang kepada ekonomi negara. Industri ini masih perlu diteroka kerana kalau tidak
dipecahkan ruyung manakan dapat sagunya.

( Dipetik dan diubah suai daripada
‘Malaysia Tumpuan Pelancong’
oleh Sofea Suhaimi,

Dewan Siswa, Oktober 2015 )

Bahan 2- grafik

Sumber pendapatan negara/ Mengetengahkan budaya
meningkatkan ekonomi negara tradisional negara kepada
pelancong asing

Membuka peluang pekerjaan yang
lebih luas

Lebih banyak infrastruktur/
prasarana disediakan

Memajukan produk industri
tempatan / industri kraf tangan
/industr hiliran

Meningkatkan imej negara

SOALAN TAMAT

Sumber: Bahan Internet

SET7

BAHAGIAN A: SISTEM DAN APLIKASI BAHASA
[35 Markah]
Soalan 1: MORFOLOGI

Baca petikan di bawah dengan teliti dan senaraikan dua kata adjektif dan dua penanda
wacana. Kemudian anda dikehendaki membina satu ayat anda sendiri daripada setiap
perkataan yang dipilih untuk menunjukkan bahawa anda faham akan maksud dan
penggunaannya. Anda tidak boleh menambahkan imbuhan, menukarkan imbuhan atau
menggunakan perkataan itu sebagai peribahasa atau nama khas.

Untuk menjaga kesihatan yang berterusan, kita wajar meneliti pengambilan makanan
yang berkhasiat dan bersih. Amalan ini mustahak kerana pemakanan yang tidak baik dapat
memudaratkan sistem fisiologi dalam badan kita. Kita akan mudah dijangkiti penyakit dan otak
kita juga akan menjadi lemah. Cara yang terbaik adalah dengan merancang dan menjaga
pemakanan seperti merancang masa makan serta pemilihan makanan yang seimbang.

Selain itu, kita hendaklah mengekalkan kesihatan dengan besenam. Aktiviti ini penting
untuk membolehkan sistem tubuh badan berfungsi dengan sempurnanya. Kita juga
seharusnya mendapatkan tidur dan rehat yang cukup. Bukan itu sahaja, kita juga harus sedar
bahawa alam sekitar yang bersih dan kondusif juga penting.

Dipetik dan diubah suai daripada

‘Gaya Hidup Sihat Menjamin Kesejahteraan Hidup'
Mingguan Malaysia, April 2018.

[8 markah
Soalan 2 : SINTAKSIS

Baca petikan di bawah dengan teliti. Tukarkan ayat susunan biasa kepada ayat songsang
bagi tiga ayat yang telah digarisi di bawah.

Minat dan cita-cita merupakan faktor paling dominan yang mempengaruhi pemilihan kerjaya
seseorang. Minat juga menjadi prioriti utama dalam pemilihan sesuatu kerjaya. Murid
sepatutnya telah menetapkan matlamat tentang kursus dan kerjaya yang diingini agar mereka
mempunyai hala tuju dalam hidup. Oleh sebab itu, ketika murid berada di tingkatan empat,
mereka perlu menentukan aliran yang dipilih, sama ada aliran Sains atau aliran sastera.
Bertitik tolak daripada itu, murid akan belajar dengan tekunnya untuk mencapai kejayaan
cemerlang bagi semua pakej mata pelajaran yang ditawarkan dalam jurusan yang diambil.
Faktor minat dan cita-cita merupakan kedua-dua aspek penentu kejayaan seseorang agar
kerjaya yang didambakan akan menjadi kenyataan. Sumber: Internet

[6 markah]
Soalan 3 : PENYUNTINGAN
Petikan di bawah ini mengandungi sebelas belas kesalahan bahasa. Senaraikan dan

betulkan kesalahan-kesalahan itu. Anda tidak boleh menyenaraikan lebih daripada 13
kesalahan yang terdapat dalam petikan. Anda tidak perlu menyalin petikan tersebut.

Perniagaan dalam talian amat populer pada masa ini. Banyak pihak yang mendakwah
bahawa perniagaan Internet amat menguntungkan, murah dan mudah dijalankan.
Sebaliknya, jika peniaga mengurus peluang tersebut dengan kesilapan besar, peluang yang
ada tidak dapat dimanfaatkan secukupnya. Antara kesilapan tersebut termasuklah tidak
menentukan kategori atau fokus pelanggan. Jika peniaga tidak mengkhususkan pelanggan,
mereka akan kelepasan peluang untuk mengiklankan produk secara terus untuk pelanggan.
Selain itu, kesilapan memulakan perniagaan yang bukan minat sejak proses pembelajaran
dan selok belok bisnes dirasakan amat terbeban. Oleh itu, ada masanya keuntungan yang
diperoleh agak kurang, mereka perlu untuk bersabar dan meneruskan perniagaan tersebut.
Bagi usahawan yang berjaya, semua pahit getir ketika mula-mula menjalankan perniagaan
dalam talian itu merupakan panduan untuk lebih maju ke hadapan. Tidak kurang juga
meramal akan mendapat keuntungan yang lumayan di dalam masa yang singkat sedangkan
perniagaan sebegini mendapat untung yang sedikit dan tidak ada untung untuk tahun

pertama.

Dipetik dan diubah suai daripada
‘Intemet dan Masa Depan Pemiagaan dalam Talian’
Sinar Harian, 21 Februari 2020

[11 markah]
Soalan 4 : BAHASA MELAYU STANDARD

Baca petikan bahasa Melayu Klasik di bawah dengan teliti. Kemudian, tulis semula petikan
tersebut dalam bahasa Melayu Standard tanpa mengubah bentuk dan maksud asalnya.

Hatta, maka baginda fikir berbicara hendak memuafakatkan Seri Nara Diraja dengan
Paduka Raja. Maka baginda pun menyuruh memanggil Seri Nara Diraja; maka dia pun
hadirlah. Maka titah Sultan Muzaffar Syah, “Mahukah Seri Nara Diraja beristeri?”

Maka sembahnya, “Jikalau ada kurnia Duli Yang Dipertuan, baiklah, tuanku.”

Dipetik daripada ‘Burung Terbang Dipipiskan Lada’
dalam antologi Sejadah Rindu,
Kementerian Pendidikan Malaysia

[ 6 markah ]

Soalan 5: PERIBAHASA

Baca ayat di bawah dengan teliti, kemudian senaraikan dua peribahasa yang terdapat dalam
petikan berikut. Bina dua ayat berdasarkan setiap peribahasa yang telah disenaraikan.

Kata orang, ingat sebelum kena, jimat sebelum habis. Masyarakat haruslah bijak berbelanja agar
tidak mengalami masalah kewangan. Sikap berbelanja segelintir masyarakat kita pada zaman ini
semakin boros walaupun pendapatan tidak lumayan. Hal ini jelas menggambarkan situasi seperti
besar pasak daripada tiang. Kerajaan harus mengambil langkah yang berkesan untuk menangani
masalah ini agar dapat melahirkan generasi yang bijak menguruskan kewangan dan tidak menjadi
beban kepada negara apabila gagal menampung kos kehidupan yang semakin meningkat pada
masa ini.

Sumber: Internet

[4 markah]
BAHAGIAN B: PEMAHAMAN

[35 Markah]
Soalan 6 :PETIKAN UMUM

Baca Bahan 1 dan Bahan 2 yang diberikan dengan teliti. Kemudian jawab soalan-soalan yang
berikutnya dengan menggunakan ayat anda sendiri.

Bahan 1

Kita perlu mengamalkan pendekatan makan apabila lapar, berhenti sebelum
kenyang bagi menjaga kesihatan. Namun begitu, masih banyak orang yang berselera
untuk makan walaupun perut sudah sebu. Sesiapa yang suka makan sehingga mengah,
eloklah belajar mengekang nafsu melahap secara berlebihan agar tidak mendera diri.
Tindakan yang paling penting ialah membiasakan diri mengambil makanan yang cukup
demi keperluan nutrien harian. Hal ini dapat membantu kita mengawal pengambilan kalori
yang berlebihan.

Untuk menjaga kesihatan, amalan bersenam atau beriadah tidak boleh diabaikan
kerana amalan tersebut banyak memberikan manfaat kepada tubuh kita. Jika kita tidak
dapat melakukan senaman, kita masih boleh berjalan sebanyak 10000 langkah sehari.
Apabila berada di tempat kerja, kurangkan penggunaan lif apabila bergerak ke tempat yang
lebih tinggi. Amalan penjagaan kesihatan juga memerlukan kita mengurangkan
pengambilan minuman yang manis tetapi memperbanyak minum air kosong sekurang-
kurangnya lapan gelas sehari untuk menyingkirkan toksin daripada tubuh badan.

Dipetik dan diubah suai daripada
‘Guna Minda Kawal Selera Makan'
Berita Harian, 8 Mac 2012

Bahan 2

Kesihatan aset penting dalam kehidupan manusia dan menjadi aspek utama dalam
kesejahteraan dan kemakmuran masyarakat atau negara. Tanpa disedari, corak pengambilan
makanan harian menunjukkan secara jelas tahap kesihatan seseorang pada masa depan.

“You are what you eat” ialah pepatah Inggeris yang menggambarkan makanan boleh
mempengaruhi kehidupan seharian. Meskipun ramai yang mengamalkan gaya hidup sihat
namun ramai juga yang tidak berdisiplin dalam isu membabitkan pengambilan makanan dan
penjagaan kesihatan. Penjagaan kesihatan penting untuk mengekalkan kesihatan pada tahap
yang maksimum.

Kementerian Kesihatan Malaysia yang membuat kajian tentang kesedaran orang ramai
berkaitan isu kesihatan mendapati bahawa hanya 6.6 peratus rakyat Malaysia yang celik
kesihatan berbanding dengan 12 peratus rakyat Amerika Syarikat. Kajian itu mengambil kira
pengetahuan tentang gaya pemakanan sihat termasuk pengambilan kalori, jumlah hidangan
dan pengambilan lemak.

Celik kesihatan bermaksud seseorang itu mampu menerima, memproses dan
memahami maklumat asas kesihatan, sekali gus dapat menjalani serta mengekalkan cara
hidup yang sihat.

Sumber: https:/Avw com.my/article/70967/BISNES/Ubah-gaya-hidup-lebih-sihat

Berdasarkan Bahan 1, berikan maksud sudah sebu.
[2 markah]

ii. Berdasarkan semua bahan, nyatakan kepentingan penjagaan kesihatan.
[3 markah]

Setiap orang harus mempunyai kesedaran untuk melakukan pemeriksaan kesihatan
walaupun kita kelihatan sihat daripada luarannya.

Pada pendapat anda, apakah punca-punca seseorang individu tidak melakukan
pemeriksaan kesihatan secara berkala?

[3 markah]

iv. Rakan anda sering membeli makanan segera dan makanan ringan kegemarannya. Ada
kalanya, makanan-makanan ini dijadikan tiga hidangan utama dalam sehari. Keadaan ini
telah berlanjutan untuk suatu tempoh masa.

Sebagai rakan yang prihatin, bagaimanakah anda menasihati rakan ini agar tidak terlalu
kerap mengambil makanan yang boleh memudaratkan kesihatannya?

[4 markah]

Soalan 7: Petikan Sastera
Baca bahan-bahan di bawah dengan teliti, kemudian jawab soalan-soalan yang berikutnya

dengan menggunakan ayat anda sendiri.

Bahan 1

Diari Lama

Di halaman diari ini aku amati selembar tulisan
Tentang perjuangan — bertitis air mata mengalir
Namun tak sederas darah yang tertumpah

Di naungan panji yang megah
Kutegakkan cinta dan kasih sayang
Anak bertuah bumi merdeka
Pada semarak ulang tahun
Diulit riang bersalut hiba
Dataran merdeka menyambut suka
Gagah perbarisan anak-anak Malaysia
Menghayun langkah menongkah persada
Riang di naungan nusa, makmur setiap ketika
Sampai bila-bila.
SMahadzir

Antologi Kasut Kelopak Jantung
Dewan Bahasa dan Pustaka

Bahan 2

“Tanah air ini pernah bernyala api tragedi. Penjajah menabur bara sengketa melalui
pengagihan sumber kekayaan bumi ini yang tidak seimbang. Bangsa pertama ditempatkan di
bandar-bandar besar sebagai peniaga dan pengusaha lombong bijih timah. Bangsa kedua terbiar
daripada arus pembangunan dengan mendiami kampung-kampung tradisional di luar bandar
sebagai nelayan dan pesawah. Bangsa ketiga pula terus-menerus melarat dalam kemiskinan di
ladang-ladang dan estet. Masing-masing terpisah oleh tembok dan benteng perkauman yang
tebal. Tiada usaha untuk penyatuan setiap bangsa melalui satu bahasa pertuturan atau agihan
kekayaan yang saksama.

Saya hayati cerita bonda tentang sejarah yang hampir memusnahkan negara ini. Kota
besar itulah yang menjadi gelanggang pertumpahan darah dan korban kematian yang bukan
sedikit. Semuanya berlaku angkara kejahilan terhadap salasilah tanah air yang terpecah oleh
pagar-pagar perkauman yang tebal.

Justeru, saya bertekad memenuhkan dada saya dengan segala ilmu pengetahuan dan
pengalaman di tanah desa halaman ini sebelum saya bersedia mencampakkan diri saya di tengah
gelora kota.

Dipetik daripada cerpen “Munsyi"

dalam antologi Jaket Kulit Kijang dari Istanbul
Kementerian Pendidikan Malaysia

[2 markah]
(i) Berdasarkan semua bahan, nyatakan persamaan kesan daripada penjajahan di
negara kita.
[4 markah]

(i) Penjajahan negara oleh para penjajah pada zaman dahulu telah meninggalkan kesan
yang mendalam kehidupan kita walaupun selepas mencapai kemerdekaan.

Pada pendapat anda, bagaimanakah kita dapat memastikan bahawa negara kita tidak
akan dijajah lagi oleh kuasa luar?

[ 3 markah]

(iv) Sekolah anda akan mengadakan sambutan Bulan Kemerdekaan. Sambutan ini
dilakukan bertujuan untuk menyuburkan dan mengukuhkan semangat patriotik dalam
kalangan warga sekolah.

Menurut pandangan anda, apakah aktiviti yang boleh membentuk semangat patriotik
dalam kalangan warga sekolah?
[4 Markah]

Soalan 8 : Novel

Baca petikan novel di bawah dengan teliti, kemudian jawab soalan yang berikutnya dengan
menggunakan ayat anda sendiri.

Akhirnya Embong dibenarkan pulang. Tidak sampai seminggu dia ditahan. Sebenarnya,
jika boleh dia ingin pulang lebih awal sebab mahu bekerja, mahu melihat rumah, mahu
menjaga anak-anaknya. Tetapi doktor ada alasannya tersendiri. Patukan ular boleh membawa
maut dan perlu diawasi betul-betul. Kata-kata doktor semacam mengancamnya. Mahu atau
tidak, terlantarlah dia di wad.

Kini, keinginannya ke kebun meluap-luap. Tetapi badannya begitu lemah. Seluruh
kekuatannya semacam disedut oleh tedung petualang itu. Mungkin juga bukan kerana tedung
tetapi suntikan yang bertalu-talu di punggung. Cuma tinggal semangat, mampukah dia seperti
dulu?

Diepetik daripada Songket Berbenang Emas
karya Khairuddin Ayip,
Kementerian Pendidikan Malaysia

(i) Berdasarkan petikan novel, nyatakan keadaan Embong semasa terlantar di wad.
[4 markah]

(i) Jawab soalan di bawah berdasarkan novel-novel yang berikut:

a) Jendela Menghadap Jalan, karya Ruhaini Matdarin

b) Pantai Kasih, karya Azmah Nordin
c) Silir Daksina, karya Nizar Parman
d) Tirani, karya Beb Sabariah

Berdasarkan sebuah novel yang anda pelajari, huraikan dua peristiwa yang terdapat
dalam bahagian peleraian novel.

[6 markah]

BAHAGIAN C : RUMUSAN
[30 Markah]
Bahan 1 — Petikan

Baca petikan dan teliti pantun yang disertakan di bawah, kemudian buat satu rumusan yang
panjangnya tidak melebihi 120 patah perkataan. Anda digalakkan supaya menggunakan
ayat sendiri tanpa mengubah maksud asal petikan.

Permainan tradisional lebih dikenali sebagai permainan rakyat. Permainan yang
diiktiraf sebagai satu daripada identiti negara ini mempunyai kepentingannya yang tersendiri.
Penggunaan alatan yang mudah didapati seperti biji getah, guli batu dan buluh menunjukkan
betapa bernilainya unsur alam semula jadi. Lazimnya, permainan tradisional dimainkan secara
berkumpulan. Hal ini secara tidak langsung mewujudkan interaksi sosial sesama peserta dan
penyokong. Aktiviti yang tidak memerlukan ruang dan alatan yang banyak ini memberikan
motivasi untuk menzahirkan semangat setia kawan kerana menerusi permainan tersebut
peserta dan penyokong dapat berkongsi keseronokan.

Keharmonian dalam permainan tradisional menyerlahkan nilai kasih sayang dan
persahabatan sejati tanpa menggalakkan unsur negatif dalam kehidupan seperti dendam,
maran dan kecewa yang melibatkan perselisihan faham dan pergaduhan. Sudut lain yang
tidak patut terlepas pandang tentang permainan rakyat ini ialah kemampunannya membentuk
nilai perpaduan dalam kalangan masyarakat majmuk. Maka, permainan ini wajar ditonjolkan
secara berterusan agar menjadi wahana perpaduan bangsa.

Jelaslah bahawa permainan tradisional yang diwarisi sejak turun-temurun ini kian
terpinggir. Terdapat banyak faktor yang telah menyebabkan permainan tradisional ini semakin
dilupai oleh masyarakat kini. Faktor utamanya ialah permainan tradisional dianggap sudah
ketinggalan zaman dan tidak sesuai lagi dipraktikkan pada zaman ini. Persaingan dengan
permainan moden yang canggih seperti permainan komputer juga merupakan ancaman
kepada permainan tradisional. Majoriti remaja pada hari ini dilihat cenderung kepada sukan
lasak yang dianggap lebih mencabar. Kegagalan ibu bapa mendedahkan anak-anak kepada
permainan tradisional sejak kecil turut mengakibatkan permainan ini semakin pupus ditelan

Zaman.



www. banksoal anspm cormr

99

Sumber: Internet

Bahan 2 - Grafik

SET 8

Bahagian A: Sistem dan Aplikasi Bahasa
(35 markah)
[Masa yang dicadangkan: 45 minit)

Soalan 1- Morfologi

Baca petikan di bawah dengan teliti dan senaraikan dua kata tunggal dan dua kata majmuk
Kemudian, anda dikehendaki membina satu ayat anda sendiri daripada setiap perkataan yang
dipilih untuk menunjukkan bahawa anda faham akan maksud dan penggunaannya. Anda tidak
boleh bahkan imbuhan, karkan imbuhan atau men, kan perkataan itu sebagai
peribahasa atau nama khas.

Sedar atau tidak, apabila kita melancong dalam negara, kita sebenarnya berpeluang untuk
mengenali dengan lebih dekat akan destinasi pelancongan, kebudayaan, dan warisan negara.
Negara kita kaya dengan pelbagai keindahan khazanah alam semula jadi seperti Taman Negara
Mulu, Taman Negara Kinabalu, Melaka Bandar Raya Bersejarah, dan Georgetown yang telah
diiktiraf sebagai Tapak Warisan Dunia oleh UNESCO. Selain itu, semangat Kerjasama
masyarakat majmuk di negara kita telah mewujudkan kepelbagaian budaya dari segi kesenian,
perayaan, dan makanan. Dengan kata lain, kita akan lebih memahami budaya dan adat resam
pelbagai kaum rakyat Malaysia jika melancong dalam negara. Oleh yang demikian, akan
timbullah perasaan bangga dan cinta akan tanah air.

(Sumber: Internet)
[8 markah)

Soalan 2: Sintaksis

Berdasarkan petikan di bawah, kenal pasti dan tulis dua ayat tunggal yang lengkap bagi tiga
ayat majmuk yang anda pilih seperti yang berikut :

Jerebu juga terjadi akibat daripada fenomena El-Nino apabila cuaca menjadi kering dan
kemarau. Selain itu, letusan gunung berapi dan kebakaran hutan semula jadi juga mengundang
berlakunya jerebu.Sebagai langkah berjaga-jaga semasa jerebu, masyarakat perlu sentiasa
mendapatkan maklumat terkini daripada media massa. Maklumat ini dapat membantu
masyarakat dalam mengelakkan risiko penyakit akibat jerebu manakala fenomena alam ini
merupakan suatu hakikat yang tidak boleh dielakkan. Suka atau tidak, kita terpaksa menerima
fenomena ini dalam jangka masa yang tertentu.

(Dipetik dan diubah suai daripada "Jerebu",
Dewan Siswa,Bil 2/2021)
[6 markah)

Soalan 3:Penyuntingan

Dalam petikan 1, terdapat enam kesalahan bahasa manakala petikan 2 terdapat lima
kesalahan bahasa. Senaraikan dan betulkan kesalahan-kesalahan itu. Bagi setiap petikan
anda tidak boleh menyenaraikan lebih daripada jumlah kesalahan yang dinyatakan dalam
arahan soalan. Anda tidak perlu menyalin petikan-petikan tersebut.

Petikan 1

Kejadian batu karang di saluran dan pundi kecing lazimnya sebab oleh banyak faktor-faktor,
antaranya termasuklah umur, jentina, pemakanan, etnik, genetik dan infeksi trek urinari.
Tinjauan awal menunjukkan esktrak akuas bahagian daun jelai berupaya melarutkan batu
karang. Saintis telah uji kesannya dengan merendamkan batu karang ke dalam larutan yang
mengandungi ekstrak akuas jelai. Selepas seminggu, berat batu karang berkurangan kerana
sebahagian daripadanya hilang.

[6 markah]

Petikan 2

Pada era globalisasi ini, pendidikan dalam semua lapisan masyarakat semakin penting dan
diutamakan. Walaupun pelbagai usaha telah dilakukan oleh pihak berkuasa dalam memupuk
amalan membaca namun, budaya membaca dalam masyarakat masih rendah lagi. Melalui
pembacaan, seseorang dapat memperolehi pelbagai ilmu pengetahuan yang secara tidak
langsung dapat membantu memaju negara. Dengan ini, isu budaya membaca di kalangan
masyarakat tidak boleh dipandang ringan. Jika budaya tersebut dibiarkan begitu sahaja hasrat
masyarakat untuk menjadikan negara kita negara maju pasti akan terganggu. Pengamalan
budaya membaca dalam kalangan masyarakat akan mendatangkan pelbagai faedah-faedah
terhadap diri kita. Oleh itu, semua lapisan masyarakat haruslah berusaha mengamalkan budaya
membaca sebab “Membaca Jambatan Ilmu”.

(5 markah)
Soalan 4:Bahasa Melayu Standard

Baca petikan bahasa Melayu Klasik di bawah dengan teliti. Kemudian, tulis semula petikan
tersebut dalam bahasa Melayu Standard tanpa mengubah bentuk dan maksud asalnya.

Hatta, berapa lamanya maka datang pula orang Siam menyerang Melaka; Awi Dicu nama
panglimanya. Maka kedengaran khabarnya ke Melaka;maka dipersembahkan orang kepada
Sultan. Maka baginda pun menitahkan Bendahara Paduka Raja berlengkap akan mengeluari
orang Siam.

(Dipetik daripada "Burung Terbang Dipipiskan Lada" dalam antologi Sejadah Rindu,
Kementerian Pendidikan Malaysia)
[6 markah)

Soalan 5: Peribahasa
Kemukakan satu peribahasa yang menggambarkan setiap situasi di bawah.
1. Jika pengetahuan cetek jangan cuba hendak melawan orang yang lebih luas
pengetahuannya.
2. Melaga-lagakan seseorang dengan orang lain.
[4 markah

Bahagian B: Pemahaman
(35 markah)
[Masa yang dicadangkan: 60 minit)

Soalan 6: Petikan Umum

Baca Bahan 1 dan Bahan 2 yang diberikan dengan telitinya. Kemudian jawab soalan-soalan
yang berikutnya dengan menggunakan ayat anda sendiri.

Bahan 1

Berdasarkan statistik, sebanyak 18.3% remaja yang mengalami masalah kemurungan di
Malaysia pada tahun 2017, manakala 39.7% remaja mengalami masalah keresahan dan 10.3%
remaja mengalami tekanan. Trend masalah kesihatan dalam kalangan remaja di Malaysia
meningkat dari tahun 2017 hingga tahun 2021. Masalah kesihatan mental dalam kalangan
remaja boleh mendatangkan pelbagai kemudaratan kepada masyarakat. Satu daripada
kemudaratan yang boleh dilihat adalah dari segi kualiti hidup remaja terbabit. Remaja yang
menderita dengan masalah kesihatan mental akan mempamerkan gaya hidup yang tidak
berkualiti sekaligus memberikan kesan terhadap dirinya dan orang sekeliling. Sebagai
contohnya, jika seseorang remaja itu mengalami masalah kemurungan yang berpanjangan,
masalah ini boleh membawanya kepada cubaan atau tindakan membunuh diri. Hal ini bukan
sahaja memberikan kesan yang buruk terhadap remaja tersebut, malah ahli keluarganya juga
turut terkesan dengan tindakan yang dilakukannya.

Dipetik dan diubah suai daripada Masalah Kesihatan
Mental dan Remaja, oleh Azmawati Mohammed Nawi
Dewan Kosmik, Bil. 2/2021

Bahan 2

Pertubuhan Kesihatan Sedunia (WHO) melaporkan bahawa separuh daripada hampir semua
jenis penyakit mental bermula pada usia seawal 14 tahun kerana kebanyakannya tidak dapat
dikesan dan mendapat rawatan pada peringkat awal. Dari segi beban penyakit dalam kalangan
remaja, masalah kemurungan pula dilaporkan menjadi penyebab ketiga tertinggi yang
membawa kepada masalah penyakit mental.Melihatkan keadaan ini, Penaung Persatuan
Psikiatri Malaysia (MPA), Tan Sri Lee Lam Thye berpendapat sudah tiba masanya kerajaan
menjadikan promosi kesihatan mental sebagai agenda utama negara, terutama bagi kementerian
berkaitan seperti Kementerian Pendidikan dan Kementerian Kesihatan dalam usaha
membendung masalah ini pada peringkat awal.Dalam arus kehidupan yang semakin cepat
membangun kini, cabaran dihadapi generasi muda hari ini jauh berbeza dengan apa yang
dialami generasi terdahulu. Perubahan menuntut mereka untuk lebih cepat belajar, selain
terdedah kepada pelbagai desakan hidup yang sebenarnya membuatkan generasi muda lebih
berisiko menghadapi penyakit kesihatan mental atau masalah kemurungan. Perkembangan
media sosial memberikan pengaruh yang besar kepada kehidupan remaja masa kini apabila
mereka cukup mudah terkesan dan terpengaruh dengan keperluan mendesak untuk bersaing
dengan rakan sebaya sehingga boleh mencetuskan tekanan perasaan yang menjurus kepada
masalah kesihatan mental.

Sumber: Internet

(i) Berdasarkan bahan 1, berikan maksud memberikan kesan.
[2 markah]
(ii) Merujuk Bahan 1 dan Bahan 2, apakah punca masalah kesihatan mental dalam
kalangan remaja?
[3 markah]

(iii)  Pertubuhan Kesihatan Sedunia (WHO) melaporkan bahawa separuh daripada
hampir semua jenis penyakit mental bermula pada usia seawal 14 tahun kerana
kebanyakannya tidak dapat dikesan dan tidak mendapat rawatan pada peringkat
awal.

Pada pendapat anda, apakah penyebab penyakit mental dalam kalangan
masyarakat ?
[3 markah]

(iv)  Pada suatu petang, anda telah menerima panggilan telefon daripada sahabat baik
anda. Sahabat anda telah mengadu bahawa dia ingin membunuh diri kerana
mengalami tekanan emosi. Sahabat anda telah menceritakan masalah yang
dihadapinya iaitu dia telah terlibat dalam penyalahgunaan dadah. Akibat daripada
peristiwa itu dia telah dimarahi oleh keluarganya, Dia merasakan tertekan dengan
situasi tersebut dan ingin membunuh diri.

Sebagai kawan yang prihatin, bagaimanakah cara anda untuk menasihati rakan anda
agar tidak meneruskan niatnya itu?

[4 markah]

Soalan 7: Petikan Sastera

Baca bahan-bahan di bawah dengan teliti, kemudian jawab soalan-soalan yang berikutnya
dengan menggunakan ayat sendiri.

Bahan 1

Ke Makam Bonda

Dalam kenangan kami melihat
mesra kasih bonda menatap
sedang lena dalam rahap

dua tangan kaku berdakap.

Bibir bonda bersih lesu

pernah dulu mengucupi dahiku
kini kurasakan kasihnya lagi
meski jauh dibatasi bumi.

Nisan batu kami tegakkan
tiada lagi lalang memanjang
ada doa kami pohonkan

air mawar kami siramkan.

Senyum kemboja menghantar kami
meninggalkan makam sepi sendiri
damailah bonda dalam pengabadian
insan kerdil menghadap Tuhan.

Begitu bakti kami berikan

tiada sama bonda melahirkan
kasih bonda tiada sempadan
kemuncak murni kemuliaan insan.

Tongkat Warrant

Bahan 2
Anakku sayang,

Gejala sosial yang hebat sedang melanda dengan hebat pada masa kini seperti dadah budaya
lepak,bohsia dan lebih teruk lagi kes buang anak.Biarpun ibu dan ayah telah berusaha keras
untuk memberi didikan agama tetapi perasaan risau tetap menghantui ibu.Ibu takut angin
keruntuhan moral sedikit demi sedikit mempengaruhi  Siti secara perlahan-
lahan.Pengaruh rakan sebaya dalam pergaulan seharian adalah salah satu sebab besar gejala ini
boleh berlaku.Siti terlalu muda untuk membuat pertimbangan baik buruknya suatu keadaan.

Corak pergaulan dan persekitaran kampung adalah yang terbaik kerana masih mengekalkan
amalan dan ciri-ciri hidup bermasyarakat.Ibu begitu mengimpikan agar Siti menjadi anak yang
solehah,yang mampu menghargai kasih sayang dan pengorbanan oraang tuanya.Selain itu,di
kampung,Siti lebih terdedah dengan nilai-nilai murni bercirikan agama dengan datuk dan
nenek.

Bukanlah bererti ibu dan ayah mahu lepas tangan dan melupakan tanggungjawab kami
sebagai ibu dan bapa.Siti sendiri tahu bahawa kami sibuk dengan urusan kerja dan tidak
mempunyai masa yang banyak untuk meluangkan masa bersama.Kami berusaha mencari rezeki
yang halal untuk menjadikan masa depan Siti lebih cerah.Siti adalah harta yang paling bernilai
bagi kami.Oleh itukami ingin harta kami lebih bernilai dengan pengisian ilmu yang
bermanfaat.Siti,apabila kami meninggalkan dunia ini hanya tiga perkara yang boleh kami bawa
iaitu amalan,sedekah dan doa anak-anak yang soleh.Inilah yang kami impikan sebagai orang
tua.

Sumber: Internet

i) Berdasarkan Bahan 2, berikan maksud lepas tangan
[2 markah]
ii) Berdasarkan Bahan 1 dan Bahan 2, nyatakan pengorbanan yang dilakukan ibu
terhadap anak-anaknya.
[3 markah]
iii) Ibu memainkan peranan yang penting dalam kehidupan setiap keluarga. Kebanyakan

anak berasa sungguh bahagia kerana mempunyai ibu yang prihatin dan penyayang.

Pada pendapat anda, mengapakah anak-anak perlu membalas jasa dan pengorbanan
ibu bapa mereka?
[4 markah]

iv) Ada ibu bapa beranggapan cara didikan ibu bapa dulu adalah betul lalu terus
menggunakan semua cara didikan tersebut sedangkan ada antaranya yang tidak
sesuai dengan keadaan sekarang. Ada pula ibu bapa yang menggunakan pendekatan
didikan cara moden dan dengan mudah mengguna pakai cadangan yang

dikemukakan buku atau penceramah tanpa melakukan penelitian, tapisan atau
kefahaman yang mendalam.

Sebagai ibu bapa, perkara yang perlu diberi perhatian dalam mendidik anak-anak
mereka?
[4 markah]

Soalan 8: Novel

Baca petikan novel di bawah dengan teliti, kemudian jawab soalan yang berikutnya dengan
menggunakan ayat anda sendiri.

“Baiklah, aku akan pergi ke bilik Farisha pukul 9.00 pagi esok. Selamat malam,” ucap Alia
dengan wajah yang masih keruh. Dia meninggalkan bilik Dr. Maxi lalu menuju ke biliknya.
Curiganya kini semakin bercambah

"Malam ini aku perlu betulkan sikit lagi ingatan Alia. Aku takut dia tiba-tiba memberontak
nanti,” kata Dr. Maxi sebaik-baik sahaja mendengar pintu bilik Alia dihempas. Dia tahu Alia
marah.

Perasaan Alia memang tidak pernah stabil. Oleh sebab dia ialah prototip pertama Karl, dia
ibarat ciptaan yang tidak pernah selesai. Perlu dipertingkan dan dibetulkan dari semasa ke
semasa.

(Dipetik daripada novel Di Sebalik Dinara, karya Dayang Noor
Kementerian Pendidikan Malaysia)

i) Mengapakah Dr, Maxi takut Alia memberontak?
[4 markah]

ii) Jawab soalan di bawah berdasarkan novel-novel yang berikut:
(a) Tirani, karya Beb Sabariah
(b) Songket Berbenang Emas, karya Khairuddin Ayip
(c) Silir Daksina, karya Nizar Parman
(d) Bimasakti Menari, karya Sri Rahayu Mohd Yusop
(e) Di Sebalik Dinara, karya Dayang Noor

Dalam setiap novel terdapat peristiwa yang memberi panduan kepada pembaca. Berdasarkan
sebuah novel yang anda pelajari, berikan dua peristiwa yang boleh dijadikan panduan hidup.

[6 markah]

Bahagian C: Rumusan
(30 markah)
[Masa yang dicadangkan:45 minit]

Soalan 9:Rumusan

Baca petikan dan teliti bahan grafik yang disertakan di bawah, kemudian buat satu rumusan
yang panjangnya tidak melebihi 120 patah perkataan. Anda digalakkan supaya
menggunakan ayat anda sendiri tanpa mengubah maksud asal petikan.

Bahan 1: Petikan

Penyakit kusta adalah disebabkan oleh bakteria Mycobacterium leprae. Kusta ialah penyakit
berjangkit dan bukannya penyakit berketurunan. Bakteria ini membiak dengan perlahan, dan
tanda-tanda atau gejala penyakit ini muncul mungkin mengambil masa lebih dari dua tahun
hingga lima tahun. Bakteria ini boleh menjangkiti kulit dan saraf-saraf periferal serta membran
atau mukosa seperti mata, saluran pernafasan dan selaput dalaman hidung.

Penyakit kusta merebak melalui titisan di udara. Apabila pesakit kusta bersin atau batuk, titisan
yang mengandungi bakteria akan dilepaskan ke dalam udara. Penyakit ini boleh merebak
apabila seseorang menghirup titisan udara tersebut.Walau bagaimanapun, tidak mudah
sebenarnya untuk mendapat penyakit kusta. Lebih daripada 95% orang secara semula jadi imun
(kebal) kepada bakteria kusta terutamanya mereka yang tinggal di kawasan endemik penyakit
ini.

Penyakit kusta boleh mengancam kulit dan saraf-saraf peripheral. Tanda penyakit kusta
antaranya termasuklah tompok-tompok putih atau kemerahan di kulit yang tidak gatal tetapi
pesakit akan kehilangan sentuhan rasa. Kusta boleh merosakkan saraf dan seterusnya
menyebabkan kelemahan otot dan kehilangan sentuhan rasa pada tangan dan kaki. Penyakit
kusta tidak merebak melalui sentuhan pada luka-luka yang terdapat pada anggota atau badan
pesakit kusta. Kumpulan yang berisiko tinggi untuk mendapat penyakit kusta ialah ahli keluarga
yang duduk serumah (dalam jangka masa yang lama) dengan pesakit jenis penyakit kusta
Multibacillary yang belum dimulakan rawatan.

Beribu-ribu individu di seluruh dunia telah dijangkiti penyakit kusta. Kebanyakan kes kusta
dikesan di negara-negara membangun. Bilangan pesakit kusta menurun secara mendadak
berikutan pengenalan MDT YEkesan oleh Pertubuhan Kesihatan Sedunia pada tahun
1985.Tidak dapat dipastikan waktunya penyakit kusta mula bertapak di Malaysia. Sebelum
terdapatnya ubat yang efektif untuk merawat penyakit ini, semua pesakit kusta terpaksa
diasingkan daripada ahli keluarga dan mereka dikumpulkan di leprosarium atau kem-kem
rawatan penyakit kusta.

Tanda-tanda lesi kulit serta kecacatan akibat penyakit ini telah membawa stigma yang dahsyat
kepada pesakit kusta. Kini, penyakit kusta boleh dirawat dengan berkesan dan pengasingan
pesakit adalah tidak diperlukan lagi. Pesakit kini boleh tinggal bersama-sama ahli keluarga dan
masyarakat Ketika mereka menerima rawatan. Berdasarkan pengalaman penulis, satu daripada
masalah utama dialami pesakit ialah stigma negative terhadap pesakit kusta. Pesakit kusta
terpaksa menyembunyikan sakit mereka daripada keluarga, jiran-jiran dan rakan sekerja kerana

takut akan pandangan negatif masyarakat terhadap mereka. Ada antara mereka memilih untuk
mendapatkan rawatan di pusat rawatan yang jauh dari tempat tinggal mereka.

(Dipetik dan diubah suai daripada "Faham Kusta Tanggal Stigma
Negatif, "Dewan Kosmik, Bil.1/2021)

Bahan 2: Grafik

Penyakit Kusta

Kehilangan kekuatan
pada otot yang
dihidupkan oleh saraf-
saraf yang terkena
terutama pada mata,
Kehilangan keupayaan
untuk berpeluh.

Kulit kering
Kerosakan mata boleh
menyebabkan buta.

SOALAN TAMAT

SET 9

BAHAGIAN A: SISTEM BAHASA DAN APLIKASI BAHASA

[35 markah)

SOALAN 1 : MORFOLOGI - KATA KERJA

Baca petikan di bawah dengan teliti dan senaraikan dua Kata Kerja. Kemudian, anda
dikehendaki membina satu ayat anda sendiri daripada setiap perkataan yang dipilih untuk
menunjukkan bahawa anda faham akan maksud dan penggunaannya. Anda tidak boleh

bahkan imbuhan, karkan imbuhan atau men, kan perkataan itu sebagai

peribahasa atau nama khas.

Industri pelancongan telah memberikan sumbangan yang ketara kepada ekonomi negara
sejak pengenalan Program Transformasi Negara pada tahun 2010. Sektor pelancongan negara
menjadi penyumbang keenam terbesar kepada Keluaran Dalam Negara Kasar pada tahun 2014.
Pada tahun tersebut, industri pelancongan kita masih mampu menarik seramai 27.44 juta
pelancong dengan pendapatan berjumlah RM72 bilion. Sejak pengenalan Program
Transformasi Negara tersebut, industri pelancongan telah dapat memainkan peranan dalam
membuka peluang baharu bagi memperkenalkan Malaysia ke peringkat antarabangsa. Oleh itu,
sewajarnya kita mengucapkan tahniah kepada Kementerian Pelancongan dan Kebudayaan
Malaysia atas kempen promosi yang agresif di luar negara. Hasil daripada kempen promosi
tersebut, negara tidak lagi dikenali sebagai 'negara antara Singapura dan Thailand. Malahan,
industri ini telah berjaya menampilkan keunikan, keharmonian dan kepelbagaian budaya di
negara kita.

(Dipetik dan diubah suai daripada “Sektor pelancongan beri sumbangan kepada
ekonomi negara” Berita Harian, Oktober 2015

(4 markah )

SOALAN 2 : SINTAKSIS -SUBJEK DAN PREDIKAT

Berdasarkan petikan di bawah, kenal pasti dan tulis subjek dan predikat yang lengkap bagi
tiga ayat yang anda pilih seperti yang berikut:

Kejadian tanah runtuh yang berlaku di negara kita acap kali mendatangkan
kerugian. Banyak nyawa yang terkorban dan harta benda musnah ditimpa tanah runtuh. Sikap
suka menuding jari menyalahkan pihak lain adalah perkara biasa jika kejadian seumpama ini
berlaku. Semua pihak harus memainkan peranan masing-masing dalam menangani masalah ini.
Pembinaan rumah atau bangunan di kawasan lereng bukit perlulah dilarang. Hal ini dapat
dibuktikan dengan kejadian runtuhnya Highland Tower yang mengorbankan banyak nyawa.
Yang terbaharu, kejadian di Bukit Antarabangsa tahun 2009 juga telah merosakkan banyak
harta benda

(Dipetik dan diubah suai daripada bengkel pemantapan profesionalisme
guru-guru Bahasa Melayu PMR, 2010 oleh En. Sabri bin Che Seman
(6 markah)

SOALAN 3 : PENYUNTINGAN

Petikan perbualan ini mengandungi tiga belas Kesalahan bahasa. Senaraikan dan betulkan
kesalahan-kesalahan itu. Anda tidak boleh menyenaraikan lebih daripada tiga belas kesalahan
yang terdapat dalam petikan. Anda tidak perlu menyalin petikan tersebut.

Hanan : Aleesya, lihat berita tentang kes kematian akibat sakit Covid-19 di
negara India.

Aleesya : Aduhai, malangnya banyak mangsa yang tewas!

Hanan : Rakyat-rakyat Malaysia hendaklah bersyukur kerana kerajaan giat
melaksanakan pelbagai usaha . Usaha ini menunjukkan hasil positif di atas
kerjasama semua pihak.

Aleesya : Saya bersetuju dengan pandangan awak. Kita perlu mematuhi Prosedur
Operasi Standard yang kerajaan tetapkan. Disamping itu ,
kita perlu sentiasa memakai penutup mulut.

Hanan : Walaupun jumlah kes di negara kita tidak meninggi kes di negara

lain, kita jangan sekali-sekala lalai.

Aleesya : Kita hendaklah membiasakan diri dengan normal baharu . Keprihatinan kita
menyahut saranan kerajaan bagi memastikan penjarakan fizikal dan akur
terhadap arahan seperti Perintah Kawalan Penggerakan ( PKP ) akan dapat
mengelakkan kewujudan cluster baru seterusnya dapat menangani pendamik
ini.

(13 markah)

SOALAN 4 : BAHASA MELAYU STANDARD

Baca petikan bahasa Melayu Klasik di bawah dengan teliti. Kemudian, tulis semula petikan
tersebut dalam bahasa Melayu Standard tanpa mengubah bentuk dan maksud asalnya.

Maka baginda pun hairan serta bertitah pada Temenggung, “Hai Temenggung, tidaklah
menyuruhkan orangnya berkawal tadi?’

Maka sembah Temenggung, “Daulat tuanku Syah Alam, patik menyuruh orang berkawal
semalam tadi, seorang pun tak bertemu. Patik hamba itu pun hairanlah akan penjurit itu.”

Maka titah baginda, “Apatah sebabnya maka dapat dicurinya oleh penjurit itu?”
[6 markah]

(Dipetik daripada Kepimpinan Melalui Teladan
Dalam Antologi Jaket Kijang dari Istanbul
Kementerian Pendidikan Malaysia

Soalan 5: Peribahasa

Baca dialog di bawah dengan teliti, kemudian nyatakan peribahasa yang sesuai bagi mengisi tempat
kosong dalam dialo tersebut.

Pegawai : Selamat sejahtera. Bolehkah saya bantu, puan?
Puan Devi : Selamat sejahtera. Saya Puan Devi. Saya terlewat beberapa bulan membayar
cukai taksiran

pendapatan. Bolehkah saya membayarnya di sini?
Pegawai : Ya, puan masih boleh membayarnya di sini. Cuma ada penalti akan
dikenakan atas kelewatan

pembayaran. Saya bangga dengan sikap puan kerana tetap berusaha untuk
menjelaskan cukai ini

kerana ramai orang di luar sana tidak bersikap seperti Puan Devi. Sikap puan ini
mengikut nasihat
orang tua-tua, iaitu (i)
Puan Devi :Maklumlah zaman sekarang ini makin banyak pendapatan, makin banyak juga

perbelanjaan ibarat
. Terima kasih atas

bantuan encik.

Pegawai : Sama-sama Puan Devi. Orang yang dalam kesusahan perlulah dibantu bak
kata peribahasa Melayu

[6 markah]
BAHAGIAN B : PEMAHAMAN
[35 markah]
Soalan 6: Petikan umum
Baca bahan 1 dan bahan 2 yang diberikan dengan teliti. K lian jawab soalan-soal

yang berikutnya dengan menggunakan ayat anda sendiri.

Bahan 1

SERIAN: Pertubuhan Belia Kebangsaan Bersatu Sarawak (SABERKAS) mengajak generasi muda
menceburi bidang pertanian moden kerana mampu menjana pendapatan lumayan hari ini. Naib Presiden
SABERKAS Datuk Dr Abdul Rahman Junaidi berkata, kerajaan negeri menumpukan usaha untuk
menggalakkan lebih ramai golongan belia menceburi bidang pertanian secara komersial. Antara usaha
dilakukan kerajaan katanya, dengan melaksanakan pelbagai program dan aktiviti termasuk menyediakan
dana kemudahan pertanian bagi membantu usahawan tani dan belia negeri ini. Bantuan yang diberikan
bertujuan menarik minat golongan generasi muda terlibat dengan serius dalam sektor pertanian.

(Sumber: SABERKAS Ajak Generasi Muda Ceburi Bidang Pertanian , Utusan Borneo Online, 25 Ogos
2020.)

Bahan 2

Pertanian memainkan peranan penting dalam pembangunan negara. Oleh itu, pelbagai langkah harus diambil
supaya sektor pertanian akan terus maju. Pandangan masyarakat tentang bidang pertanian perlu diubah.
Selain itu, kempen untuk menggalakkan lebih ramai anak muda menceburi bidang ini juga perlu dijalankan
bagi menghapuskan persepsi bahawa pekerjaan ini bertaraf rendah berbanding sektor perkhidmatan. Mereka
juga perlu diingatkan bahawa hasil penglibatan mereka dalam bidang ini akan dikecapi oleh generasi akan
datang. Penghijrahan ke bandar juga dapat dielakkan dengan syarat tarikan seperti kemudahan asas,
pinjaman, insentif dan bantuan lain dapat disediakan dengan lebih banyak dan berkesan. Seterusnya program
melahirkan petani moden dan berilmu perlu dilaksanakan secara tekal.

(Dipetik dan diubah suai daripada Dewan Ekonomi, April 2004)

Berdasarkan Bahan 2, berikan maksud menghapuskan persepsi .
(2 markah)

Berdasarkan semua bahan, nyatakan langkah-langkah memajukan sektor pertanian.
(4 markah)

Malaysia kini sedang melangkah maju menuju era perindustrian namun begitu
banyaj pihak yang berpendapat bahawa sektor pertanian tidak harus diabaikan oleh
pihak kerajaan kerana sektor pertanian begitu penting kepada negara kita.

Pada pendapat anda, apakah kepentingan sektor pertanian kepada negara?
(3 markah)

Pada era globabalisasi ini, aktiviti pertanian kurang mendapat perhatian dalam
kalangan masyarakat terutamanya golongan remaja. Remaja lebih berminat dengan
aktiviti yang lebih mudah dan kurang agresif. Sebagai ibu bapa, cadangkan usaha
yang boleh dilakukan agar anak-anak meminati aktiviti pertanian.

(4 markah)

Soalan 7: Petikan Sastera

Baca bahan-bahan di bawah dengan teliti, kemudian jawab soalan-soalan yang berikutnya dengan

menggunakan ayat anda sendiri.

Bahan 1

ERTI HIDUP BERERTI

Aku selalu didatangi Aku bagi mereka

malam sepi tiada makna

bagai kalung anakku bakaku

yang melingkari leherku baik setia mahupun derhaka
tidak berubah keesokan hari semoga disirami benih keinsafan
siapa yang akan dayang menjengukku menjadi penawar dalam hati
keluhan seorang tua sunyi. embun cinta atasi angin dingin

Keheningan tasik
kehijauan rumput

Jjangan terpegun

ada yang mati

ada yang hidup

tiada yang kekal kecuali Tuhan.

hanya menjadi bayangan

di penjuru ruang zaman

cinta dalam rahim dilupai

dari sulung ditendang ke bongsu
dari angah ditendang ke sulung balik

kucari erti hidup
menderita mengerang sakit

TEO WEI SING

berdiri tanpa ruang. Antologi Sejadah Rindu

Dewan Bahasa dan Pustaka

Saya langsung tidak berkesempatan menyoal lanjut. Mungkinkah dia sedang menunggu kedatangan anak
lelakinya? Tetapi katanya, sudah tiga bulan anak lelakinya tidak menelefon bertanyakan khabar, apalagi
pulang menjenguk.

Ke mana perginya tubuh yang menyimpan suara tua itu dalam banjir begini? Saya mendail sekali lagi,
menunggu ke hujung deringan. Dia menjawabtermengah-mengah. Juga masih tidak memberi ruang tanya
kepada saya.

“ Mak solat zuhur tadi. Jangan bimbangkan mak. Ikan kering ada, cabai kering pun ada. Kalau habis
semua itu, mak makan nasi dengan garamlah. Jaga anak dengan suami kau baik-baik, assalamualaikum.”

(Dipetik dan diubah suai daripada cerpen “Banjir di Mata Emak”
oleh Che Soo Ismail Antologi Baik Budi Indah Bahasa,
Kementerian Pendidikan Malaysia)

Syair Si T Anak Derhaka

Sebelum Tenggang menjawab kata, Ibu bermohon kepada Tuhan,

terdengar suara isteri jelita, jika benarlah anak kandungan,

lihatlah kanda perempuan tua, dengan susuku aku besarkan,

gila agaknya mengaku bonda. anak yang derhaka tunjukkan
balasan.

Sudah bertahun bertambahlah umur,

ibu yang tua semakin uzur, Tiba-tiba turunlah ribut,

kulit di badan hodoh dan kendur guruh bf:rdcntum sahut-menyahut,

malulah Tenggang hendak menegur. orang di bahtera kelam-kabut,

masing-masing menjerit takut.

Mendengar isteri berkata begitu,

Tenggang sungguh merasa malu, Tenggang tersedar kejamnya laku,
terus dia menghalau ibu, barulah berteriak memanggil ibu,
pergi jauh dari situ. ibu sudah tiada di situ,

seluruh bahtera menjadi batu.

Betapa hancur hati si ibu,

bagai kaca terhempas ke batu,
anak seorang yang amat dirindu,
tidak disangka begini laku.

Berkayuh ibu balik ke pantai,

dengan langkah lemah dan longlai,

hancur hati berkecai-kecai, |

air mata jatuh berderai.
Sumber : Hadi, B (2017)
bkagroupassignment.blogspot.
com

(i) Berdasarkan Bahan 1, berikan maksud disirami benih keinsafan.
[2 markah]
(ii)  Berdasarkan semua bahan, bagaimanakah sikap anak terhadap ibu mereka?
[3 markah]

(ili)  Saban tahun, isu pengabaian ibu bapa merupakan salah satu masalah sosial yang
sering dibincangkan.

Pada pendapat anda, mengapakah anak-anak sering mengabaikan kebajikan ibu
bapa mereka?

[3 markah]

(iv)  Pada masa pandemik ini, sekatan rentas negeri menyebabkan sahabat anda yang
bekerja di Semenanjung Malaysia menghadapi masalah tidak dapat melawat dan
menjaga ibu bapanya di kampung. Sahabat anda ingin membahagiakan kedua ibu
bapanya walaupun mereka berjauhan.

Sebagai sahabat, berikan cadangan anda untuk membantu sahabat anda
membahagiakan kedua ibu bapanya.
[4 markah

Soalan 8 — Novel

(i) Baca petikan novel di bawah dengan teliti, kemudian jawab soalan yang berikutnya
dengan menggunakan ayat sendiri.

Pencapaianku dalam mata pelajaran Sejarah selalu cemerlang. Kuketahui sejarah
peradaban di alam Melayu bermula sejak zaman prasejarah yakni dengan kewujudan
manusia pada zaman Paleolitik. Bukti terpentingnya ialah penemuan fosil manusia di Jawa
oleh Eugene Dubois pada tahun 1890 M. Akan tetapi, aku tidak pernah terbacasejarah
berkenaan susun atur rumah, terutamanta jendela yang memberikan kesan mendalam
kepada orang zaman dahulu. Apalagi mencetus nilai nostalgia seperti bangunan sejarah
yang sedia wujud; istana, pejabat pos, rumah ibadat, dan yang lainnya, yang terlepas
daripada pengetahuanku atau yang belum kuketahui.

“Memang”, kata datuk. “Memang kamu tak akan faham, betapa rekaan jendela dan
pintu yang menghadap jalan, terutama jendela yang mendatangkan kesan mendalam
terhadap kami generasi awal yang membuka kampung ini”.

(Dipetik daripada novel Jendela Menghadap Jalan karya Ruhaini Matdarin, Kementerian Pendidikan
Malaysia)

Pencapaian Lili dalam mata pelajaran Sejarah memang cemerlang, namun ada perkara-
perkara tertentu yang tidak diketahui oleh Lili. Apakah perkara-perkara tersebut?
(4 Markah)
(ii) Jawab soalan di bawah ini berdasarkan novel-novel yang berikut:
(a) Songket Berbenang Emas, karya
(b) Tirani, karya
(c) Silir Daksina, karya
(d) Bimasakti, karya
Berdasarkan sebuah novel yang anda pelajari, jelaskan peristiwa yang boleh dijadikan
teladan dalam kehidupan seharian.
(6 markah)

Bahagian C : RUMUSAN

/30 markah]

Baca petikan dan teliti bahan grafik yang disertakan di bawah, kemudian buat satu rumusan
yang panjangnya tidak melebihi 120 patah perkataan. Anda digalakkan menggunakan ayat
anda sendiri tanpa mengubah maksud asal petikan dan bahan.

Bahan 1 - Petikan

Seni batik merupakan merupakan salah satu akar budaya yang menjadi identiti bangsa Malaysia
dan bidang kraf tangan yang unggul di Malaysia. Sejak dulu lagi, fungsi batik tidak pernah
berubah sebagai busana kaum Hawa. Walau bagaimanapun, Perdana Menteri telah berusaha
menghidupkan seni batik ini semula dengan mengarahkan kakitangan awam memakai baju
batik pada setiap hari Khamis. Arahan pemakaian batik selaras dengan usaha kerajaan
menyokong usaha untuk mengembangkan industri batik di negara ini, sekali gus
mempopularkan semula pakaian yang semakin dilupakan itu.

Industri batik kini semakin berkembang pesat dan generasi Malaysia telah mula
mencintai batik. Golongan remaja juga sudah tidak berasa segan mengenakan batik dengan

gaya kasual. Kita harus berterima kasih kepada Allahyarham Datin Seri Endon Mahmood yang
telah mengilhamkan serta melancarkan Batik Malaysia: Ciptaan Untuk Dunia. Sejak
dilancarkan, program tersebut telah mendapat sambutan hebat, walaupun pada mulanya hanya
bertujuan untuk menimbulkan kesedaran orang ramai untuk mempertahankan seni batik. Selain
itu, badan bukan kerajaan (NGO) seperti Yayasan Budi Penyayang Malaysia telah berusaha
mengadakan Minggu Batik Malaysia 2005 bertujuan untuk berkongsi kegemilangan dan
keistimewaan batik Malaysia bersama-sama masyarakat tempatan dan dunia.

Bagi memastikan industri batik terus berkembang, Perbadanan Kemajuan
Kraftangan Malaysia telah berusaha meningkatkan usaha penyelidikan dan pembangunan
(R&D) merangkumi pelbagai aspek batik seperti penggunaan kain baru, penggunaan warna asli,
ketahanan basuhan dan lain-lain. Melalui Program Pembangunan Usahawan pula, latihan
kemahiran tenaga kerja dilaksanakan dengan matlamat untuk melahirkan tenaga kerja mahir
dalam industri batik ini. Di samping itu juga, teknologi baru seperti penggunaan mesin dan
bantuan komputer untuk menghasilkan batik yang lebih menarik dan berkualiti diperkenalkan.
Selain usaha yang dijalankan oleh pihak kerajaan, para pengusaha batik tempatan juga perlu
memainkan peranan mereka untuk meningkatkan kemajuan industri batik di negara ini. Mereka
perlu lebih kreatif dalam menghasilkan batik yang lebih menarik dan lebih bermutu bagi
memastikan batik tempatan mampu bersaing dengan batik dari negara-negara lain. Mereka juga
perlulah bersedia untuk melabur untuk meningkatkan pasaran batik ke peringkat global.
Memang tidak dinafikan bahawa industri batik menghadapi pelbagai kekangan dalam usaha
memajukannya. Penguasa batik berhadapan dengan kekurangan modal untuk memajukan
perniagaan batik. Selain itu, mereka kurang mahir dalam mencipta hasil batik yang lebih kreatif.
Pasaran batik yang terhad turut mempengaruhi usaha memajukan batik industri batik ini. Walau
bagaimanapun, usaha yang berterusan pasti dapat memberikan sinar harapan dalam industri
batik.

Secara tuntas, apa-apa yang selama ini menjadi identiti bangsa sebagai warisan tradisi
yang wajar dipertahankan terutama yang membabitkan seni budaya tempatan seperti seni batik
ini. Sudah tiba masanya seni batik Malaysia yang diusahakan secara turun-temurun, kembali
berdaya maju seperti yang pernah dilaluinya sebelum ini dan terus bertapak di hati generasi
demi generasi sebagai khazanah bangsa yang dibanggakan.

(Dipetik dan diubahsuaikan daripada rencana Memartabatkan Batik
Malaysia oleh Haji Samat Buang, Dewan Siswa, April 2006)

Bahan 2 — Grafik

SET 10
BAHAGIAN A : SISTEM DAN APLIKASI BAHASA
[ 35 Markah ]

Soalan 1 : MORFOLOGI

Baca petikan di bawah dengan teliti dan senaraikan dua kata terbitan berawalan dan dua
kata terbitan berakhiran. Kemudian anda dikehendaki membina satu ayat anda sendiri
daripada setiap perkataan yang dipilih untuk menunjukkan bahawa anda faham akan maksud
dan penggunaannya. Anda tidak boleh menambah imbuhan, menukarkan perkataan itu sebagai
peribahasa atau nama khas.

Ramai yang tidak pernah menyusuri keindahan sawah padi. Namun, mereka
akan terpegun apabila mereka berdiri di tengag sawah padi yang luas terbentang. Tiada sesiapa
pun yang tidak akan terpukau oleh kecantikan pemandangan sawah padi yang sedang
menguning. Ketika itu, sawah padi seolah-olah lautan yang kekuning-kuningan di bawah
sinaran matahari.

( Dipetik dan diubah suai daripada
“Keindahan Alam”, oleh Abdul Ghalib Yunus,
Pelita Bahasa Bil.2 2017)

[ 8 markah ]
Soalan 2 : SINTAKSIS

Berdasrkan petikan di bawah, bina enam ayat tanya yang lengkap daripada ayat penyata yang
bergaris.

( 1) Gawai Dayak merupakan perayaan yang disambut oleh komuniti Dayak di Sarawak
dan beberapa kawasan di Kalimantan Indonesia. Kaum Dayak terbahagi kepada dua kategori
iaitu Dayak Laut ( Iban ) dan Dayak Darat ( Bidayuh ). ( 2 ) Kedua-dua etnik itu berasal dari
Kepulauan Borneo. (3 ) Sambutan Gawai Dayak ini akan diadakan pada 1 jun setiap tahun,
iaitu selepas musim menuai. ( 4 ) Sambutan ini mesra dengan panggilan Ari Gawai dalam
bahasa Iban dan Andu Gawai dalam bahasa Bidayuh. Pada zaman dahulu, masyarakat Dayak
bergantung pada hasil tanaman seperti padi, buah-buahan dan sayur-sayuran mereka. Oleh itu,
(5 ) sambutan ini diadakan untuk meraikan segala hasil usaha dan kerja keras mereka. Kaum
keluarga dan sanak saudara akan pulang ke rumah panjang untuk bertemu ahli keluarga pada
musim sambutan Gawai Dayak. ( 6 ) Sambutan ini juga merupakan masa terbaik untuk
mengeratkan hubungan, berkenalan, bertanyakan khabar dengan sanak saudara yang lain dan
mengenali susur-galur keluarga dengan lebih mendalam.

[ 6 markah ]

Soalan 3 : PENYUNTINGAN

Dalam petikan 1, terdapat enam kesalahan bahasa manakala petikan 2 terdapat lima kesalahan
bahasa. Senaraikan dan betulkan kesalahan-kesalahan itu. Bagi setiap petikan, anda tidak boleh
menyenaraikannya lebih daripada jumlah kesalahan yang terdapat dalam petikan. Anda tidak
perlu menyalin petikan tersebut.

Petikan 1

Setiap bulan Amir mengirim ayahnya wang sebagai perbelanjaan. Ayahnya sangat gembira
atas keperihatinan anaknya itu. Pendidikan ayahnya selama ini telah menjadikan Amir
seorang anak yang mengenang budi. Dia menganggap itu merupakan tanggungjawab seorang
anak. Amir juga sentiasa menjalinkan silaturrahim dengan saudara maranya walaupun
terpisah oleh batasan geografi.

Petikan 2

Elemen penting dalam mempengaruhi siasah remaja merupakan perhatian dan kasih sayang
dari ibu bapa. Ibu bapa merupakan ejen terpenting di dalam menghasilkan keperibadian
remaja. Hasil pengamatan mendapati bahawa kebanyakan remaja yang terjebak dengan
gejala sosial kebanyakannya berpunca daripada kurang perhatian serta kasih sayang
daripada ibu bapa mereka.

[ 11 markah ]
Soalan 4 : BAHASA MELAYU STANDARD

Baca petikan bahasa Melayu klasik di bawah dengan telitinya, kemudian tulis petikan tersebut
semula dalam bahasa Melayu Standard tanpa mengubah bentuk dan maksud asalnya.

Adapun segala orang Siam yang kembali itu, telah ia sampai ke benua Siam. Maka Awi
Dicu pun masuk menghadap Paduka Bubunnya. Maka Paduka Bubunnya pun terlalu marah;
maka ia sendiri hendak pergi menyerang Melaka itu.

Maka ada seorang anak Paduka Bubunnya, Cau Pandan namanya. Maka ialah bercakap
ke bawah Duli Paduka Bubunnya hendak menyerang Melaka, sembahnya, “Duli Par Cau,
lengkapi patik, patiklah mengalahkan Melaka itu.”

( Dipetik daripada”Burung Terbang
Dipipiskan Lada” antologi Sejadah Rindu,
Kementerian Pendidikan Malaysia)

[ 6 markah ]

Soalan 5 : PERIBAHASA.

Baca petikan di bawah dengan telitinya, kemudian kemukakan dua peribahasa yang sesuai
berdasarkan situasi tersebut.

Walaupun Aliza dan Azira adik-beradik kembar tetapi kedua-duanya mempunyai minat dan
perwatakan yang sangat berbeza. Mereka sentiasa berselisih faham dan sering bertengkar dalam
menegakkan pendirian masing-masing. Ibu mereka selalu memberi nasihat agar mereka
bertolak ansur antara satu sama lain namun tidak dihiraukan. Perselisihan yang berlarutan itu
berakhir apabila mereka mulai insaf dan bermaaf - maafan.

[ 4 markah ]
BAHAGIAN B : PEMAHAMAN
[ 35 Markah ]

Soalan 6 : PETIKAN UMUM

Baca Bahan 1 dan Bahan 2 yang diberikan dengan telitinya, kemudian jawab soalan-soalan
yang berikutnya dengan menggunakan ayat anda sendiri.

Bahan 1

Memang tidak dapat dinafikan bahawa dalam tempoh tiga setengah dekad yang lalu, negara
kita telah mencapai kemajuan pesat dalam berbagai-bagai bidang. Keadaan sosioekonomi
rakyat, kemudahan perubatan dan kesihatan serta pendidikan dan sistem perhubungan semakin
baik. Inilah nikmat kemerdekaan yang kita kecapi.

Saya masih dapat membayangkan kanak-kanak yang menderita akibat penyakit difteria,
batuk kokol dan tibi serta meningitis manakala orang dewasa pula berpenyakit malaria, taun,
puru dan untut. Semua ini berlaku sebelum negara kita bebas daripada cengkaman penjajah.
Kebanyakan penyakit itu berpunca daripada keadaan sosioekonomi rakyat yang rendah dan
ketiadaan kemudahan asas yang memuaskan.

(Dipetik dan diubah suai daripada
“Ucapan Masyarakat Mula Hargai Kesihatan”
Berita Harian, Ogos 2019)

Bahan 2

Kini segala-galanya telah berubah. Bersyukur kita kerana semenjak negara berpemerintahan
sendiri, rancangan pembangunan yang dilaksanakan menitikberatkan aspek kesihatan yang
menjadi dimensi penting dalam proses pembangunan. Sebagai bukti, pelbagai rancangan
kesihatan turut disenaraikan dalam setiap rancangan pembangunan lima tahun.

Perkhidmatan perubatan dan kesihatan negara kini boleh dibanggakan dan sudah
mendapat pujian daripada Pertubuhan Kesihatan Sedunia (WHO) dan Tabung Kanak-kanak
Antarabangsa Bangsa-bangsa Bersatu (UNICEF) pula telah memberikan pujian terhadap
kejayaan kita dalam kedua-dua bidang ini .Melalui program imunisasi, kita telah berjaya
mengawal penyakit berjangkit yang digolongkan sebagai pembunuh utama kanak-kanak.

(Dipetik dan diubah suai daripada Berita Harian,0Ogos 2019)

i).  Berdasarkan Bahan 2, berikan maksud dimensi penting.
[2 markah]
ii). Merujuk Bahan 1 dan Bahan 2, nyatakan perbezaan tahap kesihatan rakyat Malaysia
sebelum dan selepas merdeka.
[3 markah]

iii). Pelbagai aktiviti boleh dilaksanakan di sekolah untuk memberikan kesedaran kepada
murid betapa pentingnya menjaga kesihatan. Pada pendapat anda, apakah aktiviti-
aktiviti yang paling sesuai dilaksanakan di sekolah?

[3 markah]

iv). Kumpulan anda diminta untuk menyediakan satu laporan tentang kesan-kesan
pembuangan sampah sarap yang tidak terkawal khususnya di tepi jalan raya. Dalam
laporan tersebut, anda perlu menyatakan kesan-kesan akibat perbuatan yang tidak
bertanggungjawab itu.Nyatakan kesan-kesan tersebut. [4 markah]

Soalan 7 : PETIKAN SASTERA

Baca Bahan 1 dan Bahan 2 yang diberikan dengan telitinya, kemudian jawab soalan-soalan
yang berikutnya dengan menggunakan ayat anda sendiri.

Bahan 1

“Bebaskan Tanah Melayu!” Itulah kata-kata penutup pidato Ahmad Mutawakkil pada malam
itu. Kami juga diingatkan untuk terus berjuang mendesak Inggeris berundur, sesuai dengan
perjanjian pada 1 Februari 1948.

“Persekutuan Tanah Melayu mesti jadi kenyataan” katanya dengan penuh semangat.
Kami juga diberitahu oleh Ahmad Mutawakkil, dua tahun dan sekarang, yakni tahun 1955, satu
pilihan raya di peringkat Kuala Lumpur akan diadakan.

“Jadi, kita perlu bekerja dengan lebih kuat, bahang kemerdekaan semakin dekat.”
Walaupun pidato pada malam itu sangat menarik dan semua mata terpaku kepada Ahmad
Mutawakkil, setiap mata kami yang hadir tetap liar menyelinap, tercari-cari di mana duduknya
Sandra, anak gadis Tuan Booth.

(Dipetik daripada cerpen “Cinta Ahmad Mutawakkil”
Oleh Zainal Rashid Ahmad

antologi Sejadah Rindu, him.53,

Dewan Bahasa dan Pustaka

Kementerian Pendidikan Malaysia

Bahan 2
Berbuat Istana Zaman Dahulu

Baginda menitahkan orang besar empat,
Membuat istana puri berkota;

Lalu dipanggil Pawang Raja.

Pawang mengerahkan orang bekerja,
Empat puluh empat tukang dan utas,
Siang malam tidak berhenti.

Tujuh bulan tujuh purnama,
Istana siap dengan alatnya;
Besar tersergam sembilan ruang,
Sepuluh dengan rembat guntung,
Sebelas dengan pancung serong,
Dua belas dengan anjung tinggi.

(Dipetik daripada cerpen “Cinta Ahmad Mutawakkil”
Oleh Zainal Rashid Ahmad

antologi Sejadah Rindu, hlm.7,

Dewan Bahasa dan Pustaka

Kementerian Pendidikan Malaysia

i). Berdasarkan Bahan 1, berikan maksud mata terpaku. [2 markah]

ii).  Merujuk Bahan 1 dan Bahan 2, buktikan perjuangan pemimpin dan rakyat untuk
mengekalkan kedaulatan negara. [4 markah]

iii).  Semangat patriotik dalam kalangan rakyat amat penting dalam pembangunan sesebuah
negara. Pada pendapat anda, mengapakah nilai ini perlu ditanam kepada rakyat dan
pemimpin di negara kita? [3 markah]

iv). Remaja merupakan bakal pewaris negara pada masa akan datang. Namun begitu, remaja
hari ini bukan sahaja tidak mengisi kemerdekaan bahkan mereka terlibat dalam pelbagai
gejala negatif. Anda sebagai remaja pada hari ini, apakah persediaan yang perlu anda
lakukan untuk mengisi kemerdekaan di negara kita? [4 markah]

Soalan 8 : NOVEL

i). Baca petikan novel di bawah dengan telitinya, kemudian jawab soalan-soalan yang
berikutnya dengan menggunakan ayat anda sendiri.

Haiqal hanya tersenyum dan terus menikmati makan malamnya. Memang Ratna begitu
orangnya. Suka mengusik. Di dalam kelas dahulu pun begitu juga. Pantang benar dia jika
melihat Haiqal sedang berangan atau berkhayal. Haiqal tidak pula marah, sebaliknya dia
menyenangi kelakuan Ratna yang suka mengusiknya itu.

Selesai makan, Haiqal meletakkan mangkuk tomyam dan piring bekas telur dadar di atas
pinggan bekas nasinya. Disusun. Selepas mengelap mulutnya dengan sehelai tisu, dia
menghirup kopi yang sudah mula menyejuk. Hampir separuh gelas air itu diminumnya.

Batu Buruk masih belum mahu tidur. Masih bernafas dan bermandikan cahaya. Di sinilah
tempat berkumpulnya muda-mudi sehingga larut malam. Jika pun tidak berbual-bual sambil
makan di gerai-gerai yang disediakan, mereka bersembang sambil bertenggek di atas
motosikal atau duduk di bonet kereta. Barangkali, di sini jugalah mereka mengambil
kesempatan untuk melapangkan fikiran dan bertemu dengan rakan-rakan setelah seharian
bekerja.

(Dipetik daripada novel Silir Daksina,
karya Nizar Parman, Kementerian Pendidikan Malaysia)

Haiqal makan malam di gerai Ratna.
Nyatakan makanan dan minuman yang dipesan oleh Haiqal pada malam tersebut.
[4 markah]

ii). Jawab soalan di bawah berdasarkan novel-novel yang berikut:

(a) Leftenan Adnan Wira Bangsa, karya Abdul Latip Talib
(b) Di Sebalik Dinara, karya Dayang Nor

(c) Jendela Menghadap Jalan, karya Ruhaini Matdarin

(d) Pantai Kasih, karya Azmah Nordin

(e) Songket Berbenang Emas, karya Khairuddin Ayip

(f) Tirani, karya Beb Sabariah

(g) Silir Daksina, karya Nizar Parman

(h) Bimasakti Menari, karya Sri Rahayu Mohd Yusop

Berdasarkan sebuah novel yang anda pelajari, huraikan nilai yang menjadikan novel
tersebut dianggap menarik untuk dibaca. [6 markah]

BAHAGIAN C : RUMUSAN
[30 markah]

Baca petikan dan teliti bahan grafik yang disertakan di bawah, kemudian buat satu rumusan
yang panjangnya tidak melebihi 120 patah perkataan.Anda digalakkan menggunakan ayat anda
sendiri tanpa mengubah maksud asal petikan dan bahan.

Bahan 1 - Petikan

Pengajaran bahasa Melayu juga sama pentingnya dalam usaha mengembangkan bahasa
Melayu di negara ini. Pengajaran bahasa Melayu amat penting dalam sistem pembelajaran ke
arah memupuk minat pelajar, terutama pelajar bukan Melayu untuk menguasai bahasa Melayu.

Dalam hal ini, pengajaran bahasa Melayu kepada pelajar bukan Melayu terletak pada
kreativiti seorang guru untuk memudahkan mereka menguasai bahasa Melayu dengan baiknya.
Tanggungjawab dan amanah yang diberikan amat penting bagi seorang guru Bahasa Melayu
untuk berkomunikasi dengan pelajar bukan Melayu.

Sistem pembelajaran di sekolah memerlukan pengorbanan tinggi yang perlu digalas
dengan sebaik-baiknya oleh guru Bahasa Melayu. Di sinilah letaknya peranan dan
tanggungjawab mereka untuk menterjemah Bahasa Melayu sebagai mata pelajaran yang amat
penting pada masa ini. Sememangnya bukan mudah untuk mengajarkan Bahasa Melayu dalam
kalangan pelajar bukan Melayu seperti India dan Cina serta suku kaum yang lain kerana bahasa
ini tidak dimulakan di rumah. Mereka lebih selesa menggunakan bahasa ibunda berbanding
dengan bahasa kebangsaan.

Bagi pelajar bukan Melayu, penguasaan bahasa Melayu amat penting. Bahasa ini
sepatutnya digunakan dalam amalan komunikasi harian dan tidak tertumpu di dalam kelas
semata-mata. Pengajaran bahasa Melayu lebih menarik jika guru bahasa Melayu bijak
menggunakan kreativiti, alat bantu mengajar yang menghiburkan serta sering menghasilkan
idea baharu bagi menarik minat pelajar. Guru juga perlu mengenal pasti kelemahan pelajar
dalam pelajaran mereka dan mencari penyelesaian yang terbaik. Dengan didikan dan bimbingan
yang sempurna, diharapkan pelajar bukan Melayu tidak tercicir dalam penguasaan bahasa
Melayu. Seboleh-bolehnya pelajar bukan Melayu perlu ditanamkan semangat cinta akan bahasa
Melayu yang menjadi bahasa penyatuan bahasa dan kebanggaan negara.

(Dipetik daripada

‘Pengajaran Bahasa untuk Pelajar bukan Melayu’
Komentar

Wadiassofi Jaafar

Pelita Bahasa, November 2018)

Bahan 2 - Grafik

Kaedah Pengajaran Bahasa Melayu di dalam kelas

Nyanyian Bercerita
ASPEK
DIDIK
HIBUR

Berlakon Berpuisi

SOALAN TAMAT

SET 11

BAHAGIAN A: SISTEM DAN APLIKASI BAHASA
[35 markah)

1. Baca petikan di bawah dengan teliti dan senaraikan empat kata adjektif. Kemudian anda
dikehendaki membina satu ayat anda sendiri daripada setiap perkataan yang dipilih untuk
menunjukkan bahawa anda faham akan maksud dan penggunaannya. Anda tidak boleh

bahkan imbuhan atau men, kan perkataan itu sebagai peribahasa atau kata nama
khas.

Jika anda tertarik dengan tawaran indah di laman sosial seperti pekerjaan bergaji tinggi,
hadiah lumayan atau masej peribadi dari lelaki tampan dan kaya yang mahu menumpang kasih
sayang, awas! Hati anda sedang “digodam”. Sebagai netizen yang menggunakan laman sosial,
anda perlu bijaksana agar tidak tergolong dalam ribuan netizen yang menjadi mangsa penipuan
siber saban tahun. Timbulkan perasaan ragu-ragu khususnya kepada pernyataan seseorang
seolah-olah dia berkedudukan, berpangkat, baru mendapat pekerjaan, berharta atau lain-lain.

Dipetik dan diubah suai daripada

“Jangan biarkan hati anda “digodam”

Oleh BERNAMA, Berita Harian Online, 13 Ogos 2019
[6 markah)

2. Baca petikan di bawah dengan teliti. Tukarkan ayat aktif yang bergaris kepada ayat pasif
tanpa mengubah maksud asalnya.

(1) Kebanyakan ibubapa suka mendedahkan anak-anak mereka di media sosial. Ada segelintir
ibubapa yang membuka akaun media sosial untuk anak mereka seawal usia. (2) Mereka memuat
naik gambar atau video aksi anak mereka. Secara sedar atau tidak, ibubapa cuba meraih populariti
di media sosial melalui anak mereka. (3) Namun begitu, tindakan mereka itu sebenarnya
mengundang bahaya.

Dipetik dan diubah suai daripada

Peranan Ibubapa dalam Komunikasi Era Digital
Oleh Haryati Ariffin Dewan Bahasa Bil 11, 2019
[6 markah)

3. Petikan di bawah lungi sebelas kesalahan bahasa. Senaraikan dan betulkan
kesalahan-kesalahan itu. Anda tidak boleh menyenaraikan lebih daripada sebelas kesalahan
yang terdapat dalam petikan. Anda tidak perlu menyalin petikan tersebut.

Reka bentuk bendera Malaysia mempunyai sebelas baris yang melambangkan kepaduan
sebelas buah negeri Persekutuan, iaitu Selangor, Kedah, Pahang, Perak, Kelantan, Terengganu,
Johor, negeri Sembilan, Pulau Pinang, Perlis dan Kedah. Bendera itu dinamakan jalur gemilang
yang mempunyai sabit bulan dan bintang pecah sebelas. Saiz bendera juga berukuran enam kaki
lebar, tiga kaki panjang dan enam jalur berwarna merah dan lima jalur berwarna putih. Setia
kawan atau menyatukan Persekutuan Tanah Melayu, United Kingdom dan negara Komanwel
Britain bersimbol tiga warna utama, iaitu merah, putih dan biru. Antara koleksi-koleksi unik
yang dipamerkan dalam pameran tersebut adalah Cokmar Dewan Rakyat dan Cokmar Dewan
Negara yang merupakan gambar kuasa raja dan parlimen.

Dipetik dan diubah suai daripada
Warna-warni Kemerdekaan Malaysia
Oleh Muhamad Harith Abd Rani
Dewan Budaya, Bil. 11/2020, Hal.54

[11 markah)

4. Baca petikan bahasa Melayu Klasik di bawah dengan teliti. Kemudian, tulis semula petikan
dalam bahasa Melayu Standard tanpa mengubah bentuk dan maksud asalnya.

Sebermula maka Kertala Sari pun masuk ke dalam. Maka dilihatnya oleh Kertala Sari orang
berkawal terlalu banyak dengan alat senjatanya. Maka Kertala Sari pun membaca pustakanya
lalu berjalan di tengah orang banyak itu. Maka ia pun pergi ke rumah seorang kaya. Maka
dicurinya harta yang kemas-kemas itu lalu dibawanya kembali dan bini orang kaya-kaya itu
dicabulinya. Maka ia pun kembali ke tempatnya.

(Dipetik daripada

Kepimpinan Melalui Teladan,

dalam Antologi Jaket Kulit Kijang dari Istanbul
Kementerian Pendidikan Malaysia)

[6 markah]

5. Isi tempat kosong dalam petkan di bawah dengan peribahasa yang sesuai, kemudian
k kakan maksud peribal tersebut

Amirul sedar akan kesempitan kehidupan keluarga kakaknya (1) ibarat
suaminya mengambil upah memanjat kelapa. Jika ada pokok yang dipanjat pada hari itu, dapatlah
dia berbelanja pada hari tersebut. Jika tidak ada, maka tidaklah dia mendapat wang. Pada suatu
hari, secara tidak disangka-sangka, (2) , suami kakaknya kemalangan
jalan raya ketika ke pasar. Kakaknya semakin menderita kini kerana (3) .

[6 markah)
BAHAGIAN B: PEMAHAMAN
[35 markah)
Soalan 6- Pemahaman Umum
Baca bahan 1 dan bahan 2 yang diberikan dengan teliti. K lian jawab soalan-soalan yang

berikutnya dengan menggunakan ayat anda sendiri.

Bahan 1

Kerja sambilan memberikan pengalaman yang sangat berguna kepada remaja dalam
kehidupan mereka. Pengalaman bekerja bersama-sama rakan sekerja dan majikan serta bertemu
dengan pelanggan pastinya meninggalkan pelbagai kenangan manis. Secara tidak langsung,
mereka memperoleh kemahiran sosial seperti berkomunikasi ketika melakukan tugasan yang
diberikan oleh pihak majikan. Mereka juga dapat mengerti tentang realiti kehidupan sebenar
selepas menamatkan sesi persekolahan atau pengajian. Melalui kerja sambilan juga, remaja
dikatakan mampu membentuk personaliti yang menarik dan dapat membina jati diri remaja yang
baharu. Sementara itu, mereka yang bekerja sambilan juga lebih matang daripada rakan seusia
kerana pengalaman yang telah ditempuhinya. Bagi pelajar yang bekerja sambilan, mereka lebih
bijak membahagikan masa supaya dapat melalui hari mendatang dengan lebih terancang.

Dipetik dan diubah suai daripada
‘Remaja dan Kerja Sambilan

Oleh Athma Zuriantee Ahmad Zubir,
Dewan Siswa Bil 6/2020

Bahan 2

IImu itu tidak terbatas pada usia, taraf ekonomi dan juga latar belakang. Semua orang
berhak mendapatkan ilmu jika ada kemahuan dan bersedia untuk belajar. Bagi seseorang yang
memilih untuk belajar sambal bekerja, dapat membantu mengukuhkan ekonomi keluarga.
Namun begitu, pilihan tersebut bukanlah sesuatu yang dianggap sebagai salah kerana orang
yang bekerja sambal belajar boleh mendapat kedua-duanya, kerja tidak terganggu dan pada
masa yang sama boleh menyambung pendidikan ke peringkat lebih tinggi. Ketika belajar pula,
ruang untuk meluaskan rangkaian kenalan dan peluang kerjaya semakin terbuka luas. Jika
diperhatikan, insan yang berusaha memenuhi kedua-duanya sudah tentu semakin bijak
mengatur masa demi memastikan tidak ada aspek yang tercicir. Apatah lagi, apabila tempoh
pembelajaran tamat, mereka berpeluang dinaikkan pangkat kerana tahap pendidikan
merupakan salah satu kriteria penting yang dititikberatkan oleh majikan.

(Dipetik dan diubah suai daripada

“Kelebihan Bekerja dan Belajar Secara Sambilan”
Oleh Farizul Izwany Ibrahim

Berita Harian, April 2018)

i) Berdasarkan bahan 2, berikan maksud kriteria penting. [2 markah)

ii) Merujuk Bahan 1 dan Bahan 2, nyatakan perbezaan kelebihan orang yang bekerja secara
sambilan dan belajar secara sambilan. [3 markah)

iii) Remaja yang sedang menunggu keputusan peperiksaan atau bercuti akhir tahun gemar
bekerja secara sambilan sebagai satu usaha membantu keluarga.

Pada pendapat anda, apakah persediaan yang perlu dilakukan sebelum menceburi sesuatu
pekerjaan? [4 markah]

iv) Sahabat baik anda yang bersekolah tingkatan empat sedang bekerja secara sambilan selepas
waktu persekolahan. Namun begitu, pekerjaan tersebut memerlukan komitmen berterusan
dari jam 3.00 petang hingga 12.00 malam. Hal ini mengganggu waktu tidur dan rehatnya
lantas menjejaskan pembelajarannya di sekolah. Pencapaian peperiksaanya juga semakin
merosot. Anda berusaha untuk membantu rakan anda yang mengalami masalah
pembelajaran.

Sebagai sahabat baik dan rakan sekelas, cadangkan cara-cara yang boleh anda lakukan
untuk membantu sahabat anda itu. [4 markah)

Soalan 7- Petikan Sastera

I

I

Baca Bahan-bahan di bawah dengan teliti. K lian jawab s
dengan menggunakan ayat anda sendiri.

Bahan 1

131

yang berikutnya

Sajak Usahawan

Usahawan hanya manusia biasa
Tapi luar biasa kerjanya
Ketabahannya tindakannya
Luar biasa mindanya.

Hidup jiwanya bersama usahawan
fikir kejayaan fikir strategi

fikir kelemahan diri

bukan mencari kelemahan orang lain.

Tidak takut dengan persaingan
kerana sentiasa bersedia

tetapi pesaing yang takut usahawan
kerana mereka hanya gimik semata.

Istilah gagal dan putus asa
Tiada dalam kamus usahawan
Di balik gagal ada kejayaan
Putus asa pintu kekufuran.

Sumber : Internet

Masa menyusun merancang dan mengatur

Bahan 2

Yang diperlukan sekarang ialah kesanggupan anda untuk bekerja kuat. Ingat slogan ini,
‘Pertanian adalah Perniagaan’. Hakim telah mendengar dengan penuh minat. Segala kata itu
membakar semangatnya untuk memajukan tanah yang ditebusnya. Dia juga berharap kejayaannya
nanti akan menjadi contoh teladan kepada orang yang seketurunan dengannya yang mendapat
kelebihan daripada Dasar Ekonomi Baru dan pelbagai projek pembangunan sebuah kerajaan yang
prihatin. Hakim perlu membina sebuah reban tertutup. Dia memulakan segala kerja, menebang
pokok dan meratakan tanah, berlori-lori tanah telah diangkut untuk menambak kawasan yang
memang rendah dan berair itu. Wang simpanannya hampir habis di situ.

Kos pembinaan sebuah reban ayam tertutup dengan sistem penyaman udara dan peralatan
memberi makanan semi automatik melebihi dua ratus ribu ringgit. Hakim sudah beberapa kali turun
naik tangga bank untuk berbincang tentang pinjaman projek pertanian. Kertas kerja sudah beberapa
kali dipinda sehingga akhirnya pinjaman diluluskan.

(Dipetik dan diubah suai daripada
‘Kaduk, Ayam dan Raja’

Karya Zurinah Hassan

antalogi Jaket Kulit Kijang Dari Istanbul
Dewan Masyarakat Bil 3/2020)

Bahan 1

Anak tupai di atas carang,
jatuh melompat patah kaki;
kalau pandai menjaga barang,
mana boleh jadi rugi.

Gali cacing di kampung Cina,
Pergi mengail keruh airnya;
Timbang dacing kena sukatnya,
Baru berniaga boleh lama.

Ayam ini ayam Melaka,

Mari dijual ke Tanjung Pagar;
Kalau tuan ingin berniaga,
Hasil negeri mahlah dibayar.

Cik Mamat membeli kotak,
Kotak dibeli di tanag seberang;
Cari modal penuhkan petak,
Baru boleh lawan gelombang.

Sumber : Internet

(i)  Berdasarkan bahan 2, berikan maksud rangkai kata kamus usahawan. [2 markah]

(ii)  Berdasarkan semua bahan, nyatakan ciri-ciri yang perlu ada dalam diri seseorang
usahawan yang berjaya. [2 markah)]

(iii)  Perniagaan dalam talian semakin mendapat tempat dalam kalangan masyarakat di
negara ini kerana banyak manfaatnya.

Pada pendapat anda, apakah manfaat yang diperoleh apabila seseorang menceburi
bidang perniagaan dalam talian. [4 markah]

(iv)  Rakan anda merupakan seorang peniaga barangan sukan. Oleh sebab pandemik Covid-
19, perniagaannya terjejas kerana permintaan berkurangan. Sebagai sahabat karib, anda
berhasrat untuk membantu rakan anda mengekalkan perniagaannya.

Nyatakan usaha-usaha yang boleh dilakukan bagi membantu rakan tersebut
mengekalkan perniagaannya. [4 markah]

Soalan 8 — Novel

(i) Baca petikan novel di bawah dengan teliti, kemudian jawab soalan yang berikutnya dengan
menggunakan ayat anda sendiri.

Tiada apa-apa yang perlu diselindungkan lagi. Aqram mula bercerita. Tentang virus yang
disusup masuk ke sistem Dinara. Tentang kehilangan dokumen-dokumen dan program-
program penting yang disimpan di dalam Dinara akibat virus itu. Tentang dendam Medina
terhadap Karl yang berpunca daripada sikap angkuh Karl sendiri.

Setelah Medina bersusah payah membantunya menjadi penyelidik terkenal, Karl telah
mensabotaj Medina semasa menjalankan satu ujian. Ketika itu, Karl telah cuba memindahkan
ingatan seorang bekas banduan yang ditemuinya di pinggir kota ke dalam minda Medina.
Ujian itu digagalkan oleh Karl dengan sengaja. Akibatnya Medina menjadi separuh gila. Dia
hialng pertimbangan dan hamper mencekik Farisha yang ketika itu masih kecil.

(Dipetik daripada

Novel Disebalik Dinara

Karya Dayang Nor

Kementerian Pendidikan Malaysia)

(i)  Nyatakan sebab-sebab Medina berkonflik dengan Karl [4 markah)

(ii)  Jawab soalan di bawah berdasarkan novel-novel yang berikut:

j)  Leftenan Adnan Wira Bangsa, Karya Abdul Latip Talib

k) Di Sebalik Dinara, karya Dayang Nor

1) Jendela Menghadap Jalan, Karya Ruhaini Matdarin

m) Pantai Kasih karya Azman Nordin

n) Songket Berbenang Emas, Karya Khairuddin Ayip

o) Tirani, Karya Beb Sabariah

p) Bimasakti Menari, Karya Sri Rahayu Mohd Yusop

q) Silir Daksina Karya Nizar Parman
Berdasarkan sebuah novel yang anda pelajari, jelaskan dua perasaan anda selesai
membaca novel tersebut. Nyatakan sebab-sebab anda berperasaan begitu.  [6 markah)]

BAHAGIAN C: RUMUSAN
[30 markah)

Baca petikan dan teliti bahan grafik yang disertakan di bawah, kemudian buat satu rumusan
yang panj yva tidak lebihi 120 patah perkataan. Anda digalakkan supaya
menggunakan ayat anda sendiri tanpa mengubah maksud asal petikan dan bahan.

Bahan 1

Hujan yang berterusan tanpa henti akan menyebabkan banjir berlaku. Banjir boleh
berlaku di kawasan rata atau rendah ketika kadar air yang dibekalkan oleh hujan lebih tinggi
daripada kadar pengeringan. Lebihan ar akan terkumpul di sesuatu tempat dan kadang-kadang
boleh mencecah kedalaman berbahaya. Banjir menyebabkan kemusnahan harta benda kepada
manusia. Hal ini demikian kerana banjir yang berlaku boleh menenggelamkan rumah, kereta
dan merosakkan infrastruktur awam. Orang ramai dinasihati agar memeriksa keadaan rumah
dengan melihat tanda-tanda rekahan atau mendapan selepas rumah ditenggelami air. Rekahan
pada dinding rumah boleh menyebabkan rumah tersebut runtuh dan boleh mengancam nyawa.
Sebelum memasuki rumah, periksa sebarang kehadiran binatang atau serangga berbisa yang
berbahaya.

Hujan yang berterusan tanpa henti akan menyebabkan banjir berlaku. Banjir boleh
berlaku di kawasan rata atau rendah ketika kadar air yang dibekalkan oleh hujan lebih tinggi
daripada kadar pengeringan. Lebihan air akan terkumpul di sesuatu tempat dan kadang-

kadang boleh mencecah kedalaman berbahaya. Banjir menyebabkan kemusnahan harta benda
kepada manusia. Hal ini demikian kerana banjir yang berlaku boleh menenggelamkan rumah,
kereta dan merosakkan infrastruktur awam. Orang ramai dinasihati agar memeriksa keadaan
rumah dengan melihat tanda-tanda rekahan atau mendapan selepas rumah ditenggelami air.
Rekahan pada dinding rumah boleh menyebabkan rumah tersebut runtuh dan boleh mengancam
nyawa. Sebelum memasuki rumah, periksa sebarang kehadiran binatang atau serangga berbisa
yang berbahaya.

Banjir boleh menyebabkan kehilangan nyawa jika tidak berhati-hati. Banjir yang berlaku
akan menyebabkan takungan najis keluar bersama-sama limpahan air. Najis ini bertaburan di
merata-rata tempat sehingga mengakibatkan pelbagai jenis penyakit seperti taun dan malaria.
Oleh itu, orang ramai wajar menjauhi tempat-tempat yang dilanda banjir. Orang ramai
disarankan agar mendapatkan maklumat tentang banjir di tempat anda yang disampaikan
melalui radio, televisyen dan agensi-agensi kerajaan yang berkenaan serta bilik gerakan banjir
negeri atau daerah yang berhampiran. Banjir juga membawa kemusnahan kepada tanam-
tanaman dan penternakan berlaku kerana air banjir yang bertakung terlalu lama di kawasan
pertanian menyebabkan tanaman atau binatang ternakan mati. Antara tanaman yang mudah mati
akibat banjir ialah getah, koko dan padi. Kemusnahan tanam-tanaman ini akan merugikan petani
kerana pendapatan mereka akan terjejas.

Institusi pendidikan juga terjejas akibat banjir yang kerap berlaku di negara kita. Hal ini
demikian kerana sekolah akan menjadi tempat penempatan sementara mangsa banjir. Akibatnya
proses pendidikan terganggu dan menghadapi masalah. Pihak berwajib sebenarnya perlu
memastikan parit-parit yang lelah cetek akibat daripada bahan-bahan kumbahan hendaklah
sentiasa dibersihkan. Dengan ini, air limpahan dan hujan dapa dialirkan dengan baik dan dapat
mengelakkan banjir. Tindakan ini dapat menghalang terjadinya banjir kawasan yang rendah.
Kejadian banjir merupakan malapetaka yang tidak dapat dielakkan terutamanya apabila
membabitkan hujan lebat. Bagaimanapun, usaha seharusnya dibuat untuk mengurangkan akibat
banjir yang hanya merugikan masyarakat dan negara.

Dipetik dan diubah suai daripada
‘Bahaya Banjir’

oleh Ghani Ahmad Sani,

Dewan Siswa, Bil. 6/2017

Bahan 2

SET 12

BAHAGIAN A:
SISTEM DAN APLIKASTI BAHASA

[35 Markah |

SOALAN 1 - MORFOLOGI

Baca petikan di bawah dengan teliti dan senaraikan dua kata nama khas. Kemudian anda
dikehendaki membina satu ayat anda sendiri daripada setiap perkataan yang dipilih untuk
menunjukkan bahawa anda faham akan maksud dan penggunaannya. Anda tidak boleh
menambahkan imbuhan,menukarkan imbuhan atau menggunakan perkataan itu sebagai
peribahasa atau nama khas.

Siti bertanya kepada Faiz, “Mengapakah awak tidak menghadiri latihan zapin semalam?”
“Kaki saya sakit kerana saya terjatuh di tangga semalam,” kata Faiz kepada Siti. Lantas Siti
bertanya kepada Faiz, “Bagaimana awak boleh jatuh tangga?” “Saya tidak perasan ada satu
anak tangga lagi sewaktu manaiki tangga Fakulti Bahasa ketika hendak menemui Doktor
Falsafah saya,” Faiz menjawab pertanyaan Siti. Lalu Siti berkata lagi kepada Faiz, “Faiz,
saya fikir lebih baik awak pergi berurut untuk membetulkan urat saraf awak.” “Baiklah, saya
akan pergi berurut di kampung sebelah pada petang nanti,” Faiz berkata kepada Siti.

(SUMBER; INTERNET)

[4 markah]

SOALAN 2 - SINTAKSIS

Berdasarkan petikan di bawah ini. Tukar ayat bersusunan songsang berikut kepada ayat
bersusunan biasa tanpa mengubah maksud asal petikan.

1. Bermain layang-layang kanak-kanak di padang itu.
2. Akan balik saya ke kampung esok.

3. Tersinggung hatinya dengan kata-kata kawannya
( 6 markah )

SOALAN 3 - PENYUNTINGAN

Petikan perbualan ini mengandungi tiga belas kesalahan Bahasa. Senaraikan dan betulkan
kesalahan-kesalahan itu. Anda tidak boleh menyenaraikan lebih daripada tiga belas kesalahan
yang terdapat dalam petikan. Anda tidak perlu menyalin petikan tersebut.

Hui Ling  : Nathan, cuba membaca berita tentang kes kematian akibat penyakit Covid-19
di negara Indonesia.

Nathan  :Aduh, malangnya banyak mangsa-mangsa penyakit Covid-19 yang terkorban.

Hui Ling  : Warganegara-warganegara Malaysia patut bersyukur kerana penyakit tersebut
dapat dikawal di negara kita di atas kerja sama semua pihak.

Nathan : Benar, kita perlu mematuhi Standard Operasi Prosedur (SOP) yang kerajaan
tetapkan. Kita pun perlu sentiasa memakai penutup mulut dan mengekalkan jarak social di
antara satu sama lain. Jangan sekali-sekala lalai.

Hui Ling  : Kita perlu mengamalkan normal baharu untuk menghadapi wabak yang telah
mengubah corak hidup kita.

( 13 markah )
SOALAN 4 - BAHASA MELAYU STANDARD

Hatta diceterakan oleh orang yang empunya cetera ini tatkala Inderaputera berjalan itu maka
ia pun bertemulah dengan Tasik Semendera Jin namanya. Maka dilihat oleh Inderaputera dari
jauh ada suatu tasik maha besar seperti laut rupanya. Maka fikir Inderaputera , “Laut apakah
ini gerangannya?”

(Petikan daripada Dua Geliga Hikmat dalam buku antologi Digarhayu Bahasa)

( 6 markah )
SOALAN 5- PERIBAHASA
Baca ayat-ayat di bawah dengan teliti, kemudian nyatakan peribahasa yang sesuai

dengan ayat-ayat tersebut.

(i) Ceramah agama Datuk Ustaz Kazim Elias kerap ditayangkan di kaca televisyen
kerana masih ditonton dan diminati oleh segenap lapisan masyarakat di negara
ini.

(ii) Anak-anak perlulah dididik dan diasuh sejak kecil lagi supaya mereka sentiasa
berakhlak mulia dan cemerlang dalam kehidupan.

(iii) Walaupun Ahmad baru menceburkan diri dalam bidang penulisan, namun
beliau telah menghasilkan beberapa buah novel yang setanding dengan novel
penulis-penulis terkenal tanah air.
( 6 Markah )

BAHAGIAN B: PEMAHAMAN
[35 MARKAH]
( MASA DICADANGKAN 60 MINIT )

SOALAN 6 : PETIKAN UMUM

Baca Bahan 1 dan Bahan 2 yang diberikan dengan teliti. Kemudian, jawab soalan-soalan yang
berikutnya dengan menggunakan ayat anda sendiri.

Bahan 1

Petani dan pesawah digalakkan untuk menceburkan diri dalam bidang akuakultur bagi
meningkatkan ekonomi mereka. Bekalan ikan akan berkurangan dan harganya pula
melambung tinggi pada musim nelayan tidak turun ke laut, iaitu pada bulan November dan
Disember. Oleh hal yang demikian, sekiranya petani dan pesawah menceburkan diri dalam
bidang sektor akuakultur, bekalan ikan akan mencukupi dan pembeli tidak akan terbeban
dengan kenaikan harga.

Pada ketika ini, kerajaan sedang mempelbagaikan sektor yang menyumbang kepada
pendapatan negara dan akuakultur merupakan satu daripada 17 projek permulaan yang
dipertanggungjawabkan kepada Kementerian Pertanian dan Industri Makanan oleh kerajaan.

Menerusi projek ini, kerajaan dapat membuka peluang pekerjaan sekali gus
meningkatkan taraf sosioekonomi mereka untuk terus bersaing.

(Dipetik dan diubah suai daripada
Sektor Akuakultur Tingkat Penyertaan Nelayan, oleh Azrul Shah
Dewan Ekonomi , Bil 9/2017)

Bahan 2

Boleh dikatakan jarang-jarang ada orang yang berjaya mengeksploitasi seluruh bahagian
yang ada pada lembu untuk tujuan komersial. Masyarakat dahulu menternak lembu sebagai
sumber pendapatan sampingan atau persediaan apabila mahu mengadakan kenduri.

Kini, pemikiran masyarakat kian berubah dan dengan adanya teknologi, penternak
lembu mampu menjanakan pendapatan tetap dengan memperoleh hasil yang lumayan.
Berdasarkan hasil penyelidikan oleh pelbagai agensi, bidang penternakan lembu dianggap
berpotensi besar untuk dibangunkan. Oleh hal yang demikian, menerusi dasar ekonomi
negara yang dibentuk kerajaan menyasarkan Malaysia sebagai sebuah negara pengeluar
daging untuk pasaran antarabangsa.

Tambahan pula, Malaysia kini menjadi hab halal dunia. Untuk itu, rakyat diseru agar
mengusahakan ternakan lembu untuk menampung keperluan pasaran tempatan sekali gus
mampu mewujudkan banyak peluang pekerjaan.

( Dipetik dan diubahsuai daripada
‘Buat Duit daripada Ternakan Lembu’
oleh Mohd Asri Yusof, Dewan Ekonomi, Bil 9/2017)

(i) Berdasarkan Bahan 2, berikan maksud sumber pendapatan.
[2 markah]
(ii) Merujuk Bahan 1 dan Bahan 2, nyatakan persamaan dan perbezaan antara
kepentingan bidang akuakultur dengan bidang penternakan lembu.
[3 markah]
(iii) Kekurangan golongan muda menceburi bidang pertanian merugikan negara.
Pada pendapat anda, apakah masalah-masalah yang dihadapi oleh golongan muda
hingga menghalang mereka untuk menceburi bidang pertanian?
[3 markah]
(iv) Encik Raul telah lama menceburi bidang penternakan. Lembu yang diternaknya untuk
tujuan lembu daging, tenusu dan baka. Sungguhpun begitu, pasarannya hanya untuk dalam
negara. Anda selaku anak saudaranya mahu memperluas pasaran produk ternakan beliau.
Cadangkan langkah-langkah yang anda sarankan kepada Encik Rauf untuk memperluas
produk ternakannya ke peringkat antarabangsa.
[4 markah]

SOALAN 7 : PETIKAN SASTERA

Baca bahan-bahan di bawah dengan teliti, kemudian jawab soalan-soalan yang berikutnya
dengan menggunakan ayat anda sendiri.

Bahan 1

HIJAU - Zainal Abidin

Bumi yang tiada rimba
seumpama hamba

dia dicemar manusia
yang jahil ketawa.

Bumi yang tiada udara
bagai tiada nyawa

pasti hilang suatu hari
tanpa disedari.

Bumi tanpa lautan

akan kehausan

pasti lambat laun hilang

duniaku yang malang.

Dewasa ini kita saling merayakan

kejayaan yang akhirnya membinasakan
apalah gunanya kematangan fikiran

bila dijiwa kita masih lagi muda dan mentah
kulihat hijau.

Bumiku yang kian pudar
Siapa yang melihat

Di kala kita tersedar
Mungkinkah terlewat.

Korupsi, oppressi, obsessi diri
Polussi, depressi di bumi kini.
Sumber : Internet

Bahan 2

“Tanggungjawab untuk memastikan pantai ini sentiasa menarik dan indah harus kita pikul
bersama-sama. Barulah timbul rasa cinta dan sayang dalam diri kita sebagai masyarakat
terhadap alam sekitar,” ujar Zainal, Timbalan Pengerusi Persatuan Pencinta Alam Sekitar
Kita.

“Tapi aku rasa sedih juga. Bila ada yang sanggup dan tergamak melakukan pencemaran alam
sekitar,” luah Zainal.

“Itulah akibatnya apabila tiada mempunyai rasa kesedaran dan betapa pentingnya menjaga
alam sekitar,” ucap Rahim pula.

( Dipetik daripada cerpen

Persatuan Alam Sekitar kita, Blog Saudari.com)

(i) Berdasarkan Bahan 1, berikan maksud pasti hilang.
[2 markah]
(ii) Berdasarkan semua bahan, nyatakan punca-punca pencemaran alam sekitar.
[4 markah]
(iii) Alam sekitar sangat penting dalam kitaran ekosistem bumi dan menjadi
tanggungjawab bersama untuk memelihara dan memuliharanya.
Pada pendapat anda, apakah kepentingan-kepentingan memelihara dan memulihara
alam sekitar?
[3 markah]
(iv) Pada suatu hari, anda sedang berjalan di sebatang sungai di tepi kampung. Tiba-
tiba, anda terlihat kelibat dua orang lelaki yang sedang mencurahkan sisa cecair ke
dalam sungai. Setelah mereka beredar, anda dapat mengenal pasti cecair tersebut
ialah sisa toksik yang telah mencemarkan warna air sungai.
Sebagai seorang yang prihatin terhadap alam sekitar, apakah tindakan anda dalam
situasi ini?
[4 markah]

SOALAN 8 : NOVEL

Baca petikan novel di bawah dengan teliti, kemudian jawab soalan yang berikutnya dengan
menggunakan ayat anda sendiri.

“Apa tu Shida?” tanya Farisha. Shida cuma berdiam diri untuk beberapa saat sehingga

satu lagi garis cahaya kelihatan. Bunyi klik kedengaran. “Retinal scanner, abang kau datang
pasang pagi tadi,” jawab Shida sambil membuka jerigi dan pintu kayu jati. Raket skuasy
dikutip dari lantai dan mereka berdua masuk ke dalam apartmen beriringan. “Aku tak fahamlah
abang aku ni. Kenapa nak pasang retinal scanner pula? Dahlah dia sambungkan intercom
rumah ni dengan telefon rumah dia.” Farisha berasa rimas dengan tindakan abang sulungnya.
“Kalau kau tak angkat telefon tadi, mesti dia yang angkat.” Farisha menunjukkan ke arah
telefon bimbit Shida yang baru diletakkan di atas meja kopi. “Azraai tu abang kau. Dia sayang
akan kau. Tentulah dia buat semua ni demi keselamatan kau.” Shida berada dipintu Azraai
nampaknya.

Dipetik daripada novel Di Sebalik Dinara karya Dayang Noor,
Kementerian Pendidikan Malayisa

L Berdasarkan petikan novel, apakah yang telah dilakukan oleh Azraai apabila
Farisha tidak berada di rumah?

( 4 markah)

ii. Jawab soalan di bawah berdasarkan novel-novel yang berikut:

a. Di Sebalik Dinara, karya Dayang Noor

b. Silir Daksina, karya Nizar Parman

c. Jendela Menghadap Jalan, karya Ruhaini Mandarin
d. Pantai Kasih, karya Azmah Nordin

Berdasarkan sebuah novel yang anda pelajari, nyatakan dua peristiwa menarik kepada
pembaca pada bahagian permulaan. Huraikan sebab anda berpendapat sedemikian.

[6 markah]

BAHAGIAN C : RUMUSAN
[30 markah]
( Masa dicadangkan 45 minit )

SOALAN 9 : RUMUSAN
Baca petikan dan teliti bahan grafik yang disertakan di bawah, kemudian buat satu ramusan
yang panjangnya tidak melebihi 120 patah perkataan. Anda digalakkan menggunakan ayat

anda sendiri tanpa mengubah maksud asal petikan.

Bahan 1 — Petikan

Malaysia diiktiraf pada peringkat global sebagai satu daripada destinasi pelancongan

utama dunia, dengan kedudukan antara 10 negara teratas dari segi ketibaan pelancong. Sektor
pelancongan merupakan industri perkhidmatan utama yang semakin berkembang maju di Malaysia.
Oleh itu, faktor-faktor yang dapat membangunkan industri tersebut haruslah diberi penekanan yang
serius oleh semua pihak. Malaysia mempunyai banyak tempat menarik untuk dilawati. Tempat
menarik

tersebut lazimnya menjadi tumpuan pelancong asing yang berkunjung ke negara ini. Sebagai contoh,
Malaysia memiliki kawasan rekreasi di tanah tinggi yang mempunyai suhu sejuk, seperti Cameron
Highlands dan Genting Highlands di Pahang. Keadaan iklim semula jadi negara ini yang panas dan
lembap sepanjang tahun juga sudah pasti menggamit hati para pelancong. Jangan kita lupa bahawa
Malaysia memiliki sejarah pembentukan negara bangsa yang sangat unik. Kepelbagaian budaya dan
etnik, sama ada di Semenanjung ataupun di Malaysia Timur, menjadi modal yang sangat berharga
kepada sektor pelancongan. Di Sabah dan Sarawak, kegiatan seni dan manipulasi fabrik suku kaum
Kadazan dan Iban telah mendapat tempat dalam hati para pelancong. Di samping itu, udara yang segar
dan nyaman tanpa pencemaran di negara ini menjadi nilai tambah yang menjadi lambang kehidupan
yang tenang dan bersahaja. Pelancong antarabangsa khususnya dari negara maju beranggapan bahawa

Malaysia merupakan destinasi percutian yang murah dan kompetitif kerana kadar tukaran asing yang
menarik.

Pakar runding pelabur asing dan kakitangan syarikat multinasional yang berurusan di negara ini
juga tertarik oleh kemajuan ekonomi negara yang pesat sehingga Lembah Klang menjadi tumpuan
kerana terdapatnya ibu pejabat institusi kewangan antarabangsa dan syarikat teknologi tinggi. Hal ini
ditambahkan pula dengan usaha kerajaan Malaysia memajukan sektor pendidikan pengajian tinggi
serta industri kesihatan dan perubatannya melalui promosi yang agresif. Penganjuran acara sukan
bertaraf dunia dan persidangan antarabangsa juga meletakkan Malaysia di peta pelancongan sukan
dan forum. Begitu juga dengan pembinaan pusat konvensyen, seperti Pusat Konvensyen Antarabangsa
Kuala Lumpur (KLCC), Pusat Konvensyen Antarabangsa Putrajaya, (PICC), dan Dewan Persidangan
Hotel bertaraf lima bintang telah merancakkan ketibaan pelancong yang gemar menyertai
perbincangan pada peringkat tinggi serta acara korporat antarabangsa.

Jelaslah perspektif tentang sektor pelancongan di Malaysia telah menjangkau segmen di luar
tarikan keindahan alam semula jadi. Strategi ini memberikan kelebihan kepada Malaysia untuk
menawarkan produk pelancongan yang lebih berdaya saing. Sumbangan sektor pelancongan kepada
pendapatan negara akan terus meningkat. Kedudukan ekonomi yang maju, politik yang stabil, sosial
yang harmoni dan keselamatan yang baik menjadi resipi utama bagi menarik lebih banyak pelancong
asing. Kedatangan hampir 30 juta orang asing saban tahun membuktikan bahawa Malaysia memiliki
masa depan yang sangat cemerlang dalam sektor pelancongan.

( Dipetik dan diubah suai daripada
‘Pelancongan Menyuntik Pendapatan
Negara’ oleh Danilah Kamarul, Dewan Masyarakat, 2018.)

Bahan 2 - Grafik

Tarikan Pelancongan

Sumber : Internet




